
ASO GAFUA, 29 IUNI 2015 
 

 Na nofoia le Nofoa e le Fofoga Fetalai i le itula e 9:00 i le taeao. 
 
  FOFOGA FETALAI:  Ou te faasilasila atu ua toe amataina nei 
Taualumaga a le Fono Aoao Faitulafono. 
  Ia e talitonu o le a taoto ia faaalofisa o tupu le maimoaga a le Palemene i 
lenei taeao fou, tutui le alofitai o Aana e tofi le oo i le vaa le uso nai le 
Tuamasaga o Tuna ma Fata, ia ae gafoaata o lea ua matamatanonofo le maota 
o Tuiaana i lenei taeao. Ia ae tatou ala mea sao ia tumu i faga le tulatala fotuai 
ai le Malietoa na to malama i Mataniu Feagai ma le Ata, ia ua faa-Ao lo tatou 
Alii Faaola lo tatou Malo ma si o tatou atunuu. 
  Ia tatou patipatia le alofa ma le agalelei o le Atua i lenei taeao fou i le alafai 
mai i faguga lelei le paia ma le mamalu maualuga o le tatou Palemene, sa 
tatou momoe ma manu, ua tatou alafai i manu i lenei taeao fou. Ua tatou 
faafogafoga foi i le Upu folafola i le aso ananafi ma le faamanatu a le au 
Talalelei a le Atua ma Auauna Paia a le Atua, e manatu o lea ua mafua ai ona 
atoa tino o le Tama i lenei taeao. 
  E ofo alofa atu ma faatalofa atu i le paia maualuga o le tatou Palemene i 
lenei taeao i le alafai mai i lo outou soifua manuia ma le soifua maua ua 
mafai ai ona toe taitaiina mai lo outou ola saogalemu ua faaauauina ai le tatou 
galuega i lenei aso. Malo le onosai, malo le faapalepale malo le galulue, e 
manatu o le uma atu foi o le tatou Fono, ia ona tatou feagai foi lea ma le tele 
ma le anoanoai o tuatuanoa ma tuatuagia faale-Aiga, faale-Itumalo, faale-
Nuu, faale-Ekalesia, a o le talitonuga o lo o lava le malosi i le tino le agaga 
ma le mafaufau e fai ai nei mea uma. 
  O lenei taeao e ofo alofa atu i lau Afioga i le Taitai o le Malo ma lau 
Kapeneta mamalu, ia ua tatou faatasi foi ma le Afioga i le Taitai o le Itu ma 
le Sui Taitai aemaise o le paia o lea tala na atoa i lea itu o le Palemene, ma 
sui usufono mamalu uma o le tatou Maota Fono i lenei taeao. 
  E i ai le talitonuga ua toe o se aga ona taunuu lea i le taunuuga o le tatou 
Tala o le Tupe o lea lava ua faasolo mai le Tali a le tatou Malo, ona faapena 
lea ona tatou agai atu mo le auiliiliga. O lenei itula e le mafai foi ona 
faagaloina le tapuaiga a lo tatou atunuu, Samoa, ia faafetai le tatalo faafetai le 
tapuai mai, le tapuaiga malu i Lana Afioga Mamalu, O Le Ao o le Malo ma 
le Masiofo, lau Afioga i le Sui o le Fono a Sui Tofia ma le Masiofo, aemaise 
o le paia o Samoa i ona tulaga faalupe. Le tatou Aufai Tatalo, ia malo le 
onosai, ou te talitonu e le o mafai ona tuulafoaiina le tatalo a le au Sa Levi, o 
lo o ae ai i manu le faatautaiga aua le tatou faatamasoaliiga. 
 
 
 
 
 

 



427 
29 IUNI 2015 
 

TULAFONO TAU FAAOFI O LE FAATATAUINA O TUPE 
FAAOPOOPO (NU. 2) 2014/2015 MA LE TULAFONO TAU FAAOFI O 
LE FAATATAUINA O TUPE 2015/2016 - felafolafoaiga faaauau i luga o 

le faitauga faalua - Aso 6 
 

  FOFOGA FETALAI:  E tolopo le tatou Fono i le Aso Faraile, o lo o 
talifuaitau le Minisita mo Tina ma Tamaitai, Atinae o Nuu ma Afioaga ma 
Agafesootai, o lea ou te tapa ai lau Afioga i le Minisita e toe faaauauina na 
faaiu mai le saunoaga e ala i mataupu sa laga i lauga a sui usufono. 
  Tulai mai lau Afioga i le Minisita mo Tina ma Tamaitai, Atinae o Nuu ma 
Afioaga ma Agafesootai. 
 
  Tofa Hon TOLOFUAIVALELEI FALEMOE LEIATAUA (Minisita 
mo Tina ma Tamaitai, Atinae o Nuu ma Afioaga ma Agafesootai):  Ou te 
tulai ma le faaaloalo, e solitu foi le paia maualuga o le Maota nei i le ee o lau 
Afioga i le Fofoga Fetalai, afio foi lau Afioga i le Taitai o le Malo ma le 
mamalu o le Kapeneta, o lea foi e afio le Taitai o lena Itu o lo o agaia le 
Malo, faapea foi le Sui Taitai ma le mamalu o lena Itu fale o le tatou 
Palemene, i le afifio foi o Minisita Lagolago o lo o lagolagosua aua le 
Faigamalo ma le taitaiina o le tatou Malo e ala i pulega ma le faataunuuina o 
ona faiga faavae i Tulafono foi ma tulaga o faaiuga e faatino i le laulau a le 
Kapeneta. Ou te talitonu o ia mamalu ma ia sa ma paia o lo o au’afa afī lava 
aua le lagolago ma le puipui aemaise foi o le tui mai o le mulipapaga i le paia 
o le atunuu. Ia e le toe oo so matou leo lau Afioga i le Fofoga Fetalai, aua o 
lea ua uma ona paepaeulufanua i le tofa liliu aemaise foi le moe sasa’a i lau 
Afioga i le Taitai o le Maota, e faafeiloai foi i le Tafatolu o Faigamalo faapea 
foi le Aufaigaluega Paia a le Atua o lo o latou nofo tatalo ma latou 
faanonomanu aua lava galuega fai a le Palemene, aemaise lava tiute tauave o 
le Faigamalo aua se manuia o Samoa i ana faaiuga fai, aemaise foi o fuafuaga 
uma lava mo le manuia o le tatou atunuu pele o Samoa. 
  Ona faapea lea o sa matou tala, e le toe tau oo so matou leo i ia paia ma ia sa 
ma mamalu, aua o Samoa o le atunuu ua uma ona tuulaupua, ua tosi faati ma 
mamanu faatiti o outou sa, aua lava ia tulaga o le tatou atunuu e pei ona 
masani ai. O lea tapuai maia se i taumafai atu foi se leo mo nisi o vaega na 
aafia i saunoaga a sui usufono mamalu, peitai, e ao lava ona oo sa matou 
faamatalaga i le tapuaiga a si ou itumalo aua lenei taeao fou ma le manuia ua 
tatou maua i le alofa ma le tausiga a lo tatou Matai Sili i le lagi. O le paia foi 
o Lupesee ma Mulifusi ma Sagameauta i le afifio o le Fofogaolevai ma le 
Falefa o le Ailaoa, e le gata foi i lea o le Aloalii, susū Tanuvasa le Alii Matua 
faapea foi le nofo a fuaifale a lo outou aiga Sa Tanuvasa o le Laau na Fausia, 
o le mamalu lava lea aua la oulua puipuiga o le Faleaana, a o paia lava ma sa 
o lea e i aao o le Toaiva ma le Matuanatogi. 
  Ou te fia oo foi isi ou nuu aua sa o Maauga o le malae e tasi o Aana, e 
faapea foi le toaiga o le Usoga a Tumua ma Pule, ae faigata foi le maota o le 
Tupu, le maota o Tuiaana i Nuuausala, e le faaluaina le maota lena e tasi lava 
o le maota i Nuuausala e tasi e afio ai le Tuiaana. 

  E faapea foi le maualuga o maota e fia e ee ai lau tofa le Matuanatogi, lau 
fetalaiga i le Avaganofoa o le ua e faalanu maaveave, o le Tootoo foi e tasi o 
Tumua aua Faafeagaiga o Tumua e fia, aua lo tatou vanonofo, i le alaalatai o 
oe le Fale Tuiaana i lo outou Toaiva, afio foi Sooaemalelagi ma Alo o 
Tuiaana Tamaalelagi, le mamalu ia te oe Polo ma Fautala o Salu ma Gatai ma 
le paia maualuga aua Oe Leulumoega, o le Tumua aupito sili ona silisili, 
tapuai maia se i taumafai lo outou sui usufono aua ia tulaga o galuega ma le 
filifiliga a le Afioga i le Palemia, o lea ua afea ai lo tatou itumalo e 
lagolagosua aua lona auvaa. 
  O le vaiaso ua tuanai i le Aso Faraile ua maea ona oo so matou leo i tulaga o 
vai tumaoti ma polokalame a lo tatou Malo aua afioaga ua uma ona lesitala 
mai, o lena lava ua talatala faavaatiu i tulaga o galuega fai a le Matagaluega e 
soosootauau ma le Komiti o lo o latou o feagai ma galuega o vai tumaoti i lo 
tatou atunuu, pei ona fai atu e 34 ia vai tumaoti a afioaga ma itumalo ua 
lesitala, e 17 ua uma ona faagaoioi ma tapena e pei ona i ai fuafuaga a lo 
tatou Malo ia taumafa Samoa, aemaise o afioaga e aofia ai se vai mama ma le 
vai e faaauau ai pea le soifua maloloina, e 4 vai o lo o taumafai i lenei vaitau, 
3 vai o Fagaloa ia ma le vai o Nuusuatia, o le vai o Niusuatia e pei ona fai atu 
ua faatagisia mai e le afioaga i Vaiee, o lea ua taumafai se i silasila pea i ai 
ona o tupe faaagaaga mo ia galuega, ia ua uma lava ona faataoto. Ia peitai o le 
tausaga lenei faaletupe o le a savalia ia Iulai seia aulia le tausaga fou, o lea ua 
i ai foi isi vai e 3 o Fagaloa, e i ai Uafato ma Salimu faapea foi Samamea, ia 
ma le vai o le afioaga o Sili i Salafai. O lena ua uma ona faailoa atu, faafetai o 
lea ua afio mai le sui usufono mo Palauli le Falefa e faafogafoga lelei, o lona 
vai ia o lea ua faagaoioi. Ia na ona tatou fetogiai faasopo tuaoi vaeane le 
faafofoga a le atunuu, ae le mafai ai ona tuua le mea tou te finagalo i ai, e pau 
lava o lea, ia lava tupe a lo tatou Malo e faagaoioi ai poloketi o atinae a lo 
tatou atunuu.  
  Ona ou oo mai lea i le Maota o Pulenuu pei ona laga foi e se tasi o toe 
ulutaia o lena itu aua le maota o Manutoao, ia o lea ua i ai le fuafuaga a le 
tatou Matagaluega o le a tasi le maota i le nofoaga lea o lo o i ai le maota o 
Tina ma Tamaitai i lo latou ofisa ma le fale samoa, ia o le a taumafai lava e 
fai se fale lelei e lava ma totoe mo ia galuega, aua lava le mamalu o sui o nuu 
i a latou tuufaatasiga i totonu o Salafai e afua lea i a outou galuega e moomia 
ai lo tatou fono pea ma tatou fesilafai, e faapea foi ia le itupa o tina ma 
tamaitai. 
  Ona ou oo mai lea i tulaga o fono a nuu ma pulega a alii ma faipule, pei lava 
ona silafia pei ona ou fai atu, o lalo o le Tala o le Tupe a le Matagaluega o 
tupe tetele ia o lo o faatulaga o le tulaga o le atinae faaleleia ma le tuleiina o 
mataupu e aafia ai tina ma tamaitai, faapea foi alo teine, e le gata i lea o le 
pulega o alii ma faipule i totonu o afioaga, lea e i ai le Tulafono lea o le Fono 
a Nuu, e le gata i lena e tasi lena vaega e matua sili atu i le $1miliona po o le 
$2miliona o lo o faaagaaga i ai le tulaga tau lotoifale. 

  Aua e i ai lava le popolega o le manuia, o le faataunuuina o fuafuaga uma a 
le tatou Malo e ala i Matagaluega e fia Faalapotopotoga, o lea lava o lo o 
faaaogaina ai le auaunaga a Sui o Nuu ma Sui Tamaitai o Nuu, ae totogi lava 
e le Matgaluega mo Tina ma Tamaitai. Ia, e matou te le o tapa nisi tulaga i 
fesootaiga ma Matagaluega ona o le tulaga e ala e tasi le mauga i Olo i tulaga 
o le auaunaga a le tatou Malo ina ia manuia Samoa. E le o faailogaina faapea 
na o galuega o feagai ma le Matagaluega, ae matou te galulue faatasi lava pei 
o le Matagaluega o Leoleo, Soifua Maloloina, Aoga, Matagaluega o Galuega, 
Felauaiga ma Atinae Eseese, Matagaluega o Faatoaga, Matagaluega o le 
Siosiomaga ma tulaga faapena, o lo o tapa ai lava le galulue faatasi ma Sui o 
Nuu ma Sui Tamaitai o Nuu, ma Sui o le Malo, ae le gata i lea, o le auaunaga 
ina ia manuia fuafuaga a afioaga taitasi i la latou tofa ma le moe ina ia filemu 
Samoa e ala i Pulega faalenuu ma faaitumalo aua lava le lagolagosua i le 
tatou Malo ina ia manuia Samoa, ma tulai mai o se atunuu pulea lelei ma 
faaaloalo ma amio tausaafia tagata uma.  
  Ua tatou i ai foi i lenei vaitau, o lea o le a talimalo tatou i le Manu Samoa, o 
le tatalo foi lena, e ui ina e le i fesilafai Au nei ma Sui o Nuu ma Sui Tamaitai 
o Nuu, o se taimi o le vaiaso nei o le a maua ai se feiloaiga muamua ma le 
Tamaitai ua tofia e taitaiina le Matagaluega o le Ofisa Sili o Pulega, e ala i 
tofiga a le tatou Malo. O le faamoemoe ia talosagaina lava le mamalu o 
afioaga e afua mai i Faleolo seia oo lava i Apia i le latou lagolagosua e 
faatumauina pea le matagofie o Samoa i le teuteuga, ua i ai afioaga e amata 
mai Aana e oo i se vaega o Tuamasaga ua faatino lava le latou tofa faatamalii 
ma le naunauga o Samoa ia lagolago le tatou Malo e ala i ia vaega o le tatou 
tautua. O le mea foi la lea e tapa ai pea tulia i le tata i le tofa ma le moe i le 
pulega a alii ma faipule mai ia afioaga uma i le talafatai i Faleolo seia oo mai 
i Apia e faatino le tatou talimalo ma tulaga o le faamatagofieina o tafaala ma 
aai i le talafatai i le agai mai lea i Apia mo le teuteuina. Ia faatumauina ai pea 
le fiafia e le gata o le Olopeleki, a o alo foi ma fanau a le atunuu ua taunuu 
mai i le tatou tupua ma le malae aua le faatinoina o le latou faamoemoe e 
tauave le igoa o Samoa ina ia manuia le latou taaloga, a o lea manuia, e 
faamoemoe lava i le tali mai a le atunuu i le tatou lagolago e faaalia lea i le 
tulai faaaloalo aua le faamatagofieina o aai ma afioaga. E pei o le tulaga lena 
e tapa ai pea la outou lagolago ina ia tatou galulue faatasi ma maua le agaga o 
le siitia o Samoa i le tulaga maualuga. 
  O le vaega lea sa taua foi e se tasi o finagalo, o le tulaga lena, o lea ua oo i ai 
le matou tala, ma le vaega lava lea o lo o tapa ai se lagolago foi a le tatou 
Malo pei ona aafia ai foi le Faalapotopotoga Tumaoti, le Vaega lea o le 
Samoa Victim Support lea sa saunoa ai se tasi foi o sui usfuono o le Maota 
nei, lea ua uma ona tali ai le Afioga i le Minisita o lo o avea ma faa-Tama o 
lenei Faalapotopotoga. Ma e le na o le Faalapotopotoga lea, manatua o lea ua 
uma ona talia e le Loia Sili, ua tuuina atu foi i le Kapeneta lea foi Tulafono. 

  O le Tulafono lea o le puipuia o alo ma fanau mai sauaga ma tulaga mataga, 
vaeatu le faafofoga a Samoa, o lo o aafia ai lo latou soifua, o lea ua i aao o le 
Samoa Victim Support o se Faalapotopotoga Tumaoti lea o lo o iloga pea lo 
latou naunau ina ia maua le fesoasoani lea na faatinoina. Ae pei o le vaega 
taua lea na faailoa atu o le Tulafono lenei o le a fou mai i le Palemene, ma o 
lea Tulafono o le a i lalo foi o le vaavaaiga a le Matagaluega o Tina ma 
Tamaitai. Ma e lagona ai lava le faafetai i le fautuaga a le Loia Sili, e leai se 
isi e talafeagai mo lea foi vaega e galulue faatasi ai le Matagaluega ma 
Faalapotopotoga Tumaoti e o latou tiute ia ma faiva i le tausia ma le vaaia o 
alo ma fanau, aemaise foi i latou e aafia i sauaga, e le gata i sauaga o le tino, a 
o tulaga mataga e ala i feusuaiga ma faiga faapena e aafia ai mafaufau o alo 
ma fanau teine po o tama foi ma o latou aiga. O le mea la lea ua i ai le 
Tulafono lena se i amuli se taimi ona oo mai lea i le Maota a ua ou faailoa 
atu, ona ua afea i lea finagalo, o le tasi lea o vaega taua o le tiute o le 
Matagaluega, ina ia silasila i le taua o le tausia o alo ma fanau i le Samoa 
Victim Support, ia ma maua le avanoa e toe faaleleia ai lo latou soifua, maua 
le sootaga lelei ma matua ma i latou o aiga i tulaga vavalalata i fesootaiga ina 
ia mautinoa e saogalemu lo latou toe foi atu i aiga.  
  O le mea la lea le paia e o le Maota ma lau Afioga i le Fofoga Fetalai, o 
vaega uma na, o lea foi Tulafono pe a oo ina faataunuuina. O le mea la lea ia 
tatou tatalo pea i le Atua, faatamaoaigaina pea le tatou Malo i le latou silasila 
mamao ina ia faatupuina pea le agaga mo le puipuia o tatou aiga ma alo ma 
fanau e aafia i lea vaega o sauaga, e le moomia i le tatou soifuaga. E pei foi 
ona i ai le Tulafono e pei ona ou fai atu e faatumauina ai pea le mamalu o le 
pulega a alii ma faipule ina ia usitaia e tagata soifua uma ina ia soifua manuia 
ma soifua fiafia Samoa e ala i totonu o afioaga ma itumalo ae le noatia ai foi 
le atunuu atoa. 
  E i ai nisi finagalo na faamamafa lava le tulaga o le afaina o le soifua ma le 
tulaga ua faaigoaina e i latou ua matitiva le atunuu. E pei o le faataitaiga e 
toaiva le fanau ae toatasi e faigaluega. E foliga mai o lo o galo i sui usufono 
mamalu sa faaalia lo latou atugaluga i lea vaega, e tolu ituaiga tagata 
faigaluega i Samoa, o le vaega foi lea o le paid employment, vaega o le self 
employers ma le vaega o le economically active workers. O le vaega tele lena 
o lea o lo o i lalo o le pulega a alii ma faipule ma tulei ai le tapenaina o le 
lotoifale i afioaga e ala i le pulea o alo tama o aiga e o i le maumaga e fai 
asiasiga ma vaai a tasi le manupapalagi poa ma le manu fafine e tausi lelei, ia 
lelei le vao e totoina ma mea uma faapena, e manuia le aiga. E pei ona silafia 
e i ai polokalame a le tatou Matagaluega i talavou, ua faatolu ona manumalo 
Samoa i awards a le Commonwealth, ona o le tulaga e le tuulafoaia e le tatou 
Malo tupulaga talavou, e ave i ai aoaoga, e faatino i ai fesoasoani ina ia 
tutupu i lo latou fatu, o i latou o le lumanai o le tatou atunuu lea e fai a latou 
poloketi o atinae eseese, o pisinisi, o elei, o le tulaga o le kukaina o taumafa 

  Aemaise foi o le gagauina o le vao i faatoaga o lafumanu ma togalaau 
fualaauaina e fai ai taumafa faisua a le atunuu ina ia aua ne i maumau lo latou 
taimi. O le tulaga lena o le atinae a le tatou atunuu. E le gata i lea, o le upega 
e faaaoga e ave i le sami e le isi vaega e le faigaluega o le aiga, e maua mai ai 
le ia, ona aumai lea ave le vaega surplus e faatau, ae o le isi vaega e 
taumamafa ai le aiga i matua. Ma e faamanatu atu, e le tuua le tiute o le matai 
i alii ma faipule, i le vaega lea o le uunaia o le noataga o alo ma fanau ina ia 
galulue e le gata i le vao a o le sami. 
 
  FOFOGA FETALAI:  Malie lau Afioga i le Minisita se i tuu atu le avanoa 
i le faauilavea a le Taitai o le Itu Agai. 
 
  Afioga Hon Palusalue Faapo II (Taitai o le Itu Agai):  Lau Afioga i le 
Fofoga Fetalai, o se mea e fia malamalama. E faamalulu atu i le saunoaga 
matagofie a le Afioga i le Minisita. Ae pau lava lea ona o le mea lea sa agai i 
ai lau lauga, o le mativa o le atunuu.  
  A silasila i ai lau Afioga i le Fofoga Fetalai, o la e ua oo le suavai i le isi 
nuu. A o le mea lea e tupu nei, e i ai le nuu o lea ou te iloa na o le lua lava 
aiga o la e totoe ua tipi uma le vai o lea nuu ae na o le lua lava aiga la e ola le 
vai. O le faailoga lena o le le gafatia e le atunuu ona totogi o le pili o le vai, a 
o le vai o le matua lelei lava, manaia le vai na fai e le Malo. A o le 
faalavelave lena o la e feagai ma atunuu, ua taugata le pili o le vai, ua le 
gafatia e nai tagata... 
 
  FOFOGA FETALAI:  O lea ua maua atu le Taitai o le Itu Agai. 
 
  Tofa Hon TOLOFUAIVALELEI FALEMOE LEIATAUA:  O lea ua 
maua atu le finagalo o le Taitai o le Itu Agai, ma ou te le i tauina foi lona 
suafa... 
 
  FOFOGA FETALAI:  Se i tulai mai le sui usufono mamalu mo 
Gagaemauga Nu.2. 
 
  Tofa Levaopolo Talatonu (Gagaemauga Nu.2):  Lau Afioga i le Fofoga 
Fetalai, mo le faasaoina o le taimi o le Minisita, ona o lea ua taua e le Afioga 
i le Minisita le tulaga lea sa lagalaga atu ai se manatu i mea o galuega. Na 
pau lava le mea aua ne i galo i lau Afioga, e ese lava le economically active, 
ese le income o nai aiga lea sa ou fai atu ai. A e silasila foi la i le lipoti lea a 
le Stats, o le tele ia o le pasene o le economically inactive employment mo 
lou silafia. Faafetai. 

  FOFOGA FETALAI:  Ua matuai ou le malamalama lava i le faamaninoga 
a le sui usufono lea na fai mai. Ou te le iloa, ua ou le iloa fetuunai le inactive 
ma le active lea na saunoa i ai. Ae se i saunoa mai pea lau Afioga se i tali ifo 
le saunoaga a le sui usufono. Tulai mai lau Afioga i le Minisita mo Galuega, 
Felauaiga ma Atinae Eseese. 
 
  Afioga Hon Manualesagalala Mati Tuigamala Enokati Posala (Minisita 
mo Galuega, Felauaiga ma Atinae Eseese):  Faafetai lava i lau Afioga i le 
Fofoga Fetalai. Ua ou tulai atu ona o le mataupu lea sa laga e le Taitai o le Itu 
Agai i le taugata o le pili o le suavai. O le vai tumaoti e le o oo i le tulaga lea, 
o la e vaai e alii ma faipule, ae afai la o le Pulega o le Suavai, o mea lava ia sa 
lagalaga mai, ua uma foi ona faamalamalama atu. E 50 sene i le 44 kalone le 
tau o le vai lea e i ai. A o le tele o taumafaiga lea e fuafua e le Pulega, o le 
mea o le le faaaogaina tatau, e tele le maumau o le suavai. O le tasi la lena 
galuega a le Pulega o lo o fai, o lea e fesoasoani e siaki mea ia e faaletonu aua 
e toatele i tatou e le o iloa ona faaaoga lelei le suavai. O lea foi ua faamanino 
o le vai lea e vili mai lalo ua amata ona tilotilo i se faaletonu e i ai, ae ou te 
faafetai lava i le Afioga i le Minisita mo Tina ma Tamaitai, ona o le matou 
itumalo, o le 2011/2012 sa fai ai le suavai o Sataoa ua maea, le Paeaiga lenei, 
o Lotofaga, a o lea e faasolo atu i Niusuatia ma Vaiee, lea e faatino nei. 
Faafetai ua manuia le itumalo ma ua fiafia ona o tulaga ia. Ma le agaga 
faaaloalo.  
 
  FOFOGA FETALAI:  Se i avatu muamua le avanoa i le Afioga i le 
Palemia. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi (Palemia, Minisita o Tupe):  Lau Afioga i le Fofoga Fetalai, o 
le isi matou nuu lea ou te matai ai e fai le matou vai tumaoti. O le galuega 
lena a le matou pulenuu e fai, e fai foi le matou fono i le Aso Gafua ona 
faamanatu mai lea e le pulenuu le Komiti o lea e ao totogi o vai tumaoti, ia 
faamaoni i le latou galuega. O lona uiga la, e pule lava matou i le tau o le 
matou vai tumaoti. O le sao lena ona o le toatele o nisi na o le talanoa ae le o 
malamalama, o la e lava e fai le galuega a le Komiti o le Vai e taitai ai le 
pulenuu i nuu nei e fai lava le latou vai. A o le tulaga lea i le tele o atinae o le 
tamaoaiga lenei pei o le tatou atunuu, e laitiiti lava le vaega lea e faamaumau 
tupe maua o a latou galuega, ae mafuli i le vaega foi lea e faalupe i le faa-
Peretania o le subsistence, o le vaega lea e ola lava latou i a latou mea e toto 
ma maua ai lava a latou tupe. Ma le vaega mulimuli i le tulaga foi lea o 
lafumoa, o lafupato, e tausami ai lava latou. E le o mafai la ona faapepa uma 
mea na ma faaliutupe a latou tupe na e maua mai i mea e gaosi lava e latou 
ma faatau, e tai pei la o lenei, ua faafia ea ona e fealuai atu e taamilo o la e 
tuu mai niu ma faatau lau niu inu, o la e maua tupe a tagata na, ae leai lava se 
isi o faamaumauina ia mea ia pe a e taamilo atu i o. 

  O le tatou atunuu i le taimi lenei, a e alu atu nei i le taimi lenei i Aleipata, o 
le matua tele lava o maketi a aiga la e tutu mai i luma e faatau ai le tauaga, e 
faatau ai luau, faatau ai talo, o la e tele a latou tupe la e maua i ina ae le o 
faamaumauina. Ia se i vagana lava la le Samoa e na o le nofonofo lava i Apia 
ae le o alu e taamilo ma iloa ai ia le mea lea e tupu i le atunuu, le Samoa la 
lena e tu ae i totonu o le Palemene ia ma fai fesili faavalevalea ia o la e 
manatu o la e faamaumau i faamaumauga a le Statistics, e leai e le o 
faamaumauina mea na, e na o le pau lava mea la e faamaumau e latou, o mea 
ia e maoti lelei lea e totogi lau lafoga, ma fai lau NPF. 
 Lau Afioga i le Fofoga Fetalai o le sao lena, a ta faitau la i mea ia ona ta 
manatua lea, a, e i ai mea e faamaumau e atunuu nei e tai pei o tatou, a o le 
tele o le vaega lea e ola i le tatou economy o subsistence, o le tele lava o 
tagata o lea e ola mai i fua o latou taumafaiga o lo o fai. 
 
  FOFOGA FETALAI:  Malie le sui usufono, se i avatu le avanoa i se tasi o 
sui usufono mo Aana Alofi Nu. 1, ia ona toe faasolo mai lea ia outou lea na 
taua le mataupu. Tulai mai se tasi o sui usufono mo Aana Alofi Nu. 1, Afioga 
Hon Leaupepe Toleafoa Apulu Faafisi. 
 
  Afioga Hon Leaupepe Toleafoa Apulu Faafisi (Aana Alofi Nu.1):  
Faafetai lava i lau Afioga i le Fofoga Fetalai mo le avanoa. 
  Ua ou tulai atu e momoli le faafetai i le Afioga i le Minisita mo Tina ma 
Tamaitai, Atinae o Nuu ma Afioaga ma Agafesootai, ona o le saunoaga, ia o 
lea foi ua malele le Afioga i le Palemia o itu ia sa ou fia tulai atu, ona o tatou 
o Taitai o le atunuu, e tatou te tuleia le agaga lea, aua a fua i le self employ o 
le tulaga la e i ai a Samoa, o i ina e sili atu le tele o tupe i lo latou ia e 
faigaluega i galuega foi nei tumaoti, ae afua mai i matai o le aiga ma le 
pulega a nuu ina ia tulei le itu lea, e pei foi o le maketi o le matou nuu la e fai 
i lou lumafale, ia o Fasitoo, Nofoalii ma Leulumoega, mo se faataitaiga, aua 
toeitiiti lava tai tolu aiga ma fai le maketi. E mafua mai aisea? E mafua mai i 
le uunaiina lea e uunai ai faa-Taitai o Malo taitai o nuu, aua e fiu le Malo e 
tulei atu ae a malolo lelei lava foi le pule mamalu a alii ma faipule e le faia ni 
asiasiga, ia o le tulaga lena e i ai. O le isi nuu o la e ai le fuata ae le toto ulu, 
aua e le iloa po o fea e le iloa toto ulu, a o le meaalofa lena a le Atua e 
faasoloatoa, ae mafua mai ia tatou e manao e spoon feed le atunuu e fafaga i 
le sipuni, o le mea lena e tupu ai le mativa umi o le atunuu. E momoli atu le 
faafetai i lau Afioga i le Minisita faapea foi le Afioga i le Palemia, leaga o lau 
lea mau o la e fai i lo matou nuu,ioe, ae iloga lava le pule mamalu a alii ma 
faipule o lea afioaga o la e mapo ma lelei, e le o mativa taumafa lo latou nuu. 
Ma lou faaaloalo faafetai. 
 
  FOFOGA FETALAI:  Malo. O le mea sili o lea, ia se i avatu le avanoa i le 
Minisita. Tulai mai lau Afioga i le Minisita mo Aoga, Taaloga ma Aganuu. 

  Afioga Hon Magele Mauiliu (Minisita mo Aoga, Taaloga ma Aganuu):  
Faafetai mo le avanoa. I le tolu vaiaso talu ai sa ou i ai i Fiti, sa lauga ai lea o 
le Minisita mo Faatoaga i le 46,000 o tagata Fiti la e leai ni galuega, toe o i 
tua e toto le kasava, ia ua tutulai ae lea o le Opposition lagolago uma. Ma le 
faaaloalo lava. 
 
  Tofa Levaopolo Talatonu:  Lau Afioga i le Fofoga Fetalai..... 
 
  FOFOGA FETALAI:  Ia malie le sui usufono mo Gagaemauga Nu. 2 o lea 
o le a ou faauma atua le mataupu. 
 
  Tofa Levaopolo Talatonu:  Na o sina tamai mea lava lea lau Afioga. 
 
  FOFOGA FETALAI:  O le a avatu la le avanoa i lo outou Taitai ona tulai 
mai lea, tulai mai lau Afioga i le Taitai o le Itu Agai. 
 
  Afioga Hon Palusalue Faapo II:  Lau Afioga i le Fofoga Fetalai o lea lava 
e manino le matou mataupu lea e taumafai atu, o lea e sao, o la e pala le ulu, 
tele le meaai, pau lava le mea lea ou te fai atu ai, o la e tatipi paipa o le 
atunuu, e mafua aisea? E le mafai ona totogi, a o le vai lea e i ai, o le matua 
lelei lava o le vai na fai e le Malo. E mafua la aisea? E mafua i le taugata, e 
mafua i le taugata e le gafatia e tagata, e pau lava lea o le mea lea e taumafai 
atu ai lau Afioga. 
 
  FOFOGA FETALAI:  Ua maua le finagalo o le sui usufono. Le sui 
usufono mo Gagaemauga Nu. 2, faapuupuu mai faamolemole. 
 
  Tofa Levaopolo Talatonu:  Lau Afioga na o sina mataupu lava lea, 
faamolemole lau Afioga i le Minisita, ia faafetai. Ona o lea ua malele le 
Afioga i le Palemia e faapea e le i faamaumau uma ia tulaga pei ona ou taua, 
ae mo le silafia lau Afioga i le Fofoga Fetalai, o lea sa ou talanoa atu i le 
Tusigaigoa foi lea o le 2011 the last faamaumauga lea e i ai a le tatou Ofisa o 
le isi la faamaumauga lea o le a fai i le tausaga fou, o fesili uma lava ia na 
avatu i tua i le mamalu o le atunuu. O le a le ituaiga mea lea e maua ai lau 
tupe? Faatauga o le tauaga, faatauga o le kukama, o ituaiga mea faapena. E 
leai lava la se mea o lilo o la e mau lelei lava i faamaumauga, ae a faapea e 
leai e le o sao faamaumauga, ia o lona uiga la e sese galuega la e fai. 
 
  FOFOGA FETALAI:  Tulai mai lau Afioga i le Palemia. 

  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, se i avatu le faasaoga. Ina ua 
aafia tatou i le Afa o Ofa, sa ou lele ai lea i le helicopter i Falealupo, ona ou 
alu atu lea faatonu le Helicopter se i taamilo muamua lava i luga se i ou vaai i 
le laufanua ou te iloa ai mea ua faaleaga ma mea o la e lelei. Ou te tilotilo ifo 
lelei lava i le tele o le toga taamu na ona mafulifuli ae le faapea ua 
faaleagaina. Ia ona tu loa lea o le helicopter ma ou savali atu loa lea e tusa e 
maua le 50 o tamaiti laiti ma le toeaina matua lava e toatasi o la e savalivali 
mai e le o pupula mai ia te au a o la e pupula i le helicopter, ua ou iloa lelei 
lava le mea la e pupula ai i le helicopter, o la fia vaai pe na matou o atu ma ni 
taga araisa. Ia ona omai lea o le toafa o tamaiti uu lou lima ma fesili mai, 
Tuilaepa o aumai ni araisa? O matou ua fa aso matou te le i aai. Ona alu atu 
lea o le toeaina lea fai mai, se faafetai lava i lau Afioga ua e taunuu mai, ua fa 
aso matou te le i aai. Ona ou fai atu lea i ai, o tala uma lava na a nai tamaiti 
ia. O lona uiga o le aoga lena sa e fai i tamaiti, e sau aso tou te le i aai? Se i 
soso mai lava, ona soso mai lava lea o si toeaina ona tuu atu lea o lou taliga 
ua tuu i tafatafa o lona pute, ou tago atu loa fitifiti le pute, na o le fitifiti lava 
pa’o tumu mai ma le manava ou fai atu, “sole o le mea lea ou te faalogo i ai o 
le pao maona i le fa aso i le tele o meaai. O lea sa ou vaai mai luga o le 
helicopter, o le matua tele o meaai la e i uta. 
  E i ai la le mea ua tupu, ua uma nei la le mea lena, o le alu atu lava o savali 
a le Malo e fesili mo faamaumauga. E sau loa le tala a latou ia, fai mai, vaai 
aua le tau saoa i ai mea, e le iloa pe te i foi ua toe oso mai se isi afa i le vaiaso 
lea le aumaia ni a tatou taga araisa i le tau sao i ai o a tatou meaai o lo o maua 
i lo tatou lava malosi. O mea na o la e fai. A o le isi e alu atu loa lava le fesili 
foi lele, ona faapea loa lea, aua le tau saoa i ai le leai o ni tatou meaai i te i ua 
o le aupaka na ma talai o tatou e matitiva. Tele mea faapena lea e tupu. E 
amata atu lava ia i tatou nei o Samoa e tatou te iloa lava uiga o tatou tagata. O 
lona uiga la, o taimi uma lava ou te faitau ai fuainumera nei ma lipoti, ona ou 
ata lava lea ma ou mafaufau i mea ia e tutupu - ma o lea lava tatou te iloa 
uma o lea e tutupu, a o le mea foi a ta iloa lava o lea e tutupu, a ta saga lauga 
mai lava ma aumai na lipoti? O mea na o lea e tutupu. 
  Lau Afioga i le Fofoga Fetalai, o lau tali atu lena. 
 
  FOFOGA FETALAI:  O le a avatu le avanoa mulimuli i le Sui Taitai o le 
Itu Agai. 
 
  Afioga Hon Aeau Peniamina Leavaiseeta (Falealupo):  Lau Afioga i le 
Fofoga Fetalai, pei ona taua le itumalo mamalu nei, se i ou tali laitiiti atu 
lava, ua faafofoga lelei lava le atunuu atoa ma Savaii i le saunoaga ma tau ai 
Falealupo. Lau Afioga i le Fofoga Fetalai, aua o lea e silafia uma lava, e le 
moni a? Pei o se miti, a, pei o ni mafaufauga.  

  O le mea la lea ou te popole ai, o le mea tonu lava lea e fau ai le faatofalaiga 
a le HRPP lea e fai ai le tatou Malo, na o miti ma fuafuaga imaginations, and 
all that, ae le moni. O le mea lena ou te fai atu ai, aua ne i aumaia nei 
fuafuaga ae le moni...... 
 
  FOFOGA FETALAI:  Ua maua lou finagalo, se i tulai mai lau Afioga i le 
Palemia. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai o le mea e fia faasao. E manatua 
foi o mea ia lea e agai atu ai lauga o mea o faamatalaga nei e aoao mai, o 
faamatalaga nei e aoao mai e faavae i fesili, e fesili le Malo Aufaatasi o la foi 
e fai i Aferika. O le eseese o Aferika ma tatou, a tupu se vesigai i inei i le 
Pasefika, mo se faataitaiga pei o le mea lea sa tupu i Fiti, ua tupu nei le 
fouvale lea na tupu i Fiti, tupu loa manatu o le tele o Malo, aua ne i avea ni 
fesoasoani i Fiti aua e avatu ona faaaoga sese lea e le Malo fouvale lea e i ai. 
O manatu na e masani ona tutupu. Ae sau isi mafaufauga, ia o le a afaina ai le 
toatele o latou tagata lautele. 
  E i ai le tagata mai fafo na sau fesili mai ia te au, o le a lou taofi i ia manatu? 
Ou fai atu, e sese uma lava na manatu, leaga e ese mamao lava manatu i mea 
la e tutupu i o i Aferika ma mea ia e tutupu i totonu o le Pasefika. O a mea e 
tupu i le Malo e faaauau lava le soifua o tagata lautele i totonu o nuu, a o o i 
Aferika, e tupu loa se fouvale i Aferika, e vaai atu ua faatutu fale apitaga ae 
sulufai i ai tagata e nonofo ai, aisea? Ua le mafai ona toe fai ni faatoaga, aua 
o le tagata lava e alu e fai le faatoaga e omai ia fitafita o kegi uma lava a le 
vaega ia ua pulea faamalosi le Malo, omai loa gaoi ae fasioti tagata, ua le 
malu i lalo o puipuiga a le Malo Pulea Faamiliteri ia le atunuu. O le mea lena 
o lea e tupu pea i Aferika, ae tuu mai nei la i le Pasefika, e leai lava se mea 
faapena e tupu, aisea? Aua foi e vevesi lava le Malo ia, a o la e malu lava le 
pulega mamalu a alii ma faipule i le faagasologa o polokalame i le totoina o 
mea o le laueleele ma le faagasologa o le polokalame tau faatoaga. Lau 
Afioga i le Fofoga Fetalai, e le o ni miti la mea na, e le o ni miti la mea ia e 
fai e matai o nuu, e malamalama lelei i ai matai, e le o nofonofo i le taulaga 
ae fai ma o auai i fonotaga a nuu. 
  Lau Afioga i le Fofoga Fetalai, o le mea lena lea ua tupu i totonu o nuu i tua, 
o le a lava le vevesi, ae alu lava le polokalame latou a pulenuu po o sui a le 
Malo ma alii ma faipule i le totoina o faatoaga ma mea eseese e atiae ai le 
soifua.  
  O le mea la lena, o le a le mea e fai mai ai lipoti na, a, a o oe o le Samoa, o 
oe o le matai e te le nofonofo i inei i Apia ma e le iloa i o i Savaii i le mea sa 
filifili mai ai oe ae e le malamalama la i ai le sui usufono e faapena, na ona 
uma lava ona filifili, ona nofonofo lava lea i Apia ae le alu e fono i fono a 
nuu ma iloa ai mea o tutupu i totonu o nuu.  

  FOFOGA FETALAI:  Malie se i avatu le avanoa mulimuli lea i le Afioga i 
le Minisita mo Faatoaga ma Faigafaiva, ona avatu ai lea o le tali a le nofoa, 
ua manino ma malamalama le tatou mataupu, tulai mai le Afioga i le Minisita 
mo Faatoaga ma Faigafaiva. 
 
  Afioga Hon Le Mamea Lemalu Su'a Leatuavao Tuiletufuga Ropati 
Mualia:  Faafetai atu lava i lau Afioga, na ona faaopoopo atu lava foi i le 
tuleiga a le Afioga i le Palemia. O au e matua ou ofo lava i le toe lagalaga o 
lenei mataupu, a o lea tou te faafofoga e lua a tatou Awards ia na aumai e le 
Malo Aufaatasi, o le mea muamua o le Award o le Eradication of Hunger and 
Poverty, Aveeese le Mativa ma le Fiaai, a le o se lipoti a lo tatou Malo o 
lipoti na fai mai fafo i suesuega a le United Nations ma latou Agencies ia a i 
inei i Samoa, e i ai le FAO, UNDP ma mea faapena. O le isi Award fou lea na 
aumai nei, ia o le isi Award na o le World Food Summit lea na fai i le 1995, 
1996, ina ia oo mai i le tausaga lenei 2015 ua i lalo ifo, ua le afa ae ua afa le 
afa i le mea lea sa i ai muamua, ia ou te ofo la pe afai e... Se i ou fesoasoani 
atu lava i le afa lea na fai o Evani, ina ua uma le afa, na alu lelei lava le matou 
taamiloga i Samoa, o le taimi muamua lenei i le talafaasolopito o Samoa, o le 
taimi muamua lea ua le alu ai le araisa a le vaega lea na lau mai faapea o le a 
matitiva tatou. O le matua tele o meataumafa, o le talo, o le taamu ma mea 
faapena. O le mea lena e fesoasoani atu ai, faamolemole, e tatau ona mitamita 
tatou. Na o tatou lava le atunuu o le Pasefika lea ua mauaina awards ia e lua, 
na o le lua isi atunuu ua maua le tasi. E tatau la ona fiafia Samoa i awards, e 
leai se isi o toe fia taumafa po o toe mole. O lau soso atu lea ma le faaaloalo. 
Faafetai. 
 
  FOFOGA FETALAI:  Malo faafetai, e faamalulu atu i sui usufono 
mamalu o le Maota. Ou te manatu, ia outou alofagia le talosaga lea sa avatu 
muamua, e le toe tau faafinauina lenei mataupu, e manatu foi o lea ua taatia i 
lagotonu. O a foi a tatou fetuunaiga, e taua lo outou finagalo o lea ua faaalia. 
Ou te manatu o lea ua saunoa faalua, faatolu lau Afioga i le Taitai o le Itu 
Agai, o lea foi ua avatu le avanoa i sui usufono o lenei Itu. O lea foi ua 
faamalulu i le Afioga i le... 
 
  Afioga Hon Palusalue Faapo II:  Ioe, ae le o aumaia i lenei Itu lau Afioga. 
O la e ave le avanoa i o ae ...  
 
  FOFOGA FETALAI:  Silasila o lea ua faalua ona saunoa le Afioga i le 
Palemia, ua manino le tatou mataupu. O le mataupu na laga e Levaopolo, ona 
o le fetuunaiga o tatou faamaumauga, o lea ua manino, o lea ua saunoa faaiu 
le Afioga i le Minisita mo Faatoaga, se i silasila la i ai? E le o ni ai avea le tau 
faaali mai o ni outou finagalo, o la e manino lelei lava le tatou faatulagaga.  

  Ae ia outou alofagia, le tatou Fono o le a toso foi le laau felefele. Tolofua, 
tulai mai ua manino ma malamalama lau folasaga i le faamaninoga o le nofo 
a tolu, o mea ia e mafua ai ona maua le tamaoaiga o nuu ma afioaga. 
  Tulai mai lau Afioga i le Minisita mo Tina ma Tamaitai, Atinae o Nuu ma 
Afioaga ma Agafesootai. 
 
  Tofa Hon TOLOFUAIVALELEI FALEMOE LEIATAUA:  Faafetai i 
lau Afioga i le Fofoga Fetalai i lou toa, faafetai ua avea le tali a le Minisita 
mo Tina ma Tamaitai, Atinae o Nuu ma Afioaga ma Agafesootai ua avea ma 
mea ua lagalaga ai finagalo o sui usufono e aofia ai ma le Taitai o le Itu Agai, 
ae na te le i lagaina se mea. O le faatalitali ogaumu le igoa o le mea lea, ma le 
faatalitali manatu se i avatu mea e tali ai le Minisita ona oso loa lea faalava. 
Ou te matua teena le faaupuga lea fai mai e mativa le atunuu leaga e fai si 
matuia. E le mativa Samoa, e sese uma na mau, e le o mativa. I Leulumoega, 
ua pala le talo, fai o mea uma na, ua tetele povi. Silasila foi i le tulaga o le 
alofa o le Atua ia i tatou, o le tamaoaiga o laau aina uma o lo o tatou 
faaaogaina, e le o se mea a tatou, na o le toto lava le mea a le tagata e fai, 
vaeatu le faafofoga a Samoa, a o le Atua na te faatupu ma aumai fua o laau e 
tatau mo i tatou. O le mea lena sa manaia ai lava le saunoaga a le Faifeau o le 
afioaga o Sagone, o se Faifeau e talatala lona finagalo. Fai mai lana aoaiga ia 
i tatou, "Ia tatou aai meaai ma le afu o tatou mata." Aua o le finagalo lea o le 
Atua na fai ia Atamu. Ioe, o le iuga lena o le tagata, e ai ana meaai ma le afu, 
e te le maua filemu se mea. Na lauga la le Faifeau Lotu Taafili i le mea lea o 
le faamanuiaga e aumai i le atunuu, na lauga ai loa lea faapea.... Se alaala i 
lalo Palusalue... 
 
  Afioga Hon Palusalue Faapo II:  Lau Afioga i le Fofoga Fetalai, o se mea 
e fia faasao.  
 
  FOFOGA FETALAI:  Leai malie o lea o le a avatu le avanoa.  
 
  Afioga Hon Palusalue Faapo II:  E faamasino mai Samoa po o le a le mea 
e ala ai ona tatipi paipa, e leai ni tupe, tatipi moli, o le mativa. 
 
  FOFOGA FETALAI:  Malie lau Afioga i le Taitai o le Itu Agai, malie o 
lea ou te... Silasila foi i le... Faaauau le saunoaga lau Afioga i le Minisita. 
 
  Tofa Hon TOLOFUAIVALELEI FALEMOE LEIATAUA:  Faafetai. O 
le tulaga lena faapea ua tatipi paipa, na oo foi i tagata o lou aiga le tulaga lena 
o le tatipi o paipa. O lau tala na fai i ai, tou te faatamala. Vaai outou i au pili 
na amata ai, na o le $20 na amata ai, $40, $60, $100, e valu lelei masina e le 
totogia. O le faatamala lena o le atunuu. Ou te tautala leaga o Au e totogi 
paipa tagata o lou aiga, o la e ua ou fai i ai, e faatamala outou, o lena e maua 
tupe, maua tupe, e le sese. 

  O tagata o tatou i Niu Sila i faamanuiaga e maua, e lafo mai lava tupe i tatou 
aiga. O fua o faaeleeleaga ma mea toto ma mea uma faapena, o lena ou te fai 
atu, o le faatamala o Samoa i aiga e aafia ai. A o le tuuaiga lea faapea o le 
atunuu atoa, faamolemole lau Afioga i le Taitai o le Itu Agai, soia ia e te 
taaifaafala le atunuu, soia, aua, aua e le sau faatagata ni ou mala, aua, 
faamolemole Palu leaga o Oe o lau uo, ou te alofa ia te Oe. 
 
  Afioga Hon Palusalue Faapo II:  Lau Afioga i le Fofoga Fetalai, leaga o 
mea o la e tutupu, e oo mai lava i le aso, o la e tatipi paipa o nai aiga. O le 
upu sao lava lena. o le mea la lea lau Afioga i le Minisita, leai leaga o mea la 
e tutupu, o lea ou te molimauina leaga o au foi ou te taamilo ia Samoa. Tailo i 
ai i le taamilo a le Afioga i le Palemia ma lau taamilo lea e i ai, e taamilo atu 
lava i i agai i Falealili, o Safata, o lea ou te iloa mea o tutupu i nai tagata. 
 
  FOFOGA FETALAI:  O lea ua maua lau Afioga i le Taitai o le Itu Agai, o 
le tasi lena matafaioi o le sui usufono o le totogi o paipa tipi.  
 
  Tofa Hon TOLOFUAIVALELEI FALEMOE LEIATAUA:  Faafetai. O 
le taamilo a le Afioga i le Palemia o le silasila i mea lelei uma lava. A o le 
taamilo a le Taitai o le Itu Agai, na o mea leaga lava o la e alu e sue, ioe. Na o 
mea leaga lava o la e manao e faaoloataua le atunuu, ae Samoa, o lea tatou te 
le toe matitiva o la e lava e alofagia tatou e le Atua. Ia, o lea o le a tauau ina 
galo atu ai ma isi mea ia, sa tatau ona ou tauina atu. O le taugofie ia o le vai 
lea e faatino e le Matagaluega ma le Faalapotopotoga o le Suavai, ae sili ona 
taugofie le vai tumaoti o lo o pulea e afioaga. Na o le 50, ioe. Ae se i vaai i le 
tau o le 44 kalone? 
 
  Afioga Hon Palusalue Faapo II:  Lau Afioga i le Fofoga Fetalai, 
faamolemole lava lau Afioga i le Minisita, o lo o ia te Au nei le pili a se tasi 
aiga, e $6,000 ae seasea sua le vai o lena nuu i Tanumalala, na sulu mai ia te 
Au i se fesoasoani. A o lea ou te iloa e seasea sua le vai, e faigata ona ae le 
vai. Ioe. E le faapea la ou te pepelo atu lau Afioga, e $6,000 le pili. 
 
  FOFOGA FETALAI:  Ia, o lea ua maua le finagalo o lau Afioga. O lea ua 
maua ua tautino le solo, ae i ai foi itu tatou te faaeteete i ai. Silasila a tatou o i 
mea auiliili po o fea e agai mai ai le $6,000 lea ona tatou oo atu lea i se tulaga 
e sili ona le manino ma agai ai ina tele le tatou matau. O le a avatu le avanoa 
lau Afioga i le Minisita mo Galuega, Felauaiga ma Atinae Eseese. 
 
  Afioga Hon Manualesagalala Mati Tuigamala Enokati Posala:  Lau 
Afioga i le Fofoga Fetalai, o lea ua uma ona faamanino le tulaga i le tau. O le 
tele o faafitauli faapea, e amata mai lava i le 2002, leaga o lou Ofisa le isi o 
lea e oo mai i ai talosaga faapenei ma aumai ou tilotilo atu, o arrears mai le 
2000 po o le amataga o le Paeaiga lenei, ua faigata ona totogi.  

  Ona taumafai foi lea i se auala e foia ai. O le auala la, e o le Pulega e siaki. 
Ia ua oo lava, o le malosiaga o le Pulega e gata i le mea la e i ai le mita, ae o 
tua atu o le mita e oo i maota ma laoa, o le mea lena a aiga e vaavaai ma 
silasila i ai. Ae ua sopo le galuega a le Pulega, talu ai le tau mataituina po o 
fea tonu lea e tulai mai ai le faafitauli. Ia o le isi galuega lelei lena, ma maua 
lea ma iloa ai, o le tele o faaletonu lea e i totonu o paipa nei o aiga. Ia ma le 
amata mai lava ua lima tausaga talu ai e le i totogia lava le pili. Ua oo loa i le 
taimi ua faigata, ona laga mai loa lea. O le mea lava e masani ai tatou, a o lea 
e ave agai i le Taitai o le Itu Agai ona nofonofo lea ma ia ae le faia i ai se 
galuega lelei, aua o le galuega sa tatau ona ia faia, ave i le Pulega o le Suavai 
se i silasila ma fai se fofo ma faalelei. A o le suesue auala e faaleaga ai le 
Pulega, ia o mea na o lea e faatino. E le o se Taitai lelei la. Ma le faaaloalo. 
 
  Afioga Hon Palusalue Faapo II:  Lau Afioga i le Fofoga Fetalai, e leai e le 
o se isi lava auala. Ona o lea e finau mai le aiga i Tanumalala lea tatou te 
silafia, na matou o tatala le paipa. o le faafitauli lea e tulai mai lau Afioga i le 
Minisita, na ala ona le totogia e nai aiga, e seasea sua le paipa. Ona o lea ou 
te iloaina, e ae mai le suavai mai lalo i Lefaga ona sau ai lea i i, lea e tulai ai 
le faafitauli. O le mafuaaga lena, ua o atu soo ia te au. 
 
  Afioga Hon Manualesagalala Mati Tuigamala Enokati Posala:  Lau 
Afioga i le Fofoga Fetalai, a le sua e le mafai foi ona taavili le paipa. Ua atili 
ai ona faailoa mai le le malamalama i galuega faatino.  
 
  FOFOGA FETALAI:  Ia, o le itu lea sa ou liolio i ai, aua a tatou... o le mea 
lea na ou fai atu ai, a tatou tulituliloa loa fuainumera, e i ai le mafuaaga. O lea 
ua saunoa, o le tasi lenei faafitauli e tatau ona avatu le fautuaga a le Maota, o 
paipa liki, tele tele le mea o lo o agai i ai ona o le le qualify o palama, lea 
faatoa pasi atu nei le tatou Tulafono e aumai ai tagata palama lelei e tau 
togafiti le faafitauli. Ae taoto le mataupu lea o lea ua manino, o lea foi ua 
saunoa manino le Afioga i le Minisita, e 50sene i le 44 kalone. O le vai lea e 
faatau nei le clean water, e $10 i le 20 litre. Ia se i silasila la i le eseesega? 
Faumuina, e i ai se isi mea e te fia fesoasoani mai ai? 
 
  Afioga Hon Faumuina Tiatia Faaolatane Liuga (Palauli le Falefa):  
Faafetai lava i lau Afioga i le Fofoga Fetalai mo le avanoa. O le Taitai o le Itu 
Agai o le Aoao Fesoasoani, ae fai mai le safiafiga a le Fai Salamo, "O Ieova o 
lou leoleo mamoe o ia, e leai se mea ou te mativa ai." Na pau lava le mea e 
mativa ai le Taitai o le Itu Agai, o mafaufauga, le lava le tofa. 
  O lona lua, o i i Tanumalala, o lo o i ai... 

  Afioga Hon Palusalue Faapo II:  Lau Afioga i le Fofoga Fetalai, o le mea 
e fia faasao, o le mea lea e leaga ae le tu ae i luga o le sui usufono ae le o 
aafia ai. O oe lea na mafua ai mea ia? Ua e silafia i lou taimi? O le a fai lava 
fai ae na saunoaga faapena a o le ava e faifai totoe le tatou Fonotaga. 
 
  Afioga Hon Faumuina Tiatia Faaolatane Liuga:  Leai, leai, e le faatotoea 
le tofa e fai i le fale lenei.  
 
  Afioga Hon Palusalue Faapo II:  Ma le isi mea a ou tautala ona e saofai 
lea i lalo. 
 
  FOFOGA FETALAI:  Malie le sui usufono o lea e avatu le avanoa lau 
Afioga i le Taitai o le Itu Agai. 
 
  Afioga Hon Faumuina Tiatia Faaolatane Liuga:  E te manao ou te tautala 
atu? Ou te iloa lelei oe mai lou tumuai e tau i ou vae ae ou te le i tautala. Lau 
Afioga i le Fofoga Fetalai, leai na ona ou fia faamalamalama o le mea lea i 
Tanumalala. O Tanumalala, tasi lea vaega o lo o i ai lafumanu papalagi. O i 
foi sa tagofia ai le pili a se tasi sa i le Maota lenei na faaaoga mo ana 
manupapalagi, o i na oso ai i luga le pili, ae le faapea o le pili o le mama. O le 
faaaogaina, a faaaoga le suavai, ua tele le tau. Ma lou faaaloalo lava. 
 
  FOFOGA FETALAI:  Malo. Lealailepule, o se mea tau mataupu silisili lea 
e te tulai mai ai? 
 
  Tofa Lealailepule Rimoni Aiafi (Faleata Sisifo):  Lau Afioga i le Fofoga 
Fetalai, leai. Lau Afioga, o le fautuaga i le Malo ma le Afioga i le Minisita 
mo Galuega, Felauaiga ma Atinae Eseese, se i alofa e aumai se alauni o lea e 
taamilo le Taitai o lenei Itu e alu e ao mai pili a le atunuu. Se i vaai i le tele o 
le galuega lea e fai? O lea faapea o lea e alu e aumai ni matou sui tauva, a o 
lea e alu e ao mai pili.  
 
  FOFOGA FETALAI:  E manatu ua taatia i lagotonu lea fuilauvi, ua 
manino foi ma malamalama mataupu taua sa taumafai mai ai le Afioga i le 
Minisita e tau faamalamalama atugaluga. Ia e le o ni ai avea, e talitonu foi nei 
fesopoai tatou faamatalaga ona o mafaufauga ma fetuunaiga, ae faafetai o lea 
ua taatia i lagotonu. 
  Tulai mai le Afioga i le Minisita mo Tina ma Tamaitai, Atinae o Nuu ma 
Afioaga ma Agafesootai. 
 
  Tofa Hon TOLOFUAIVALELEI FALEMOE LEIATAUA:  Ia, faafetai i 
lau Afioga i le Fofoga Fetalai. Ou te tatalo atu foi ua tau galo mea na gata ai 
le mea. Ae le afaina, o le fautuaga i lau Afioga i le Taitai o le Itu Agai, o i ina 
na saofai ai le tamaloa lea ua tuumalo, le Afioga i le Aloalii.  

  O lana upu masani i taimi faapenei, "Aua le faateia le tofa ma le moe aua na 
o le ia o le papau e fiti, a o le ia o le loloto, e taamilo lava ia i le sami tele." O 
le mea lea, aua le te i le tofa, a fai atu foi sa matou tala leaga o lea e te 
lagalaga mai... 
 
  Afioga Hon Palusalue Faapo II:  Lau Afioga, o le mea lea e ala ai ona pisa 
le tatou Fono, ona o le le saunoa sao i le mataupu.... ae aua e te saunoa 
faapena lau Afioga i le Minisita leaga e le manaia i le faafogafoga mai a le 
atunuu. E te saunoa soo lava o Oe o le Leulumoega, ae se i silasila i au 
saunoaga ia e aumai? Na o ia lava o le papau lena e te nofo ma Oe. 
 
  FOFOGA FETALAI:  Ia, malilie ia sui usufono e le o ni ai avea lenei 
taeao o lea ua faagasolo le tatou Fono, ae malie ia lau Afioga i le Minisita. 
 
  Tofa Hon TOLOFUAIVALELEI FALEMOE LEIATAUA:  Ia, o le a 
maea le tulaga o lou toe oo i le Afioga i le Taitai o le Itu Agai, ona o lea sa 
saunoa nisi o sui usufono i le asiasiga lea i Tanumalala. A o le mea tonu lava 
lea o lea e tupu ma sese ai le mea atoa ma aumai ai lipoti sese i le Maota, ona 
o le alu e tauanau tagata e resitala i lalo o Ia, e i ai la le Tanumalala lena ua 
outou faafofoga i ai. Ae le afaina, a maua foi i le Tulafono e lelei ia aua ai ne 
i toe faaauauina sou finagalo i le lumanai.  
  O le tulaga lea i le... ua galo lau... o lea ua ou toe manatua le lauga a si 
toeaina lea i le alofa o le Atua ia tatou ma Samoa, i le tele o le tamaoaiga o le 
Atua e ala i laau ia tatou te toto ma tausi, ae na o le Atua lava e tausia ma 
faatupu ma aumai fua o laau eseese. O lena la na aafia ai, o le auau lena o le 
lauga a le Faifeau, na faapea ai, "Se i silasila tatou, silasila le faapotopotoga i 
le alofa o le Atua ia i tatou, silasila ua fua ulu, ua fua moli, ua fua mago, o la 
e foi ua fua ma povi, ia o mea uma na." Ua te i la le toeaina i le toe o le 
aulotu, toe faapea loa, "Oi, pei lava e sese au" vaeatu le faafofoga a Samoa, o 
fua na o faaeleeleaga – o laau tatou te toto ma teuteu, ae na o mea lelei lava e 
faia e le Atua mo i tatou ma faafua mai tatou te tua i ai. O galuega na a le 
Matagaluega o Tina ma Tamaitai, Atinae o Nuu ma Afioaga ma Agafesootai, 
e auala i alii ma faipule, Sui o Nuu ma sui o Tamaitai o Nuu lea o lo o 
galulue ai ina ia manuia le fofoga taumafa o le atunuu. E pei foi ona saunoa le 
Afioga i le Minisita i le taua o nei fofoga taumafa ua tatou maua mai galuega 
a le Matagaluega o Faatoaga ma Faigafaiva atoa ma le lagolago a alii ma 
faipule e ala i le pulega mamalu a o tatou afioaga. 
  E le gata foi i lea e pei ona ou faamanatu atu i le amataga, e tolu lelei awards 
na maua e Samoa i tupulaga talavou ma a latou atinae eseese, e toalua mai 
Salafai ma le toatasi i Tumua nei. Ia sei silasila i le maoae i le tolu o tausaga 
sosoo o maua e Samoa lea award i le tulaga o le silasila mai o le 
Faalapotopotoga a le Commonwealth o lo o latou uunaia polokalame mo alo 
ma fanau ma tupulaga talavou ina ia faaaoga tatau o latou taimi mo le atinae 
o le atunuu, e ala ia latou polokalame mo le faaleleia o le tamaoaiga.  

  E pei o tulaga na ou te matua faailoa atu ai, e taua tele le galuega a Sui o 
Nuu ma Sui Tamaitai o Nuu i le latou soosoo tauau ma le Matagaluega i le 
atiaeina e le gata o tina ma tamaitai, tupulaga talavou, alo ma fanau, 
polokalame o le pulega a alii ma faipule ma pulega faalotoifale. E le gata i lea 
o le Komiti o le Faleula i la latou galuega ma le Komiti o Pulenuu i Savaii ma 
Upolu, e faapea foi ia i latou e le atoatoa le malosi. O vaegatupe eseese uma 
na, e le gata i lena o le Fale Lomitusi o le tatou Malo, o lea foi ua i ai le 
finagalo o le Kapeneta i le tulaga o pili a Matagaluega, Faalapotopotoga ma 
tagata taitoatasi e le o mafai ona totogiina i le taimi e tatau ai, o lea ua fai ina 
ia fetuunai pea le Matagaluega o Tina ma Tamaitai, Atinae o Nuu ma 
Afioaga ma Agafesootai e ala i le Pulega o le Fale Lomitusi ma le 
Matagaluega o Tupe ina ia i ai se fesootaiga e totogi sao mai i faiga faa-
accounting ia vaegatupe nei e aitalafu ai, pe afai e pasia Tala o le Tupe i lea 
tausaga ma lea tausaga ina ia faaolaina ai le tatou Fale Lomitusi i le tele ma le 
taugata o mea e manaomia ai la latou auaunaga. 
  E le gata i lea o le tele o Faiga Palota tetele ma Faiga Palota laiti a le tatou 
atunuu aemaise foi o le auaunaga i le Fono a le Palemene e pei ona i ai lea 
auaunaga mo le faatinoina o le latou tautua e ala i mea e lolomi mo le 
Palemene nei ae le gata i lea o le Savali. O tulaga uma faapena o lo o i ai lea 
auaunaga ma le faamoemoe e galulue faatasi le Matagaluega o Tina ma 
Tamaitai, Atinae o Nuu ma Afioaga ma Agafesootai ma le Matagaluega o 
Tupe mo le faatumuina o lea vaega o le latou tautua ma mea e le o mafai ona 
totogiina mai i le taimi e tatau ai. 
  Lau Afioga i le Fofoga Fetalai, ou te tautala ma le faaaloalo, ona pau ia o 
vaega, ae fia fai lava se faafetai i nai afioaga mai le Malae Vaalele aemaise o 
nai nuu o lou Itumalo o Nofoalii ma Leulumoega, ua outou silasila i ai pea 
outou faataalolo i lea itu ma toe taliu mai foi e aofia ai ma Fasitoo uta e aofia 
ai ma se vaega o Faleasiu i le tulaga o teuteuga o le tatou aai, aemaise foi o le 
faamatagofieina o tafa ala e faailoa atu ai lo tatou talimalo, ou te momoli atu 
ai le faafetai i nuu uma lava o le Itumalo o Aana seia oo mai i le taulaga nei, 
ia outou alofagia se finagalo ua lafo atu ina ia teuteu o tatou aai ina ia atagia 
pea lo tatou talimalo ma tauave ai pea le suafa o Samoa, o se atunuu fai mea 
lelei ma fai mea fiafia ma faaosofia ai foi lagona o o tatou alo ma fanau o le a 
tauaveina le Fua aua le taaloga ma le Olopeleki i lena vaiaso. 
  O la matou tatalo, alo ma fanau a Samoa, ou te talitonu ua oo atu se finagalo 
o le Afioga i le Palemia o le Taitai foi lea o le Malo ma le tatalo a i matou 
nei, ia outou loto tetele, ia pouliuli o outou tino ae malamalama la outou 
silasila, ia toa outou loto ma ia tauave Samoa i tumutumumauga e i ai le 
faamoemoe i le tapuaiga a le atunuu. O le nofo tatalo foi a le aufaigaluega ina 
ia alofagia pea lo outou malosi i le tino ae sili o le agaga ina ia manuia le 
faamoemoe o le tatou Malo ma le atunuu atoa. 

  Lau Afioga i le Fofoga Fetalai, ou te faafetai foi i le tapuaiga a lou Itumalo, 
onosai mai, o nai vaega foi o atinae ua outou faailoa mai, leai e le i fausia 
Roma i se aso se tasi ae tatou faamoemoe o mea o maua e le Malo o lea e tua 
i ai aua le atinae o le atunuu, e le na o tatou se Itumalo a ia tatou maua pea le 
lagona o le onosai ma faapalepale e oo atu lava le faasoa ma le tufa. Ia 
alofagia e le Atua ina ia tatou maua pea le agaga o le Malo e tusa o lana Tala 
o Tupe ma le auau, ia tatou soifua i le tulaga o le tamaoaiga ua mafai ona 
tatou maua. E fua le peleue i le ie, ao le fautuaga mulimuli a Leulumoega ia 
te outou e faafogafoga lelei mai e i ai le fuaitau e salani uma ai mea nei, “a 
wise man lives within his capacity, as within his income”. O le tagata poto e 
soifua i mea ua ia maua o mea ua foaiina o faamanuiaga mo ia, ae aua tatou te 
nau-ta, ae ia tatou faanaunau pea i le Atua e fesoasoani mai i lo tatou vaivai, 
o Samoa o se atunuu e leai ni ana minerale, e leai sona tamaoaiga i auro ma 
mea faapena, ao le alofa o le Atua o lo o tatou aeae ai ma maua faamanuiaga 
o meaai ua foaiina e tusa ma le aso, ia tatou aai i taumafa ua foaiina mai e le 
Atua ma le afu o o tatou mata. Ia manatua lena poloaiga a le Alii ina ia tumau 
pea ma tatou iloa ai ona loto tetele ma fai le fatuaiga o le tautua ma 
galuegaiina le eleele ma le sami aemaise foi o atinae ua mafai ona tatou 
maua. 
  Ia faamanuia le Atua i lau Afioga i le Fofoga Fetalai, Afioga i le Palemia ma 
le Kapeneta, e faapea foi i le Taitai o le Itu Agai, loto tetele ma faapalepale. E 
faapea foi i le Sui Taitai o lena e maua….e tatau ona e faalogo i le Toeaina 
matua na i ou tafatafa e ese le toa o le tai. Ia manuia la outou Vaega 
Faaupufai, manuia lenei Maota, e faapea foi i le tapuaiga a Ofisa Sili o 
Pulega o Matagaluega ma Faalapotopotoga. Ia manuia le Ofisa Sili o Pulega 
o le Ofisa o le Failautusi o le Fono Aoao faapea le Sui Failautusi ma le paia 
maualuga o le aufaigaluega i ona tulaga faalupe. 
  Ia manuia lo tatou Itumalo i lau tapuaiga ia maua so matou malosi. Ia soifua 
ma ia manuia. 
 
  FOFOGA FETALAI:  Malo faafetai saunoa i le Minisita mo Tina ma 
Tamaitai, Atinae o Nuu ma Afioaga ma Agafesootai po o le tofa malele foi i 
lau Fetalaiga Leulumoega, talitonu ua manino ma malamalama le folasaga a 
lau Afioga i le Minisita ma lau Matagaluega, afai foi ua lagalaga finagalo o 
sui usufono i lenei taeao e le o se mea fou, o le agaga aua tatou te nau-ta. 
  O le agaga foi o le taumafai mai o le Minisita e faamalamalama lana 
pitolaau a ia mau pea le toovae i le paia ma le mamalu o le Maota aua o aga 
masani lava nei. O Samoa o le atunuu tofi, ua maea ona tatou filifili ma tatou 
matamata i e faia upu o le atunuu, e ono lava Pule ma Tumua uma, a o se isi 
vaa e sii ia o le sii vale.  

  O le agaga lena e faafetai atu ai i lau Afioga ae faamalulu atu foi, o le a se 
taumafai atu o lenei itu ia lavapapale pea le Kapeneta o i ina le foeuli o le 
tatou Sa, tele pe itiiti ia tatou logosaia pea, ae avatu lava i ina, ua saunoa foi 
le Taitai o le Itu Agai ua fou lana taavale o lea e taamilomilo ia Samoa atoa, e 
le o taamilomilo faaletonu e leai, e taua foi lana taamilomilo a ia taamilomilo 
pea na o Upolu ae aua nei taamilomilo atu i Savaii. 
  Ua oo atu nei le faasologa i le Minisita mo Fesootaiga, ma Faamatalaga 
Tekonolosi. 
 
  Afioga Hon TUISUGALETAUA SOFARA AVEAU (MInisita mo 
Fesootaiga ma Faamatalaga Tekonolosi):  Faafetai i lau Afioga i le Fofoga 
Fetalai mo le faatautaiga o le tatou Fonotaga i lenei taeao. Ia mamalu pea i 
tapuaiga faigata i siitaga maualuga ma ogaoga le paia sausaugata o le 
Palemene o Samoa ua potopoto. I le ee mai o lau Afioga i le Fofoga o le 
Maota o Samoa, ua tatou faatasi le faaneetaga i lenei taeao le viiga o le Atua 
e pei ona e molimolia i lenei aso matagofie. 
  Afio lau Afioga i le Palemia, lau Afioga i le Taitai o le atunuu, afifio Afioga 
i Minisita o le Kapeneta, afio lau Afioga i le Taitai o le Itu Agai, afifio o 
Minisita Lagolago ma sui usufono o le tatou Maota ma lena Itu. I le taumafai 
e tali atu i finagalo sa faaalia e pei e foliga e mafuli finagalo sa faaalia i lenei 
Matagaluega o Fesootaiga ma Faamatalaga Tekonolosi o le Ofisa o le Pule 
Faatonu faapea foi le Falemeli o Samoa sa mafuli i ai finagalo faamalo ma le 
faafetai. Ae i ai le finagalo faapitoa lava sa laga, ou te fia tautala 
faamalamalama i se tulaga puupuu. 
  O le mataupu na laga muamua o le talosaga i se fesoasoani mo le tau o le 
initaneti ina ia tau faamaualalo ai ua fai sina taugata. Ou te faamoi atu i lea 
vaega, ao le manulauti o le Matagaluega ina ia maua e tagata uma o Samoa le 
auaunaga tau fesootaiga e faatuatuaina ma gafatia ma malupuipuia. O le 
agaga maualuga o le Malo i le Ofisa o le Pule Faatonu ma le Matagaleuga, o 
le ofoina atu o le ofoina atu o auaunaga tau fesootaiga ma faasalalauga lelei, 
taugofie ma saogalemu. O nei auaunaga e aofia ai telefoni fale, telefoni 
feaveai, initaneti, auala lautetele o fesootaiga po o le broadbrand e pei ona 
lauiloa ai, o televise ma leitio e pei ona faasalalauina. I le amata mai i le Malo 
sa faapena ona faataatitia ai faiga faavae talafeagai e limataitaiina ai le atinae 
o fesootaiga ma faasalalauga i le amata mai i le sefulu tausaga talu ai. 
  O le taimi nei ua molimauina e lo tatou atunuu suiga tetele ma le televavave, 
o auala fou mo fesootaiga ma faamatalaga, e le gata i totonu o le Malo, o 
Faalapotopotoga ma pisinisi tumaoti aemaise ai o le atunuu lautele, Ekalesia 
ma atunuu i fafo. Ae peitai ane e le taugofie le aumai o nei ituaiga auaunaga e 
pei ona faamatuu atu ai i Kamupani Telefoni ma Initaneti. O le tulaga o atu 
motu e mamao ese ma atunuu tetele e moomia ai le fausia o ni auala lautetele 
e pei o uaea nei e taatitia i lalo o le sami po o submarine cables, e le taugofie. 
O lo o faaauau pea le galuega a le Pule Faatonu mo le toe fetuunaiga o tau o 
nei auaunaga ina ia i ai se faamama avega mo o tatou tagata.  

  Mo le silafia e le Maota, na amata mai i le 8 tausaga talu ai o le tau o le 
initaneti i le tatou atunuu e USD$2,000 i le mg e tasi i le masina ona faasolo 
mai lea ma pau i lalo i le USD$1,100 i le mg e tasi i le masina, ona oo mai ai 
lea i le taimi lea na fai ai le Fonotaga lea sa fai mai i le tatou atunuu ma pau 
ai i lalo i le USD$650 ina ua faatino le isi auaunaga o le 03B a le Digicel, o 
lona uiga o lo o agai pea i lalo. E maualuga le taofi o le tatou submarine cable 
lea o le a fuafua mo le tausaga fou o le a mafai ai loa ona matua taugofie ma 
pau maualalo le tau o lenei auaunaga mo o tatou tagata.  
  O le isi fesili sa tuuina mai o le faaaogaina o le tatou national broad band 
high way po o ala lautele o fesootaiga vavave faaneionapo. Ua molimauina le 
lelei faagasolo o le faaaogaina o le tatou atinae lenei o le broad band. O le 
tele o Matagaluega ma Faalapotopotoga Tumaoti a le Malo lea ua latou 
faaaogaina mo fesootaiga i totonu lava o le atunuu ma ua vave ai le faatinoina 
o nisi o auaunaga mo Upolu e aofia ai ma Savaii. Mo le silafia o le vaega 
muamua o le tatou polokalame lenei e le o aafia ai le fesootaiga a le tatou 
broad band i fafo ua na o totonu lava o le tatou atunuu, e oo mai i le taimi nei 
e 199 nofoaga po o Matagaluega ua faapipii ma ua fesootai i ai la tatou 
poloakalem lenei. E 116 nofoaga po o Matagaluega ua latou faaaogaina i 
taimi uma lava e oo mai lava i le taimi lenei, o lona uiga o lo o i ai nai 
Matagaluega po o le ono sefulu po o le fitusefulu e lei faagaoioiina pe 
activating i le faapapalagi, lenei polokalame mo i latou ae 116 Matagaluega 
ua latou faaaogaina e oo mai nei. 
  E i ai nai tuatuanoa laitiiti o le polokalame lenei, o le a le mafai ona ou 
faailoaina atu i le Maota, o le vaega lena e ala ai ona le faapipiiina ai le tatou 
broad band i luga o le initaneti ona e i ai itu faale-tulafono e le mafai ai ona 
tatou see atu i le vaega lena. O lea e i ai le faamoemoe o le amataga o le 
tausaga fou ona faapipii ai lea o le tatou second phase lena o le polokalame e 
pipii ai le tatou national broad band i le initaneti o fesootaiga ma fafo atu o le 
tatou atunuu. O lo o ua faagasolo nei le tauofoga mo se Kamupani latou te 
faatinoina ma tauaveina le tatou broad band lea ma latou pulea ma faagaoioi. 
  O le isi mataupu sa laga mai o le atugaluga i le televise i isi Itumalo. Ua 
faailoa mai e le Televise Tasi (TV 1) o lo o faagasolo la latou polokalame 
fesoasoani mo ni aiga i vaega uma o le atunuu o lo o fesiligia le le maua ai o 
le televise. Mo se faataitaiga o le talosaga a le Itumalo o Vaisigano Nu. 1, sa 
tuuina mai i le latou pese o le Tutoatasi.  
  Ua maea ona savalia e le Ofisa o le TV.1, ua mautinoa o lo o lava le malosi 
o faasalalauga a le televise e maua ai o latou ata manino ae peitai o le le lelei 
o antenna i fafo ma le tune ina o a latou televise, o le faaletonu lena o lo o i ai 
o latou televise. O lona uiga o lo o faamoemoe le aiga i le antenna i totonu o 
le fale ae le mafai ona maua i ina ae afai le antenna i se uaea ma toso i fafo 
ona maua lelei lava lea o le manino. O le faaaliga lea a le Ofisa o le TV.1 i le 
vaega lea o lo o aumai ai e faapena foi i nai isi nuu. 

  Sa ou oo foi i Aleipata ona o lea sa aumai le finagalo o le sui usufono, sa ou 
talatalanoa i aiga e tolu ma e eseese uma lava le tulaga i Aleipata ma le latou 
faamatalaga lea e le ola le latou televise pe afai na o le antenna o lo o i totonu 
o le fale ae a toso loa i fafo ona manino lea ma maua. O lona uiga o nai 
faaletonu laiti na, o le isi tulaga i le taimi nei i le Bluesky ua outou silafia ua 
soo atoa le infrastructure a le Bluesky Samoa i nuu i tua. Afai tou te agai i 
polokalame e pei ona faasalalau atu e latou e mafai ona ola ai a outou televise 
e mafai ona maua pe afai e koneti (connect) le polokalame i le uaea a le 
Bluesky lea e sau i fafo. O le taimi a e maua ai lena e maua ai foi ma tatou 
televise i polokalame o lo o faasalalau atu. 
 
  FOFOGA FETALAI:  Malie le Minisita sei avatu le avanoa i le faauilavea 
a le sui usufono mo Faleata Sisifo. 
 
  Tofa Lealailepule Rimoni Aiafi:  Faafetai i lau Afioga i le Minisita, ua 
faalogologo atu i galuega ua faatino. Faafetai mo le vaega lea o initaneti 
atonu o le a tele se fesoasoani mo pisinisi ma le Malo i le tau e alai le toe 
faaaoga o le broad band. E sao lava e i ai nai puipuiga faale-tulafono ae 
faafetai o lea e vave tatala i le tausaga fou. O lea ua e saunoa ua faasalalau le 
avanoa mo se Kamupani e vaaia le sub marine cable a le broadband, sa ou 
faapea e build the capacity i totonu o lau Matagaluega lea o le MCIT mo 
lenei taimi e vaai ai, aua afai foi e tuu i tua i se Kamupani o le popolega tele 
lena ia tatou, aua o le mea lea na tatou puipui i ai ina ia control pea e le tatou 
Malo nei mea ina ia aia tutusa i ai service providers, kamupani eseese nei e 
tauva, aua o le mea lea na oti ai nei tatou o le deal ma le Bluesky lea na omai 
control le cateway na faigata ai ona alu i lalo le tau. O le fautuaga na avatu i 
lau Afioga pe afai foi o pisinisi tumaoti ao se itu tino e tatau ona i lalo o le 
Malo mo le vaaiga o tau o nei mea ina ia mautinoa e mafai ona tatou tilotilo i 
le tau ma aia tutusa i ai pei o le Digicel, Bluesky po o ai lava nisi kamupani e 
omai e faaaoga nei mea. 
  Ma le faaaloalo lava lau Afioga.  
 
  FOFOGA FETALAI:  Malo, tulai mai lau Afioga i le Minisita e faaauau 
ona e tali mai. 
 
  Afioga Hon TUISUGALETAUA SOFARA AVEAU:  Faafetai, e sao foi 
le itu lea e laga mai e le sui usufono mamalu. E le o nenefu le vaai a le tatou 
Matagaluega i faafitauli e pei ona tutupu mai e pei o le tatou va ma isi 
Kamupani o lo o latou aumaia le cable i le taimi lenei. O lo o i ai le toatuga 
faigata, o le mea tonu lena o lo o faatonutonu ai le tatou foe i le faavasegaina 
o se kamupani latou te vaaia lea fuafuaga ma ia i lalo pea o le tatou Malo le 
malosi o le pulega ae faatino pea le galuega i se tulaga faapisinisi ina ia mafai 
ona maua ai se avanoa taua. 

  Ona ou see mai loa lea – e pei ona ou fai atu, o le tele o le fesoasoani i le 
faapauina o le tau o le tatou initaneti po o le international activity lea a tatou, 
o lea o le a tauamo e le tatou faamoemoe ma le polokalame lea ua faataatia 
nei e pei o le Samoa sub marine cable o lo o faagasolo i lenei taimi. Mo le 
silafia e le tatou Maota, ou te fiafia e faailoa atu o le vaiaso na tea nei na 
tuuina mai ai le ioega a le World Bank na faatoa talia ai le tatou talosaga sa 
ave i ai mo le faatupeina o lenei polokalame lea o le Samoa Sub Marine 
Cable, o lea ua tuuina mai le latou maliega ina ua maua mai le faaiuga a le 
Board a le World Bank latou te faatupeina le isi vaega atoa o le tatou 
polokalame lenei.  
  O le vaega lona lua i le tatou faamoemoe lava lea e tasi, ua maea ona 
fesootai uma a tatou kamupani i totonu o Samoa ma i latou e i ai lo latou 
naunautaiga e fia i ai i le tatou Kamupani ma o Samoa lava ia, ua toaono i 
latou ua ofo mai a latou tupe e fai ai ma paaga i totonu o le Kamupani lenei, 
ona faagasolo loa lea ma fausia ai le kamupani fou laitiiti latou te faatinoina 
le tatou cable. E faagaoioi e i latou i le taimi lenei, o lo o ou tauaveina pea le 
galuega ma le tatou komiti ma le faamoemoe e maea loa ma faatulaga le tatou 
kamupani fou, ua uma ona resitala le tatou Kamupani fou ma ua faatulaga 
uma la latou maliega ma mea faapena o lo o faagasolo nei e le tatou Loia 
faufautua le faatinoina o lea faamoemoe ona faatulaga loa lea. O le 
faamoemoe po o le masina o Aokuso ona aloaia loa lea o le faatinoina ma 
tuuina atu loa i le tatou Kamupani fou latou te faatinoina galuega uma lava, 
ona ave loa lea o le faamoemoe i tauofoga i Kamupani tetele o le Lalolagi po 
o ai se Kamupani latou te fausia le tatou Sub Marine Cable. O le faaiuga lea 
ua i ai, o le tatou cable e faapipii i le Southern Cross, o le Southern Cross o le 
tatou cable lea e sau i Ausetalia, Niu Sila, Hawaii, ma le main land i 
Amerika. O i ina tatou te pipii ai ae tatou te oso atu i Fiti e aupito sili ona 
taugofie ma mautinoa le tulaga lelei o le avanoa mo le tatou Kamupani pe 
afai latou te faaaogaina le initaneti ma i tatou uma. O lena ua uma ona faatino 
le faaiuga e faaoso atu i Fiti agai i le Southern Cross ma agai i luga, e faalua 
ai ma le tatou cable lea e alu i Amerika Samoa, ona oo atu ai lea i Amerika 
Samoa ona faapipii lea o le ash cable o lena e alu atu sao lava i Amerika 
Samoa, Hawaii ma oo atu ai foi i Amerika. O le faamoemoe lena e le gata ina 
ia alu agai Fiti ae faapena ona oso i Amerika Samoa le hash cable i Hawaii 
ma Amerika. O lona uiga e lua maga ina ia faafaigofie ma aua nei i ai se 
faafitauli pea tupu mai se faaletonu i se isi itu. 
  O le faamoemoe foi o le a faapipii atu ai ma fesootai atu ai i Savaii, e fai le 
tatou branch atoa mo Savaii. E i ai isi atunuu o le Pasefika ua faailoa mai lo 
latou naunau e fia faapipii mai ia i tatou i le tatou cable, o lo o talia pea 
feutagaiga mo lea faamoemoe i nisi o motu o le tatou Pasefika o lo o faaalia 
mai lo latou naunau e faapipii mai i le tatou cable. 

  O le amataga o le tausaga fou e faatino ai lea galuega ma uma uma ai lava 
ona fai isi fuafuaga ma galuega e ala i fesootaiga ma Fiti, fesootaiga ma 
atunuu e ave i ai ona faatinoina loa lea o le galuega i le tausaga fou. A faatino 
lo tatou faamoemoe lenei e pei lava ona fai atu, talosia ia mafai ona taunuu 
ma le faamoemoe e mafai ai ona pau le tau mo le fesootaiga ma aiga i fafo. O 
le faamoemoe autu o lenei polokalame, ina ia mafai ona taugofie ma gafatia e 
tagata uma e fia faaaogaina. 
  O lona lua, ia vave ona taunuu fesootaiga, o le taimi nei a fai nisi gaoioiga a 
le initaneti e umi lava e le vave, ao le faamoemoe o le tatou polokalame lenei 
a uma o le taimi lava e alu atu ai e le atoa se sekone ae toe foi mai ma maua 
le tali mai atunuu mamao o lo o fesootai i ai. 
  O le vaega mulimuli e tatau lava ona pulea e o tatou tagata, ina ia mafai ona 
faatonutonu lava o tatou ala e aunoa ma le soona pule mai o le isi, ma isi 
atunuu ia latou faiga malolosi i lo tatou lava taunuuga po o fea lava tatou te o 
i ai ae mafai lava ona taitai ma pulea e o tatou tagata. 
  O le faamoemoe lena o le tatou Sub Marine Cable mo le tausaga fou, talosia 
ia mafai ona faataunuu e USD$42milliona po o le USD$43miliona le tau atoa 
o lea galuega, o lo o fesoasoani mai ai le World Bank, Assian Development 
Bank, Ausetalia o a tatou Kamupani nei e ono (6) e pei ona fai atu ai atoa ma 
le tatou Malo, o i latou nei  o lo o fai sao i totonu o le tatou faamoemoe. 
  Ao lei tuua lou tulaga nei ou te faaaogaina foi lenei avanoa taua… 
 
  FOFOGA FETALAI:  Malie lava lau Afioga i le Minisita ao tau faaiu mai 
lau saunoaga…tulai mai le sui usufono mo Faleata Sisifo. 
 
  Tofa Lealailepule Rimoni Aiafi:  Lau Afioga i le Fofoga Fetalai, e taua 
tele le vaega lea na saunoa i ai le Afioga i le Minisita i cable nei o le a aumai 
ma maua ai penefiti mo tatou. Ae manatua foi e i ai foi faafitauli i security po 
o lava tapena i ai le Matagaluega, manatua foi o mea na ua faaaogaina e 
access ai i le internet e matua le mafaia e atunuu tetele ona taofi. Ae afai e le 
o sauni ai tatou ae ao ona sauni lelei i ai. O le mea lea ou te fia fesili atu ai i 
lau Afioga ia tatou tupe maua mai le Digicel ma le Bluesky. O lau fesili i lau 
Afioga pe a ou malaga i Niu Sila po o Ausetalia o lo o tufa fua ai telefoni ma 
credit ma mea faapena. O le a se faiga…po o maua mai e lau Matagaluega nei 
tupe? O maua mai se tupe a tatou i mea nei e promote i fafo lea vaega 
aemaise o le tatou tupe lea e maua mai e 2% i tausaga taitasi mai le Digicel 
ma le Blue Sky, o lau lava vaavaai i ai, e le o tele se alualu i luga pe a fua i ai 
i tausaga ia talu ona amata mai.  
  Po o tagai ane i ai lau Afioga ma le Matagaluega i le vaega lea. Ia manatua 
foi o le tele o tupe a tatou na maua mai i le Post Office a o fai e tatou le mea, 
tupe foi nei o overseas mai fafo. A o lau lava vaai pe a ou alu i fafo lau 
Afioga i le mea lea e tufa fua ai telefoni ma credit i fafo, ae po o faapefea ona 
monitor e lau Afioga ma le Matagaluega. Ma le faaaloalo lava. 

  FOFOGA FETALAI:   Malie lau Afioga i le Minisita ua ou vaelupe le 
saunoaga, o le a fai lau tali pe a toe taliu mai i le malologa o le taeao. Ae ou 
te talitonu ona o lea ua tatou taunuu tonu i le tatou taimi malolo, ua ou 
manatu ai o le a vavae foe ae fai se tatou malologa.  
  E faasilasila atu o le a faataatiaese Taualumaga a le Fono Aoao mo lana 
malologa masani o le taeao. 
 
 
  Na faataatiaese Taualumaga a le Fono Aoao mo lana malologa masani i le 
itula e 10:44 i le taeao ma toe amatalia i le itula 11:31 i le taeao. 
 
 
  FOFOGA FETALAI:  E faasilasila atu ua toe amatalia nei Taualumaga a 
le Fono Aoao Faitulafono. 
  E faamalo atu le onosai i lenei vaega o le aso. Ou te manatu o lea ua tatou 
taunuu mai foi i le vaega lona lua o le tatou galuega faasolo e tusa ai ma le 
tatou polokalame. E momoli atu le agaga faafetai ma le faamalo. E talitonu ua 
maua lo outou malosi e ala i le tatou malologa na fai nei, e faamalulu foi po o 
le a se taumafaiga a le Ofisa, o le ala lena o le naunau atu e pasia le tatou Tala 
o le Tupe se i aumai nisi mea feoloolo e tali ai le tou sua. A o lenei taimi, viia 
le Atua i kalasia ua foai, maua nai vaisalo, o niu lava o lo o ola ma laulaua i 
le malae i Tiafau ua talosaga i le aumaga e agai e tapena mai aua le faiga o le 
tatou malutaeao. 
  E faia le tatou malologa o saunoa le Afioga i le Minisita mo Fesootaiga ma 
Faamatalaga Tekonolosi, ua avanoa le Maota mo lau saunoaga. 
 
  Afioga Hon TUISUGALETAUA SOFARA AVEAU:  Faafetai atu i lau 
Afioga i le Fofoga Fetalai, e manatu foi o lea ua faasiliina le malosi i le taliga 
o le sua pei ona tatou alo atu i ai i le faiga malologa, ae i ai le manatu o le a 
faaauau se faamatalaga puupuu o totoe. O le fesili a le sui usufono mamalu 
po o maua se tupe maua a le tatou Malo i gaoioiga lea o lo o faia e kamupani 
fai telefoni i fafo. O le tali puupuu atu i ai, ua uma ona faavasegaina tupe 
maua mai kamupani eseese lea o lo o faia le galuega lea, ma o ia foi tupe 
maua o lo o faavasegaina i lalo o le Tulafono. E le mafai ona soona fesiitai.  
  O le gaoioiga a i latou nei po o kamupani nei i fafo atu o Samoa, e le mafai 
ona oo atu i ai se tatou maemae, o le latou lea polokalame. Ae o tatou tupe 
maua o lo o maua mai i le taimi nei, o lo o fua i le Tulafono, ae aumai uma i 
totonu tala o le tupe a i latou mo audited statement accounts a latou ona 
fuafua lea e le tatou Regulator le latou tupe maua ma le tupe maua a le tatou 
Malo e maua mai kamupani. O le faiga lena o lo o fai ai nei, e fua lena i 
gaoioiga o lo o fai i Samoa, a o fafo atu la, e le oo la i ai se tatou malosi i le 
taimi nei. 
 
 



451 
29 IUNI 2015 
 

Tulafono Tau Faaofi o le Faatatauina o Tupe Faaopoopo (Nu.2) 
2014/2015 ma le Tulafono Tau Faaofi o le Faatatauina o Tupe 2015/2016 

- felafolafoaiga faaauau i luga o le faitauga faalua - Aso 6 
 
  FOFOGA FETALAI:  Malie lau Afioga se i tuu atu le avanoa i le sui 
usufono mo Faleata Sisifo. 
 
  Tofa Lealailepule Rimoni Aiafi:  Lau Afioga i le Fofoga Fetalai, faafetai 
lava i lau Afioga i le Minisita. E moni a au pe afai o le mea lea e fesoasoani 
atu ai. Ia manatua foi o le tele o atunuu lea e i ai nei i le mea fou lea e fai nei, 
afai e resitala le kamupani i inei ma maua au tupe i inei, o au tupe foi o lea e 
maua i fafo, e tatau ona i ai se avanoa e tax ai e tatou, e tatau ona i ai se tatou 
tupe e maua ai leaga o la e operate i fafo, ae o lea e resitala i inei le kamupani 
i totonu o Samoa. O le latou gaoioiga foi la e fai i fafo, e mafua ona fai ona o 
Samoa, o le latou maketi foi la e i o, o tagata Samoa. E tatau lava la... o le 
mea lea i lau Afioga, e oo foi i le 2% lea e aumai, i lau tilotilo i ai talu ona 
amata mai lenei Tulafono i le 2006, e leai ma se siitaiga o le tupe lea e aumai 
i le Digicel. Ou te matua ofo pe afai e le o siitia fua i le latou gaoioiga lea e 
fai ma latou tupe maua i le tatou lea vaavaai i ai. O lo o i ai le papuipui i le 
Tulafono i le aia a tatou i totonu o le audit accounts, na pau le mea a tatou lea 
e fai, o lea na o le tilotilo i audit accounts lea e aumai, ae ou te talitonu e tatau 
ona i ai se malosiaga o tatou e audit ai kamupani nei, ina ia mautinoa o lo o 
totogi mai e latou le tupe e tatau ona maua e le tatou Malo. 
  O lou lava talitonuga lau Afioga, o le matua tele o tupe ia e i totonu i 
kamupani lea e toe lusi ma avatu i fafo, o tupe e tatau ona maua, ona o tupe a 
tatou lea e faaalu i aso uma. O le mea lea ou te iloa lau Afioga, o le faaletonu 
lea e mativa ai tagata Samoa i le toatele o tagata, o le mea lea o le credit. O 
tupe uma la ia o lea e alu i ai, ae se i toe mafai la ona toe auala mai i se itu e 
aumai ai, e le o mativa tagata i le leai o ni tupe, ua mativa i le faaaogasese o 
tupe i mea nei, ae taumafai lava tatou ina ia... Aua o lea ou te tilotilo atu mai 
le 2006 seia oo mai i le taimi lenei, si tamai... e around $2miliona lava tupe a 
kamupani nei e lua, e ova laitiiti le Digicel i le SamoaTel. Lau Afioga, pei na 
o se tuualalo lea i lau Afioga, se i tagai i le vaega lea, aemaise lava latou 
pisinisi lea e fai i fafo, e tatau ona i ai se malosiaga o tatou e maua mai ai se 
tatou tupe i mea ia. Ma le faaaloalo lava. 
 
  FOFOGA FETALAI:  Malo. Tulai mai lau Afioga i le Palemia. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, e tagatasi lava Tulafono a 
kamupani. A faatu le kamupani i inei, na pau lava le mea e oo i ai le malosi o 
galuega e fai i inei, ae le oo se malosi i gaoioiga e fai i fafo, o la e foi e 
galulue kamupani i luga o latou foi laisene na aveane e Papua, e faapea foi i 
atunuu ia o lea ua galulue ai pei o Fiti. E moni sa muamua mai i inei ona agai 
atu ai lea i isi atunuu e pei o le tele o pisinisi ae faavae lava i luga o le faavae 
o lea e faatu ai tatou kamupani, o le Companies Act. O le tulaga lena o mea 
faapea, e leai se tatou aia atu fua i pisinisi o lo o fai e isi atunuu i luga o 
laisene o lo o totogi foi e latou i na atunuu. 

  FOFOGA FETALAI:  Ia, tulai mai lau Afioga i le Minisita, e manatu ua 
manino ma malamalama le atugaluga o le sui usufono. Faaauau le saunoaga. 
 
  Afioga Hon TUISUGALETAUA SOFARA AVEAU:  Faafetai. Ia o lena 
ua saunoa atu le Afioga i le Palemia i le vala lea sa saunoa i ai le sui usufono 
mamalu. E manaia foi le finagalo, ae ou te manatu se i vaai se paganoa i le 
agai atu i le lumanai e toe tilotilo ai i lea vaega ina ia toe... pe ono mafai ona 
toe faatulaga, ae o le tulaga lena o lo o i ai i le taimi nei, o le aofaiga o lo o 
tatou gaoioi ai, o lo o i lalo o le Tulafono. E le mafai la ona soona feseetaia le 
tatou polokalame i le taimi nei. Ia manatua foi, o le kamupani lenei, tusa o le 
latou lala Samoa, a o la e i o le latou kamupani tele, o le ogatotonu lena o le 
latou galuega, a o le latou lala o tatou. E faigata la ona tatou faatulagaina lena 
vaega, leaga o la e i fafo le kamupani sao, le kamupani tutotonu e mafua ai, 
ae o le faamalamalaga lena mo lenei taimi, ae faafetai mo le fautuaga i le agai 
atu i le lumanai. 
  Ia, masalo o lea ua maea ai nisi o mataupu sa faatulai mai. Na ona ou fia oo 
tasi atu lava i lou itumalo. Lou itumalo o Vaimauga Sasae, e momoli atu le 
faafetai... 
 
  FOFOGA FETALAI:  Malie lau Afioga i le Minisita o lo o i ai le sui 
usufono. Tulai mai le sui usufono mo Aleipata Itupa i Lalo. 
 
  Afioga Tafua Maluelue Tafua (Aleipata Itupa i Lalo):  Lau Afioga i le 
Fofoga Fetalai, faafetai lava i lau Afioga. Malie lau Afioga i le Minisita e le 
fia faalavelaveina lau saunoaga, o lea ua faamaea atu i lou itumalo. Ae malie 
lou finagalo ou te toe tulai atu lava ma le faaaloalo, e lua nai au mea ia sa ou 
taua i lau lauga faalauaitele, o le matou leitio ma le Televise. Mo le silafia e 
lau Afioga, o la e ua maua uma mea ia e lua, ae na pau lava le mea lea e 
faaletonu e nenefu foi lea le Televise, ae faaletonu lava le 2AP lea a tatou.  
  Malie lou finagalo, a maua se avanoa na o le o atu lava o le inisinia e siaki le 
vaega lea, ae i ai lava nai nuu o le itumalo o la e maua e pei o Tiaveauta o la e 
maua le isi vaega o le Televise, a o le tele lava o le itumalo e tau lava i 
Lalomanu na ou sailiilia, o le tulaga lava lea e tasi. Ma le faaaloalo lava. 
Faafetai. 
 
  FOFOGA FETALAI:  Tulai mai lau Afioga i le Minisita mo Fesootaiga 
ma Faamatalaga Tekonolosi. 
 
  Afioga Hon TUISUGALETAUA SOFARA AVEAU:  Malo faafetai. E 
pei ona ou fai atu muamua, sa ou taamilo ai, o lea foi la sa ou taumafai ai e 
tali atu e tusa ma le finagalo sa molimoli mai. E pau lau faamatalaga i ai, o 
lea e avatu le fautuaga sa tuuina mai e i latou e malamalama faapitoa i lea 
vaega.  

  Afai e le o atoatoa, o lea foi e faafofoga mai i latou e malamalama faapitoa, 
ae o le a toe taumafai i ai se galuega po o le a lava se faiga e fai ai. Aua o le 
Televise, o lena e silafia le tulaga o le Televise, se i vagana le 2AP, e mafai 
ona vave oo i ai le matou pule. A o faafofoga mai le Televise, e pei lava ona 
ou fai atu, sa ou talanoa i aiga e toatolu i le vaiaso i ona tua pei lava o le 
finagalo o le sui usufono mamalu na faaalia i le Maota, na ou taamilo ai lea 
ma saili, o le latou faamatalaga lena, ae se i ou toe sailiili atili pe i ai se isi 
auala e mafai ai ona faamanino atili ia tulaga. 
  E pei ona ou fai atu, e leai na ona fia pai atu lava i lou itumalo o Vaimauga 
Sasae. E molimoli atu le faamalo ma le faafetai. Faafetai tele lava i la outou 
tapuaiga ma la outou nofo tatalo foi e mafai ai ona tauave e la outou auauna 
le galuega faatauvaa e pei ona outou finagalo i ai ou te sau ai. O lea lava o lo 
o taumafai pea e i ai nisi a tatou galuega o lo o fia faataunuu e pei o nai nuu 
sa talosaga mai i o latou auala, masalo pe toe lua vaiaso ona faagasolo atu lea 
o le galuega i isi afioaga na tatalo mai i le auala ma isi mea. Ia taoto mai lo 
outou faatuatuaga, o le a agai atu pea i ai.  
  O nai o tatou afioaga, o lea lava o lo o tauave le galuega e pei ona outou 
finagalo e faatino. Afai foi e le atoatoa, o lo o faatasi pea le Atua i a outou 
tatalo ma tuuina mai ai le malosi ma le malamalama e faatino ai le tatou feau 
nei. O le afioaga i Laulii, le afioaga i Letogo, o Vaileletai ma Vaileleuta ma 
Maugafiafia, aemaise foi o le nuu o Fagalii. Ia, tapuai mai, o le a faaauau pea 
ona tatou galulue faatasi e faaleleia lo tatou itumalo, ma aumai le finagalo o 
le Atua e tausi ai le toafilemu ma le matagofie o le tatou itumalo. Faafetai i 
lau Afioga i le Fofoga Fetalai ma le paia o le tatou Maota nei. Soifua ma ia 
manuia. 
 
  FOFOGA FETALAI:  Malo faafetai saunoa manino ma le atoaga o le 
saunoaga autu i lau Afioga i le Minisita mo Fesootaiga ma Faamatalaga 
Tekonolosi. E le na ma se laina o Oe foi o se tasi o toe Ulutaia o le tatou 
Kapeneta ma Sui Sinia, malo le galue malo le onosai. 
  E manatu ua manino ma malamalama uma tuleiga ma saunoaga, aemaise o 
atugaluga sa laga e sui usufono mamalu, o outou mama na. O moomoooga 
alofa ia maua pea le soifua manuia aemaise o le feagai ai ma le tauaveina o le 
tatou Matagaluega, aemaise foi o Ofisa Sili o Pulega o le Matagaluega o 
Fesootaiga ma Faamatalaga Tekonolosi. Malo le onosai. Faafetai e le faigofie 
la outou galuega e tatalo pea i le Atua ina ia faamanuia ina ia papaaveloa le 
faatinoga o lenei auaunaga taua i lo tatou atunuu. Ua le gata i aoaoga, o le 
soifua maloloina, aemaise o le logologo puialii o le tatou atunuu i mea e tulai 
mai  i lea taimi i lea taimi. O ou mama na aua le faaauauina o le galuega. 
  Ua tatou taunuu mai i se tasi foi o Matagaluega, o lo o tulai ai le Toe Ulutaia 
o le tatou Maota nei. Tulai maia, o lea ua tatou taunuu mai i le Matagaluega o 
Tupe Maua a le tatou atunuu.  
  Tulai mai lau Afioga i le Toe Ulutaia o le tatou Palemene lau Afioga i le 
Minisita mo Tupe Maua. 

  Tofa Hon TUILOMA LAMEKO (Minisita mo Tupe Maua):  Faafetai 
lava i lau Afioga i le Fofoga Fetalai. A o le i faia se manatu e faatulou atu i le 
paia o le Maota. O ia lava na fili mai, a o lea ua....  ia, le paia ma le mamalu 
maualuga o le tatou Palemene. O le a le oo sau faamatalaga i tulaga i paia ma 
mamalu masani o le tatou atunuu, aua ou te talitonu ua nofo fale ia Satuiamaa 
le mamalu o le tatou Palemene.  
  Ae o le taimi lenei e fia fai se faamatalaga e faatatau i le tatou Tala o le 
Tupe. I le tala atoa i saunoaga uma a sui usufono na faaali o latou manatu e 
faatatau i le Matagaluega lenei o Tupe Maua, masalo o lena tou te silafia. E 
leai lava nisi na fai ni o latou manatu e faatatau i ni mea o faaletonu i le 
Matagaluega o Tupe Maua. Ma o se faafetai foi lea ia te Au, ona e maitauina, 
o lo o lagolago e a outou Afioga i sui usufono mamalu o le Palemene, le 
tulaga o lo o faagaoioia ai le tatou Matagaluega o Tupe Maua. E le o po se 
lilo i le tulaga o le Matagaluega o le fatu lenei po o le io lenei o tupe maua o 
lo o faamoemoe i ai le tatou Tala o le Tupe. 
  O lea ou te vaai atu i le Tala o le tupe, e tusa ma le $531miliona tupe e 
masani ona maua i totonu o le tatou atunuu. Ae mai i lea tupe e sili atu i le 
$470miliona o lo o aoina e le Matagaluega o Tupe Maua, ma o se galuega 
tele lava lea o lo o i ai. Ma o le fatu foi lena o lo o faagaoioi ai le 
Matagaluega lenei o Tupe Maua ia iloa lelei e le aufaigaluega. E tele semina, 
o mea i tulaga tau aoaoga, o le auina atu o le aufaigaluega i atunuu i fafo, ona 
o le agaga e tasi, ia matua silasila totoa i le tulaga ia mafai ona maua uma a 
tatou seleni, aua o i lava le faatuatuaga o le mea e maua ai tupe, e faagaoioi ai 
a tatou poloketi po o fuafuaga uma a le tatou Malo i a outou saunoaga i le 
Tala Autu o le Tupe.  
  E i ai nisi e pau lea o le mea sa laga mai, na faapea mai se tasi sui. “E tatau 
ona vaelua le Matagaluega lenei, e ese le vaega o le Custom ese le vaega o 
Income Tax Return." E i ai foi le taua o lea agaga sa faaalia, ae pau o le mea e 
tasi e pei ona silafia. A o lei toe faia le reformation o Kamupani ma tatou 
Matagaluega, sa faapea ona fai. Sa ese lava le Matagaluega e faia pepa o 
Income Tax Returns ese lava le Matagaluega sa feagai ma le aoina o tiute o 
oloa mai le uafu. Aepeitai ane ina ua fai le fetuunaiga foi i lalo lava o 
fuafuaga a le Malo, ona fai ai lea o le manatu e sili ona tuufaatasi. E i ai le 
taua foi o le tuufaatasi ina ia mafai ai ona iloa lelei ma vaai lelei e le gata i le 
Matagaluega ae faapea foi ona fesoasoani i le Kapeneta i le mafai ona vave 
logo i ai o le tulaga o tupe maua mai lea taimi i lea taimi. Aua e moni lava o 
lea ua fai le tatou Tala o le Tupe, fai le budget e agai i ai, ae o le faamoemoe 
e tasi lava ina ia mafai ona achieve ia budget nei o lo o taumafai. O le tulaga 
lena o lo o i ai nei, ma e faamalie atu o le a aumai pea le agaga lea se i toe 
vaai agai i ai, ao lea ua ou fai atu o le tulaga lea sa masani ai i totonu o le 
tatou Matagaluega o Tupe Maua.  

  O nisi foi o tulaga o lo o i ai i totonu o le tatou Matagaluega, o le aoaoina ia 
o tagata aemaise lava o tagata mai fafo e i ai o latou fesootaiga ma le tatou.... 
mai Niu Sila fesootaiga ma le tatou Matagaluega e faia a latou conference ma 
mea i i, ina ia aumai ai ni.... o a ni mea o lo o faaletonu i totonu o le 
Matagaluega, e mafai ona vaai i ai ma fai ni suiga e talafeagai i le Tulafono 
mai lea taimi i lea taimi.  
  I le agaga i le vaai i le Budget. O se Tala o le Tupe ua faia ma le faaeteete. 
Ua faia ma le fuafua lelei ina ia mautinoa lelei o gafatia e tatou tupe maua i 
lea taimi ma lea taimi, tupe ia ua lavea i totonu o le Tala o le Tupe, o lona 
uiga o se fuafuaga lelei ma le faamoemoe o le Malo i le vaai i le tulaga o i ai 
ina ia mautinoa, o lo o talafeagai le tupe maua faaaoga o le tupe maua mai lea 
taimi i lea taimi. 
  Lau Afioga i le Fofoga Fetalai faapea sui usufono mamalu o le Maota, e pei 
ona ou taua, e leai nisi na... e pau lava lauga o lo o i ai o le faafetai agai i le 
Matagaluega. Ma e avea ai lenei taimi ou te faafetai atu ai ia outou Afioga, i e 
na latou faafetai i le galuega fita na feagai ai ma le Matagaluega aemaise o le 
aufaigaluega. E i ai lava sasi i lea taimi ma lea taimi e le faapea e... a o le 
tulaga lava ia i le faagaoioiga o galuega a le Matagaluega, o lena ua 
maitauina i totonu o lo outou mamalu. O le mea la lea, e leai se tulaga o 
faapopoleina ai i le tulaga i mea tau tupe, aua o lo o faia ma le mautinoa lelei, 
ia latalata lelei le taimi i le tupe o lo o fuafua mo le Bbudget mo le Tala o le 
Tupe ma mea o lo o lavea o lo o fuafuaina i totonu o le Tala o le Tupe a lo 
tatou Malo.  
  O lau faamatalaga puupuu lea e pei ona ou fai atu e leai ni mea e tele na laga 
e sui usufono mamalu o le Maota, vagana ai nai faamatalaga puupuu na fai 
aemaise o le faafetai i le Matagaluega ona o le faataunuuina o o latou tiute. A 
o le i faauma atu sau faamatalaga se i oo atu sau faamatalaga i le matou 
itumalo o Falealili, o lea ma te toalua ai ma le tofa ia Tusa. 
  Le paia e o le afio o Alalagafa ma le la Nofo, Tauagaeseese ia Falealili 
vaeatu le paia maualuga o lo o sasao nei, o le tulaga i le tatou... taalo 
faatamalii, aua le faia le taaloga lenei... aua o le taaloga o le faiga palota o le 
suega o le tofi, o le taaloga a tamalii. A ou tautala i tulaga tamalii ona e le i 
latalata mai lava se isi o outou ia te au. A o tagata foi ia na matou o e le o ni 
tamai tagata. O lona uiga la, a le malamalama outou na, ona fesili mai lea ia 
te au. A o lea ua ou tau atu o le taaloga faatamalii. E leai se isi e soona faia ni 
mea i totonu o le tatou itumalo. E fai faatamalii le taaloga. O la ua uma ona 
tofi i luga. O isi o tatou e tele lava mea e alu ae le valaaulia. Ona faapea atu ai 
lea ia Falealili, o le falemai e le... e i ai le mai na aumai mai tua. E sue atu e 
leai se taavale, o le mea lea afai e lavea i Falealili, alolofa e vaai ane la, o 
lona uiga e lavea ai foi ma nisi itumalo. 

  O le isi foi tulaga i Falealili, o Falealili e tele le talo lea e sau ai, e le latalata 
lava i ai se itumalo. O le itumalo e pito tele le talo lea e sau ai. O le mea la lea 
ou te faapenei atu ai, i le mamalu i lau Afioga i le Minisita, faafetai tele i lau 
Afioga i le Minisita mo Faatoaga manaia le agai i luma o le tatou fuafuaga 
mo a tatou faatoaga. Ae pau lava le mea e tasi, se i vaai ane pe le mafai ona 
fai se... aua o lea ua i ai o tatou fale i Niu Sila. Aua e tatau ona fai lelei se 
tatou... e pei o aso ia a o le i leaga le talo, fai lelei ai, avatu ai a tatou 
container o le talo, ua ave ma faatau ai i Niu Sila e tatou lava tagata. O lau lea 
fautuaga i le mamalu o le tatou Minisita o Faatoaga. E tasi le mea o lo o 
faaletonu i Falealili, o auala galue lau Afioga i le Minisita, se i e tagai ane, o 
le itumalo e tele, e tele foi lona sao i totonu o le tamaoaiga o le tatou atunuu, 
e ala i galuega ma faatoaga.  
  Lau Afioga i le Fofoga Fetalai faapea sui usufono mamalu o le Maota, e pei 
ona ou fai atu e leai ni mea e tele na laga i le Matagaluega. O lea ou te faapea 
atu ai, ia manuia tele le alo atu i fuafuaga uma aemaise o le tatou faiga palota. 
O le a ou toe fai atu, o le taaloga faatamalii. O si au faamatalaga lea.  
  Ia manuia tele lau Afioga i le Fofoga Fetalai, manuia foi le Afioga i le 
Palemia ma le Kapeneta. Manuia tele a outou Afioga, aemaise le sauni atu i 
le tatou faiga palota. Manuia lenei aso. 
 
  FOFOGA FETALAI:  Faamalo saunoa faamalo fetalai i lau Afioga i le 
Minisita mo Tupe Maua. O lea lava ua manino ma malamalama le faafofoga 
le tatou Maota i lenei taeao. O lea sa taumate i le ete. Ia malilie le sui usufono 
mo Faleata Sisifo ma le sui usufono mo Gagaemauga Nu 2, e sese a oulua 
mate. O lea ua tatou faafofoga i le taeao nei, o lea lava e malosi le Tama 
Matua ia Tuiloma e agai i le palota, ae faatamalii, o le auga lena o le lauga a 
le toeaina. Ia matou ofo alofa atu ia maua pea lou soifua manuia i lau Afioga i 
le Minisita mo Tupe Maua, e sao lava oe, o le ponati lea ma le io lea o le 
tamaoaiga o lo tatou atunuu, o le Matagaluega o lo o feagai ma lau Afioga i le 
Minisita. 
  E momoli foi moomooga alofa i le Ofisa Sili o Pulega o le Matagaluega ma 
le aufaigaluega, ia faamalo, o outou lea o le aufaresaio, le autusiupu ma le au 
ao lafoga, o la outou galuega o le agai e koleti mai a tatou tax i totonu o le 
Malo e agai e fau ai a tatou atinae. Ia o manu na lau Afioga i le Minisita. 
  Lau Afioga i le Sui Palemia ia tulai maia lau Afioga i le Amomua a le 
Tuiatua, o lea ua tulalata i le saunoaga a le Afioga i le Palemia, ia ua oo tonu 
i le Matagaluega o lo o nafa ma fitoitonu ma lau Afioga. 
  Tulai mai lau Afioga i le Sui Palemia. 
 
  Tofa Hon FONOTOE NUAFESILI PIERRE LAUOFO (Sui Palemia; 
Minisita mo Pisinisi, Alamanuia ma Leipa):  Faamalo faafetai i lau Afioga 
i le Fofoga Fetalai mo le faatautaiina o le tatou Fonousu. Ua faamalo foi le 
faapalepale mo le tau faafoefoeina o le tofa tatala ma le faautaga oo i Afioga i 
sui usufono mamalu o le tatou Maota nei. 

  Ia ua afio foi le maualuga ma le maupuepue o lenei Maota, i le afio o le 
Afioga i le Palemia o le Taitai o le Malo, faapea sui usufono mamalu o lenei 
itu, ia le Afioga i le Taitai o le Itu faapea foi sui usufono mamalu o lena itu o 
le malu, faamalo le faapalepale, faamalo le saunoa. 
  I auauna filifilia a le Atua o lo o galulue i so o se tafa o Samoa ma atunuu 
mamao, malo tapuai faafetai le tatalo ma le galulue e tusa ai ma lo outou 
valaauina, ua faamalo. 
  Lau Afioga i le Fofoga Fetalai, ou te manatu o faalupelupe ma faalagilagi o 
le atunuu o le a faataalolo atu, e i ai le talitonuga ua maea ona fatu e pei o titi 
o tausala, ua maea foi ona tutu le atutee ma papae le atulago e pei o sa o le 
vavau, ia ona ou manatu lea, ia o le a tofafa ia le laau ma ona lau. 
  Ua faafofoga lenei Maota ma Samoa i lauga i Afioga i sui usufono mamalu 
e tusa ai ma le Tala Faatatau Autu o le Tupe, ia o nisi foi o sui usufono sa 
sausaunoa i ni mataupu e fitoitonu i lenei foi vaega po o le Sector, ua faamalo 
faafetai, ma o upu lava foi e masani ai failauga, o le atunuu, o lele ua talatuu 
nei le tafaoga ae faaifo i atimalie saunoaga ma fetalaiga paia, ua fesootai foi 
taiao aua ua tala i tuavalu lau o le fo, ia ae ua faapea foi ona sii le vaatele ae 
tau i lona papa tuloto, ua ae foi seuga a tautai ae ifo tuamafafilimalae vagana 
paia ma fofoga lafolafo e tusa ai ma le Tala o le Tupe, e pei ona folasia mai i 
le Tala Faatatau Autu o le Tupe 2015/2016. 
  Ia o le upu lava o faifaiva o tama ua o se togi i lagatila ae ua faapulou 
tualima, ua faamalo saunoa. O fautuaga lelei uma, e faamauina mo le agai i 
luma e fatufatu ai foi manatu ia ma ni fuafuaga mo le faagasolo i luma o 
Matagaluega foi o lenei Sector. 
  O Tala o le Tupe lau Afioga i le Fofoga Fetalai, e le tau faaleoa tulaga pei 
ona i ai, o lea ua sausaunoa nisi o uso a Minisita i tulaga foi o lo o faapena 
ona fesootai ai ma lenei foi Sector, i tulaga o galuega ma atinae faatino, i 
atinae fuafuaina a lo tatou Malo, ia e faapena le tulaga o lo o i ai o lo o 
faataoto mai totonu o le Tala o le Tupe, tupe o le a faaaluina aua atinae fou 
ma atinae faaauau. 
  E i ai la le manatu, o vaega uma ia mo le faagaoioiina o le tatou tamaoaiga 
ma le atinaeina o le atunuu, ia e fesootai ia tatou vaega eseese po o sectors 
eseese i totonu o le tatou Malo - ma o atinae nei e maua ai galuega a i latou o 
lo o fia maua galuega i le silasila i ai ma le vaai i le tulaga o le aoaotetele ia e 
faapena, e le galueaiina e faapea e na o le tasi lava le vaega na o latou e 
galulue felagolagomai e fesootai o lea Sector, ma lea Sector, ma lea Sector, o 
le tuufaatasiga i lona aoaotetele, ia o i ina e fua mai ai ia tulaga o galuega ma 
le alualu i luma o le lelei o le tamaoaiga faapea se manuia lautele o tagata o lo 
tatou atunuu. Tupe e fesoasoani mo fale gaosi oloa, fesoasoani a le Malo i le 
Private Sector, o latou ia o kamupani o lo o ua i totonu foi o le Tala o le tatou 
Tupe e pei ona opea nei i le Maota. O tulaga o fesoasoani mo le auina atu o 
oloa ma le faatauina atu o oloa i fafo, ia e faapena o lo o galulue soosootauau 
le Malo e ala atu i le tatou Matagaluega o le MCIL ma isi Matagaluega i 
totonu lava o lenei Sector, ia faapea vaega tumaoti o pisinisi. 

  O se tala fiafia o le lipoti a le Faalapotopotoga o le SAME po o le vaega 
gaosi oloa ma faatauina atu oloa i fafo i a latou lipoti ua faalauiloaina, ua 
maitauina ai le siitia i luga o nisi oloa e faatauina atu i fafo i le 100% talu mai 
ia le faalauiloaina o latou oloa sa faia i Niu Sila, Ausetalia ia faapea Amerika 
Samoa i le masina o Aperila na se i mavae atu nei, O se tala fiafia lea i le 
tulaga ua i ai ia le vaega o le au gaosi oloa ma le aufaipisinisi. 
  O nei polokalame faalauiloa, o lo o lagolagosua ai le Malo e ala atu i ana 
polokalame o lo o i ai foi seleni i totonu o le Tala o le Tupe lenei, o 
polokalame ia faaauau mai lea tausaga i lea tausaga, e pei o le polokalame o 
le PSSF, o i sa faatupe ai foi le tele o isi vaega mo faaaliga oloa sa faatino i 
fafo. O le polokalame lava lea e tasi, o lo o faapena ona lagolagosua ai ma 
fesoasoani i tulaga o faletalimalo o le atunuu, faletalimalo fou faapea ia 
faletalimalo o lo o faaauau i isi tulaga toe faafoeina ma isi vaega e toe 
faaleleia atili, o i ina e maua ai galuega. O le mafuaaga lea ma le uiga o le 
faamatalaga lau Afioga i le Fofoga Fetalai, o galuega uma ia lelei a le Malo o 
lo o faatino e maua ai galuega a latou o lo o fia maua galuega. I le vaega o lo 
o fesootai ai foi ia le vaega o pisinisi ma faatoaga o le aufaifaatoaga laiti ma 
le aufaifaiva, ia o le vaega lea o lo o faalagiina nei o le Informal Sector, o 
latou ia o lo o galulue foi le Malo e fesoasoani malosi i ai e ala atu i le 
polokalame a le SBEC, o le taimi nei e 300 le aufaifaatoaga o lo o lesitala i le 
polokalame a le SBEC, o le polokalame lenei na faatuina masalo ua savalia 
nei le 20 tausaga o le polokalame faifaatasi a le Malo Aufaatasi o le Malo o 
Samoa ma le Malo o Niu Sila, faapea foi ma le Malo o Ausetalia. O i i le 
vaega lea pei ona fai atu, o lo o galulue fesootai ai foi pisinisi ma latou ia ona 
o le tele o le isi vaega lea o lo o gaosia oloa aemaise lava oloa taumafa o lo o 
faamoemoe foi i le aufaifaatoaga. 
  E le toe agai i le itu lena ua uma ona saunoa le Afioga i le Minisita mo 
Faatoaga ma Faigafaiva i na foi vaega uma, ae o lo o manaomia pea i le 
tulaga faatuputupulaia ma le siisii atu i luga o oloa e faatauina atu i fafo, e 
faapena foi ona siisii i luga le manaomia o fua o faaeleeleaga o lo o faaaoga e 
o tatou fale gaosi oloa nei. O le faatuputupulaia o nei vaega uma, ia o lo o 
faapena foi ona faaopoopo ai avanoa faigaluega mo tagata o lo o fia maua 
galuega - ma o se tulaga lelei foi lea ua ausia e le tatou Malo e ala lea i le 
faiga paaga faatasi ma faipisinisi tumaoti o lo o i tua o le Private Sector. 
  E sao ia saunoaga i le tulaga o le koko tulaga lelei ua ausia foi e le koko i 
lenei vaitaimi, o lea sa saunoaina le tulaga o le sukalati foi lea e gaosia i Niu 
Sila e le kamupani o le Whittakers, ia o au foi ia na ou maua le tala i le taimi 
na ou faalogo muamua ai i le sukalati lea. na ou afea Aukilani sa ou saili ma 
sa ou faatauina ai foi se sukalati i le ituaiga lea, o se tulaga foi lea e lagona ai 
foi le fiafia ona o lo o aumai lava ma tusia i luga o le pepa o lo o kava ai le 
sukalati lea, o le koko o lo o gaosia ai le sukalati, o le koko Samoa, o le koko 
mai Samoa. 

  O le lelei lea o tulaga ua oo atu ai foi taumafaiga a lea foi itu a lea vaega mo 
le aoina atu o le koko Samoa i fafo mo le gaosiga o le sukalati. Ae ia tatau foi 
ona ou faamanatu atu lau Afioga i le Fofoga Fetalai, o lo o i ai foi nai 
kamupani i inei o lo o taumafai foi le faiga lava lea e tasi, ua silia nei tausaga 
ua taumafai pea ia se tasi o kamupani Samoa e gaosi le sukalati i Samoa nei e 
faaaoga ai le tatou koko Samoa - ma o le tele foi o le isi vaega o le koko lea o 
lo o ua saunia lelei ma tuu pepa lelei i mea o plastic mo le faatauina atu i 
maketi i fafo - ma e maitauina foi se tulaga lelei o lea vaega, o tulaga uma ia 
o lo o maua ai ia galuega a nai o tatou tagata.  
  O le mea lava e tatau ona agai foi i ai se faamatalaga o lea foi sa saunoa ai ia 
nisi o Afioga i Minisita ma le Afioga i le Palemia, o tatou faatoaga, ia e tatau 
lava ona tatou taumafai e liliu a tatou mindset i mea nei o faatoaga ma 
pisinisi, e tatau ona vaai i faatoaga o pisinisi ma galueaiina faatoaga o ni 
pisinisi, a o lea tala e le o se mea fou foi, ua leva lava ona tulai mai sa i ai foi 
nisi o tamalii iloga o le atunuu sa galulue mai i tulaga o faatoaga ma avea ai o 
nisi iloga o le atunuu i le tulaga o le lelei o le tamaoaiga ona o faatoaga lava e 
mafua mai ai. O tulaga la ia e tatau ona tatou agai pea i ai, o lea la e i ai 
polokalame ia fesoasoani a lo tatou Malo e auala atu i le SPEC, o le PSSF, ia 
ma isi lava polokalame o la ua silafia e le aufaifaatoaga e faapea foi le 
aufaipisinisi laiti. A silasila lau Afioga i le tulaga e i ai ia le mea lea sa 
saunoa ai se tasi o sui usufono i le taumafa lea o le chips, o se tulaga lelei foi 
lea ua i ai, sa i ai se kamupani fou o lo o mafai ona fesootai ma se kamupani 
tele i Ausetalia e faatauina atu ai chips, chips gaosi, ia ma o chips nei e saunia 
mai i talo, fai, talo palagi ma isi ituaiga fai uma a lo tatou atunuu. Ia o se 
tulaga lelei foi lea tulaga ua ausia e latou... 
 
  FOFOGA FETALAI:  Malie lau Afioga i le Sui Palemia, se i tuu atu le 
avanoa i le faauilavea a le sui usufono. 
 
  Tofa Aveau Tuala Lepale Niko Palamo (Faleata Sasae)  Faafetai lau 
Afioga i le Fofoga Fetalai, o lea ua saunoa le Afioga i le Minisita po o le Sui 
Palemia foi i mea ia o faatoaga aemaise la i mea ia o chips. O se manatu, po o 
ua faataga le chips fai foi lea po o le fai i o i Ausetalia aua o lea ua taua 
Ausetalia, ae oo foi i le isi vaega, pe mafai ona toe tagai ifo le Matagaluega i 
fesoasoani foi ia i tagata faifaatoaga ia e mananao e aumai ni mea foi ia o 
meafaigaluega e faafaigofie ai le faiga o faatoaga ia e saunoa i ai le Afioga i 
le Sui Palemia, ma le faaaloalo lava. 
 
  Tofa Hon FONOTOE NUAFESILI PIERRE LAUOFO:  Faafetai lava 
lau Afioga, ia o tulaga ia o chips ua vela ua saunia lelei ma faavela lelei i 
tulaga ua saunia o tulaga na o lo o i ai tatou chips ia o lo o faatauina atu i fafo 
ma o lo o taliaina foi.  

  O polokalame na e te fesiligia pei ona ou taua, o lo o maua atu nisi vaega i 
lalo o le PSSF, e le o maua uma la equipments ae i ai la nai mea laiti na ua 
mafai ona fesoasoani atu ai le Malo, a o lo o i ai ia tulaga o lo o faatalatalanoa 
pea pe mafai ona tatala atu i nisi vaega, ae o lo o i ai ia isi foi polokalame e 
pei o le faataitaiga o le duty concession, o le duty concession o lo o mafai ona 
aoina mai ai pe a faapea e agavaa ai lau kamupani i lalo o le tulafono, e le 
totogia ai le tiute foi lea i le aumaiga o equipments o masini ia e gaosi ai oloa, 
faapea foi isi ituaiga oloa e fia auina mai fafo, pei la o mea fau fale e faaaoga 
mo faletalimalo i i i le Tourism Sector. O lo o i ai uma polokalame na a le 
Malo o lo o faagaoioi i le taimi nei e fesoasoani ai i le tatou Private Sector po 
o le aufaipisinisi, lena la o lo o maua ai ia isi foi galuega faaopoopo. O le mea 
e sili ona taua ma sa maitauina foi i faaaliga oloa ia sa faatino nei i fafo, e i ai 
ia oloa e manaomia tele i fafo, ae le o mafai ona supply atoatoa e tatou ona e 
fai sina tele o le maketi, a aumai la le oka, e fuafua atu i le tulaga lea e i ai 
nei, e le o mafai la ona faamalieina le manaoga a le maketi, o le mea lena o 
lea foi o lo o galulue ai, e soosootauau ma le Sector lea o le aufaifaatoaga, i le 
latou foi taumafai mai i le latou pitolaau i le gagauina o le vao ma le totoina o 
tatou faaeleeleaga aua la fua o faatoaga o lo o manaomia ia mafai ona 
faamalie maketi nei. 
  Lau Afioga i le Fofoga Fetalai..... 
 
  FOFOGA FETALAI:  Malie lau Afioga i le Sui Palemia, se i tuu atu le 
avanoa i le sui usufono mo Gagaemauga Nu. 2. 
 
  Tofa Levaopolo Talatonu:  Lau Afioga i le Fofoga Fetalai, e faafetai atu i 
le Afioga i le Sui Palemia. O le mataupu lea sa ou laga i mea lava ia o 
fesoasoani ma tulaga o oloa gaosi, lea ua saunoa le Sui Palemia i le tulaga pe 
afai e agavaa i lalo o le Tulafono mea ia pei ona taumafai atu ai se tasi o sui 
usufono i incentives mo le taumafaiga lea o le tatou atinae i le agriculture. I le 
taimi nei sa i ai le manatu foi lea e toe silasila i le tulaga o le agriculture ona 
na o le lua vaega o lo o faamanuiaina i le vaega lea na o le vaega o le 
manufacturing ma le tourism.  
  E ala ona mafua ona avatu se lagona faapena, afai tatou te taumafai e 
compete ma Fiti i mea tau faatoaga, e tatau ona silasila le tatou Malo i le 
tulaga o le aumaiga o meafaigaluega, aua o le mea lea e toto ai le talo a Fiti, e 
tasi lava le palau ae toeitiiti atoa le 20 talo e toto i le taimi e tasi i le masini 
lea. E pei o le mea lena o lea e tau avatu ai se lagona, ia taumafai e aumai se 
incentive i le aufaifaatoaga, aumai se palau se i lola ai le mea, leaga o lea e 
lafovao lava i le taimi lenei... 
 
  FOFOGA FETALAI:  O lea ua maua le finagalo o le sui usufono. 

  Tofa Hon FONOTOE NUAFESILI PIERRE LAUOFO:  O le vaega 
lena, o la e silasila lava i ai le Matagaluega i mea o masini tetele na, e leai se 
mea o pogisa ai le Malo i na mea e te saunoa i ai. E malamalama lelei i ai. O 
le tulaga foi ia i Fiti, o lea e malamalama ma silafia le tulaga foi o i ai lena 
atunuu.  
  Lau Afioga o le itu e fia ave ai le faatauaina, o le tulaga lea aua o lea e 
aumai nisi o sui usufono lea sa sausaunoa i mea o avanoa faigaluega, ae tatau 
foi ona tatou silasila i le itu lea sa saunoa i ai nisi o Minisita, e moomia e 
tatou le mea e tau o le skilled labour, o i la e fesootai ai foi le aufaipisinisi ma 
isi foi sector pei o le education. O la e i ai polokalame a le NUS, latou 
polokalame foi nei e aoaoina ai latou, aua a o e fai faatoaga, e tatau ona latou 
silasila o pisinisi mea na, e galueaiina faapisinisi. O lea foi e i ai isi 
polokalame e le gata i faatoaga, a o isi foi ituaiga matata eseese e pei o le 
uelo, o le kamuta, o le palama. O vaega uma na o lea e moomia e tatou, o ni 
skilled labour aua le tatou labour force. O lea la e i ai isi aoga ia pei o le 
APTC. O le uiga la o lau faamatalaga, e fesootai uma sectors nei.  
 
  Tofa Levaopolo Talatonu:  Lau Afioga i le Fofoga Fetalai, faafetai lava... 
 
  FOFOGA FETALAI:  O lea o le a uma ona avatu lea, o lea o le a faauma 
atu le... 
 
  Tofa Levaopolo Talatonu:  E pei o le ala tonu lena na fai atu ai se lagona, 
ona o lea e ao e le Ofisa o Aoga i le NUS tulaga uma ia ae uma loa o 
nofonofo e leai se mea e faia ona o le le aumaia o masini e faatino ai skills ia 
na latou maua mai aoaoga. O le mea lena na avatu ai se lagona lau Afioga. 
 
  FOFOGA FETALAI:  Malie se i avatu muamua le avanoa i le Afioga i le 
Minisita mo Leoleo, Falepuipui ma Auaunaga o Tinei Mu. Tulai mai lau 
Afioga i le Sao Fetalai, lau Afioga Sala. 
 
  Afioga Hon Sala Fata Lisati Pinati (Minisita mo Leoleo, Falepuipui ma 
Auaunaga o Tinei Mu):  Lau Afioga i le Fofoga Fetalai, e faafetai atu i le 
Minisita. I le tausaga e 1968, o Chanel sa faaaoga le palau e toto ai le talo, na 
muamua lava faaaoga e Chanel, na omai papalagi fai mai le faataitaiga e toto 
ai le talo. E moni, e faitau fia selau talo e toto, masalo e le atoa se afa itula ua 
tele le tiapula ua uma ona toto, ae sa lelei lava le io. Ma le faaaloalo lava. 
 
  FOFOGA FETALAI:  E fia faasaoina lou taimi lau Afioga i le Minisita, ae 
se i tuu atu le avanoa i le isi faauilavea lea po o se isi foi palau lea e tulai mai 
ai. 

  Tofa Aveau Tuala Lepale Niko Palamo (Faleata Sasae):  Lau Afioga i le 
Fofoga Fetalai, e leai, ou te tulai atu e momoli lau faafetai i le Afioga i le 
Minisita ona e fou le lauga a le Minisita, o lea ua faamuamua faatoaga. O le 
mea lava lenei sa taumafai atu ai, o faatoaga lava o le backbone lea o le tatou 
tamaoaiga. O lea la e fou lau faalogo i le lauga toeitiiti lava uma le lauga na o 
faatoaga lava lea. Faafetai i lau Afioga i le Sui Palemia pe afai o lea ua ave 
lou faamoemoe e faamuamua ai tatou faatoaga, e manuia ai le tatou atunuu.  
 
  FOFOGA FETALAI:  E le i taitai uma le lauga a le Afioga i le Sui 
Palemia.  
 
  Tofa Hon FONOTOE NUAFESILI PIERRE LAUOFO:  Ioe, e le o 
faapea o mamafa lau lauga i faatoaga ona o lau saunoaga. A o e maua mai, o 
lea ou te taumafai e ave le faamamafa i le fesootaiga o sectors, aua o le 
faatinoga o atinae e mafua ai ona maua galuega. E tusa o le tulaga tonu lena o 
lea e agai atu i ai.  
  A o le palau lea e saunoa i ai Sala, o la e sao, e sao, leaga o la e sa aoga nofo 
tumau i le Kolisi o Sanele i aso la, aua pei sa mafuli i le faifaatoaga, ma sa ou 
aoga ai foi au ma ou nofo tumau ai, o lea la ou te molimau atu, e sao lelei 
Sala ua leva ona faaaoga palau, ioe. Ae o au lea ou te popole, o mea uma lava 
na o lea e saunoa i ai le tatou Malo i polokalame eseese ia. O la e foi e i ai 
fesoasoani e maua i isi vaega eseese faapena. Ae lau Afioga, o le tulaga lea o 
le skilled labour, e moomia lava e tatou, faafetai foi i isi sectors lea e i ai le 
education, ma le isi vaega lea e i ai le APTC, faapea foi le Aoga Matata 
Eseese a nisi o Ekalesia, e i ai le Ekalesia Metotisi faapea foi le Ekalesia 
Katoliko le aoga lea a Don Bosco, o i latou ia o lo o taumafai e upgrade skills 
a tatou tagata faigaluega ona e moomia i ituaiga atunuu tauatiae e i ai le tatou 
atunuu i matata eseese uma ia ma skills ia. O le 2012 i le 2014, e 440 i latou 
na enrol ma aoaoina i le polokalame a le Aperenitisi lea sa saunoa i ai nisi o 
sui usufono, a o Matata Eseese lava ia o lo o taumafai foi latou e galulue i ai, 
o le fesoasoani a le tatou Malo, e totogi e le Malo le 50% o le pili o le 
Aperenitisi. E 30% e totogi e le kamupani lea e i ai le placement lea e galue 
ai le tama po o le teine Aperenitisi, a o le isi 20% e totogi e ia. 
  O le tulaga la na i ai, aua o le mea foi lena o lea e taumafai ai mai totonu o 
le Apprenticeship Council, o lo o i ai foi sui o Faalapotopotoga eseese ia e i ai 
le Inisinia, Palama ma i latou uma na e fesoasoani e galulue faatasi aua le 
taumafaiga o avanoa e galulue ai le au Aperenitisi i kamupani, ae fua foi i le 
tele o kamupani ma avanoa o lo o maua, fua foi ia i latou o lo o naunau e 
taumafai e o i lea polokalame. E pei o tulaga na e silasila mamao i ai ma o lo 
o fuafua foi e le tatou Malo lea foi polokalame. A faatusatusa Samoa i le tele 
o isi atunuu o le Pasefika ma le tele o isi atunuu o le lalolagi, ua matua sili 
ona faigofie ma faatu pisinisi i Samoa nei, ona o le fua lea o se reform ua leva 
ona faagaoioi mai i totonu o le tatou Matagaluega o le MCIL, mo le 
resitalaina o kamupani ma le faatuina o kamupani.  

  O le taimi nei, e le atoa se 10 minute e resitala ai sau kamupani, pe a 
faatusatusa i la aso, na o le tailua vaiaso le mea sa i ai. Ia ae sa faatinoina uma 
lava e loia. A o le taimi lenei, e le toe manaomia na mea, e mafai lava ona e 
alu oe ia resitala lau kamupani, o le faigofie ia o le tulaga ua i ai, ma faatino 
ai ma faagasolo nisi o fuafuaga aua lau kamupani. I le fa tausaga talu ai, na o 
le 160 tatou seila po o alo foi o le atunuu sa galulue i luga o vaa i fafo. O le 
tele lava la o le kamupani Italia o le MLC. Nei, i le taimi nei, o lea ua tilotilo 
i le  322 ua faaopoopo avanoa, ua maua isi avanoa ma isi galuega faaopoopo i 
galuega tau seila i luga o vaa faava o Malo po o le international. O le taua o 
lea vaega, o lo o maua mai ai masalo po o le $400,000 le tupe lea e maua mai 
ai i tatou seila, a o le tele lava la o tatou seila ia po o latou uma foi na pasi 
mai le aoga a le Maligi, le lala o le NUS, Iunivesite. O latou la ia o lo o 
galulue ma maua galuega konekarate e resitala ai i le lala o le tatou Malo i le 
Matagaluega o le MWTI, o i ina foi e siaki ai latou konekarate ia e galulue ai 
i fafo i luga o vaa. E i ai la seila a tatou nei e galulue i fafo, ua ausia nei le 
fuainumera 320+ a o le faamoemoe ia faatuputupulaia pea avanoa ia. O le 
uiga o le tala, o lea lava o lo o maua avanoa ma faaopoopo avanoa faigaluega 
i ia ituaiga galuega o lo o galulue ai i fafo ma o lo o lelei totogi. Aua o totogi 
ia e aiaia i lalo o Tulafono Faava o Malo po o le ITF, o le ITF lea e totogi i le 
tala Amerika tatou seila ia i konekarate tai 9 masina pe tai 12 masina ona toe 
foi mai foi lea i sina malologa ona faapena foi lea ona toe maua isi avanoa e 
toe o ai i fafo. O le Tulafono la lea o le ITF, International Transport Workers 
Federation, o i latou na e setiina totogi ia, ma e tatau ona usitaia e tatou, aua o 
tatou o le sui auai i le IMO. O le taua la o mea ia ma le Tulafono tau IMO, e 
tatau ona tatou usitaia ina ia aua ne i faasalaina tatou e le Faalapotopotoga lea 
ona aveese ai lea o tatou ma le white list. O le white list la, a faasala le atunuu 
ona aveese loa lea ma le white list, lona uiga, ua faigata loa ona toe maua ni 
avanoa o tatou seila e galulue ai i fafo. o le mea lea e taua ai foi le tatou 
silasila ma mataitu Tulafono ia faava o Malo ma tatou usitaia pe a galulue ai 
tatou... 
 
  FOFOGA FETALAI:  Malie lau Afioga i le Sui Palemia se i tuu atu le 
avanoa i le faauilavea a le Afioga i le sui usufono mo Faleata Sisifo. Tulai 
mai le sui usufono. 
 
  Tofa Lealailepule Rimoni Aiafi:  Lau Afioga i le Fofoga Fetalai, faafetai i 
lau Afioga i le Sui Palemia. O lea ua oo tonu i le isi vaega taua lea, i le mea 
lea sa tatou vavao ai i le vaiaso na tea nei i le saunoaga a le Afioga i le 
Minisita mo Faatoaga, i le leai o ni tagata faigaluega i vaa. O le mea 
muamua, e le o lava le intake a aoga nei, e le o taitai faamalieina avanoa mai 
fafo i tagata ia e aooga ma iu mai tatou aoga nei. 

  A omai foi la tagata nei ona o lea i fafo, e leai nisi e faatumuina avanoa ia, 
local, i vaafagota ia ua oo mai i totonu o Samoa. Aua e le faapea e savali 
savali lava i le auala sau alu ai. E tatau ona i ai se minimum level skill i mea 
tau faifaatoaga ma ogasami e faamalieina ai aiaiga i vaa nei.  
  O le fautuaga lea na avatu i lau Afioga, o le a se galuega a le Matagaluega 
na outou taumafai e siitia ai le aofai o tamaiti e fiafia e ave le vaega lea, grade 
lea, aua e le o taitai lava, e le o taitai faamalieina ai tatou avanoa lea e 
moomia mai fafo, aemaise o totonu o le tatou atunuu i le tulaga lea e i ai. Ma 
le faaaloalo lava. 
 
  Tofa Hon FONOTOE NUAFESILI PIERRE LAUOFO:  Lau Afioga i le 
Fofoga Fetalai, pei o vaa ia ou te talanoa atu ai o vaa lauoloa, ma meli 
laupasese, lea e galulue ai tatou alo ma fanau. Faafetai o lea e saunoa mai i le 
tulaga o vaafagota, a o lea ua uma ona tali le Afioga i le Minisita mo 
Faigafaiva i lea tulaga. Mo le agai i luma... 
 
  FOFOGA FETALAI:  Malie lava lau Afioga i le Minisita mo Pisinisi, 
Alamanuia ma Leipa, se i aveatu le avanoa i le Afioga i le Minisita mo Aoga, 
Taaloga ma Aganuu. Tulai mai lau Afioga Magele. 
 
  Afioga Hon Magele Mauiliu (Minisita mo Aoga, Taaloga ma Aganuu):  
Lau Afioga i le Fofoga Fetalai, faafetai mo le avanoa. Mo le silafia e le 
Maota, o la e faafofoga mai le tatou Iunivesite, o tausaga uma lava e tau tutuli 
tamaiti. O le toatele ia o tamaiti e fia o i le seila, in fact o le lua foi vaiaso talu 
ai na ou fai atu i ai, se i tau control tamaiti e o i le sailors ua toatele tele. O 
lona uiga, e le faamaonia lea tala, o la e toatele lava tamaiti ia e fia o i tatou 
aoga vaa ia, ona o lea la e faatatau i galuega i luga o vaa lea na saunoa i ai le 
Sui Palemia, ae le faatatau i galuega ia faifaiva. Faafetai. 
 
  Tofa Hon FONOTOE NUAFESILI PIERRE LAUOFO:  Lau Afioga i le 
Fofoga Fetalai, e pei o fuafuaga ia alu i luma, o lea ua faamauina lau fautuaga 
Leala, faafetai. A o le agai i luma, o lea la... o le a le mea o le a fai i ai? A lea 
toeitiiti uma ona fau le tatou Ocean Campus lea na saunoa i ai le Afioga i le 
Minisita mo Aoga, Taaloga ma Aganuu. Lea ua fau le tatou Ocean Campus 
lea e i Mulinuu masalo po o se taimi o le tausaga nei o le a tatala ai, lena o le 
a faaopoopo ai isi avanoa e tele e aooga ai alo ma fanau a le atunuu.  
  A o le mea la e lelei ai le Ocean Campus lea ua faatuina nei ma fau nei, o le 
a oo atu aoaoga i luga o tulaga maualuluga i luga o vaa, o le a aoaoina ai le 
tulaga lea o le Chief Engineer, i luga i le Kapeteni. o le taimi nei, e le o mafai 
ona ausia tatou aoga o lo o i ai nei tulaga maualuluga na po o le vasega foi lea 
o le au Ofisa. Ae manatua foi la, o le au Ofisa, e maualuluga totogi. O le 
vaega la lena o lea tatou te agai atu ai, aua tusa na amata mai i le 160 i le fa 
tausaga talu ai seila e o i fafo, a o lea ua ova i le 300.  

  O le agai la ma le faamoemoe e agai atu i luma, ia tatou faasolosolo pea i 
luga ia ausia se 1,000 pe sili mamao atu foi avanoa nei mo tatou alo ma fanau 
e galulue ai i luga o vaa. O le uiga o lau tala lea e faamatala atu, e le faapea 
na o le tasi se vaega po o se sector e tilotilo i ai i le tulaga o galuega, tatou te 
vaavaai i le aoaotetele. 
 
  FOFOGA FETALAI:  Malie lau Afioga i le Sui Palemia se i vavae foe 
Tulai mai lau Afioga i le Taitai o le Itu Agai. 
 
  Afioga Hon Palusalue Faapo II:  Lau Afioga i le Fofoga Fetalai o se mea e 
fia malamalama ai, malie lau Afioga i le Sui Palemia i le matagofie o au 
fuafuaga po o au miti. O le mea ua ou tulai atu ai ona o faafitauli lea e tulai 
mai i vaa fagota. E leai se fuafuaga a lau Afioga e fai ma ni vasega ia aua ai 
nei toe tupu mai le mea lea na tupu mai i vaafagota tetele ia ua amata ona 
omai. E tele galuega e maua ai, o lea ua e vaai i fafo e tatau ona e tilotilo i le 
faafitauli lenei e tulai mai aemaise o le mai manatu lea – e le mai manatu na 
seila? Ae tatau ona ave lau faamuamua i vaafagota ia lau Afioga. 
 
  FOFOGA FETALAI:  O lea ua maua lou finagalo, tulai mai lau Afioga i le 
Palemia. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Ua ou tulai atu e fai sina toatele o a tatou tama fanau ua pasi 
mai le Aoga Seila, o isi na o i vaa ona foi mai lea malolo, ao isi e oo mai nei 
lava e le o mafai ona maua ni vaa. O lea foi e le nofonofo matua, o le latou 
galuega tele lena o le o atu e vaai au ma aumai foi a latou tusi e faatalanoa 
mai ai se taimi e mafai ai ona o a latou fanau ua fia masina po o ua fia foi 
tausaga talu ona pasi ao lea e faatalitali lava avanoa. O le galuega tele lena o 
lo o nafa ma le tatou Kamupani Vaa, o le tau sailia o nisi avanoa fou e ave ai 
a tatou tama fanau. O lea foi e tauva ma isi atunuu pei o Kiripati i le tulaga o 
le siitia maualuga o latou o aoaoina. O lea foi ua saunoa le Sui Palemia i le 
fuafuaga lena ua taoto aua sa na o tomai faa-seila ao lea o le a agai i luga i le 
isi tulaga o le office level le maualuga.  
  O le matou talanoaga ma Vaa ia i Tutuila, o le masina o Oketopa e faamaea 
ai feutagaiga ma le Kamupani Fagota foi lea a le Bumble Bee, o le mea lea ua 
latou laga mai o kapeteni uma lava o vaa nei e faatautaia vaa fagota i Tutuila 
e o atu uma i inei, o tama fanau uma a tatou na pasi i Aoga Seila. O lona uiga 
o lea e tele lava le avanoa, o lea foi e fai le galuega a le Malo o le faaaooga o 
a tatou aliivaa a o la e fai le galuega o le saili avanoa i fafo i vaatetele, 
vaatetele foi nei o Cruise Ships, e toatele a tatou tama fanau o lo o feoai ai 
luga o vaa i Europa ma Medditeranian o lo o galulue ai. 

  O le tulaga lena, e le o nofonofo le Malo i fesootaiga e faia pea ma i latou i 
fafo, ina ia maua ai avanoa a o tatou tama fanau. Ua toeitiiti uma le Faleaoga 
fou lea e tau faamaea nei, o le tasi lena laasaga tele mo le agai atu i luma, o lo 
o faia le tauvaga a o tatou tama fanau ma isi foi tama fanau aemaise lava 
atunuu o le pasefika, o le tasi foi lena mafuaaga e mamafa ai lava le tuualalo 
ia tatou tama fanau ina ia faamaoni, aua e le na o tatou o la foi e tauva i nai 
avanoa nei o lo o maua. A o le tulaga lea e taua, o mea lava na e tutupu, e le 
mafai ona tatou teena aua e le fou nei le mataupu lea, e i ai lava isi e le fia 
umi ona o i fafo pea umi tele ona o e fagogota. E le o se mea fou e aafia ai 
lava lo tatou alii fai vaa ae le i omai vaa tetele ia, na lavea ai lava i le mataupu 
lena o le mumusu o kapeteni le vaega lea ua aoaoina, i le uumi ona o vaa i 
fafo, o le ala lena e le umi ai na o ae toe foi, o ma toe foi.  
  Lau Afioga o le toe fesoasoani atu lena e faamatalamatala atili vaega o lo o 
faafeagai ma le Malo. 
 
  FOFOGA FETALAI:  Malo faafetai, ou te manatu ua manino atili lea – 
malie lava lau Afioga i le Sui Palemia sei avatu pea le avanoa i le Minisita 
mo Faatoaga ma Faigafaiva. 
 
  Afioga Hon Le Mamea Lemalu Su'a Leatuavao Tuiletufuga Ropati 
Mualia:  Lau Afioga i le Fofoga Fetalai, faafetai mo le avanoa leaga o lea ua 
toe afe foi i seila o vaa fagota. Mo le silafia e le Taitai o le Itu Agai, o lo o fai 
aoga foi nei o safety mo seila o vaa fagota. A tau vaa fagota e le lavea ai na o 
vaa tetele ia e omai, e lavea ai foi tatou alia. O le mea e popole ai le 
Matagaluega o le toatele o nisi ua faamaumauina le soifua ona o le le silasila 
totoa i le tulaga o le saogalemu i luga o le sami. O lea la e tau atu o lo o fai 
aoga i le NUS, e ese a seila i vaa tetele ese foi le vaega lea o matou i le itu o 
le fagota o lo o fai foi a latou courses i le NUS. Aua a laisene lou vaa e tatau 
ona satisfy uma mea ia o le ualesi ma mea uma tau safety ao le faalavelave o 
o tatou tagata e oo atu loa i tai tape uma na mea e fiu lava e le toe kea i ai a ua 
kea i le ia.  
  O le aoga lena o courses o lo o faia i le NUS mo le aufaifaiva, ae ou te tau 
atu o le matua toatele o le aufaifaiva o le matua lava ao isi ua le fia o ua uma 
mai lava ma o fai maumauga ae masalo a silasila loa i totogi nei ua offer mai 
e vaa tetele nei o le a toe fia o uma loa i le sami. 
  Ma lou faaaloalo lava faafetai. 
 
  FOFOGA FETALAI:  Malo faafetai fesoasoani mai i lau Afioga i le 
Minisita o Faatoaga ma Faigafaiva. Tulai mai lau Afioga i le Sui Palemia e 
faauau lau saunoaga. 

  Tofa Hon FONOTOE NUAFESILI PIERRE LAUOFO:  Faafetai i lau 
Afioga i le Fofoga Fetalai, ia o galuega uma ia i luga o vaa, lea foi na i ai le 
tatou faiga paaga o le tatou PFL ma le Kamupani lea o le NEPTUNE, lea ua 
fanau mai ai le polokalame faasikolasipi lea na filifilia ai tama aoga e toalima 
mai le NUS i le Aoga a le Maligi (Marine Trainning) lea ua ave e koleni ai, e 
toatolu e sifi inisinia ae toalua e koleni faa-kapeteni mo vaa lauoloa tetele nei, 
o le polokalame masalo po o le lima tausaga e faagasolo ai lea polokalame. O 
la ua o e galulue i luga o vaa i le taimi lenei e fai ai le mea foi lea e taua o le 
sea time ma le faamoemoe a oo loa ina tatala le tatou Ocean Campus lea ona 
omai foi lea po o le ono masina po o se taimi faapena e fai ai le latou theory i 
i ona toe o foi lea i luga o vaa ae po o le lima tausaga o le polokalame. O 
tulaga o fuafuaga lelei na o lo o i ai lava avanoa nei o lo o taumafai i ai le 
Malo.  
  O le tulaga o oloa e auina atu i fafo e sao, e le o malolo foi le Malo i le 
tulaga o fesootaiga ma feutagaiga faava o Malo ina ia maua, pe avea Samoa 
ma sui auai o feagaiga faava o Malo i le tulaga tau fefaatauaiga. O lea na taua 
e se tasi o sui usufono le EPA po o le Economic Partnership Agreement lea 
ua tele tausaga o tau faamaea ma le va o le EU, o le taimi nei o lo o i ai le 
entering o lo o sainia e Peretania ma Europa, o le entering pei o se feagaiga 
tumau, ae mafua lena tulaga ona o le manaomia e Europa o le ia lea e auina 
atu e Papua Niu Kini, e i ai foi la ma le entering ma Fiti lea na saunoa i ai le 
sui usufono, e mafua ona o le suka a Fiti e manaomia i Europa, ao feagaiga le 
tumau o le taimi lenei e faatalitali ai le feagaiga po o le comprehension o le 
EPA o se taimi muamua ona faamaea lea, ao lo o fuafua lava i le avanoa mai 
o Europa po o le European Commission i feutagaiga nei, ona e fai sina pisi o i 
latou i luga i Europa ao lo o tele lava avanoa a tatou i inei i le Pasefika, o le 
feagaiga la i le va o le Pasefika ma Europa, ao lo o tele isi feagaiga ua maea e 
pei ona silafia le PICTA ma PACER faapea foi le WTO o lo o faafaigofie ai 
ma maua avanoa faapena. 
  Lau Afioga i le Fofoga Fetalai, sa fesiligia e se tasi o sui usufono le lisi o le 
tau o oloa i le faleoloa lea e i Vaisigano o le KK Mart. E sao, sa ou sau foi ou 
ave ma ou tilotilo i ai e lua lisi lea na taua e faapea o le lisi paepae ma le lisi 
piniki, ae manatua foi na ou faamatalaina le process i le isi foi a tatou Fono 
talu ai, o le galuega lea i lalo o le Tulafono e tai tolu masina ma toe Iloilo le 
tau o oloa o basic food stuffs o lo o i luga o le lisi lea. Na ou sau ou tilotilo i 
ai e manino lava le tulaga e pei ona i ai, e alu i aso o lo o i luga o le lisi le tau 
o oloa.  
  O le lisi lanu piniki lea sa taua e le sui usufono, o le lisi lena o le aso 8 Me 
2015, o le current list lena o lea e faaaogaina i le taimi lenei, ao le isi lisi 
paepae o le aso 30 Ianuarui 2015, o lona uiga o le isi tolu masina ua tuanai. O 
le faamalamalamaga lena o lo o manino i luga o le lisi o tau o oloa o lo o 
faapipii i luma o faleoloa. 

  O le child labour lau Afioga i le Fofoga Fetalai, o lo o aiaia i lalo o le CRC, 
Convention on the Right of the Child, a silasila i ai isi fono a le ILO po o le 
Labour International Organisation lea e masani ona usufono ai sui o le tatou 
atunuu, e matautia le mea o lo o tupu i fafo i isi atunuu. O mea nei o Child 
Labour i fafo, o ata e faaali o fale gaosi oloa tetele po o factories e galulue ai 
nai alualu toto, o isi fale tetele pei o le maketi lea i Fugalei le tele, ae tutu mai 
lava i le taeao e oo i le po o galulue nei tamaiti, ae galulue i le leai o se totogi, 
e tumu i le fia afe ma afe o tamaiti, pau lava le mea e ave i ai o taumafa ma 
fafaga. O le child labour lena o lo o tupu i isi atunuu o le Lalolagi, e matautia 
le mea o lo o tupu, ao nei ia tatou o le isi RC lea o lo o vaavaaia e le 
Matagaluega o Tina ma Tamaitai, Atinae o Nuu ma Afioaga ma Agafesootai 
o i latou na, o le taimi nei o lea o lo o galulue nisi o le tatou Matagaluega e 
tau tuufaatasia se employment policy mo tatou, o i ina e i ai le faamoemoe o 
le a kava ai le mea lea e tau o le Child Labour. E le i mamao atu nei na faia ai 
se Workshop i Samoa sa faafoe e le ILO, i le tulaga tonu lea e tau o le Child 
Labour, masalo e le o toe mamao ona maua mai lea o le latou Lipoti atonu e 
maua mai ai ma ni fautuaga taua ma le aoga ma sei tatou silasila foi i ai po o 
a ni tulaga anoa o aumai ai i lena Lipoti mo le agai i luma. O le vaega lena e 
pei ona faailoa atu, e le o pau i le Malo o lea foi e silasila i ai le Malo o se aso 
o i luma ona oo mai lea o le Tulafono lea na aumai e le sui usufono mo 
Faleata Sisifo, o le Competition and Consumer Protection Bill, faafetai 
silasila mamao, ae sei oo mai ona ou tautala faamalamalama lea i ai.  
 
  FOFOGA FETALAI:  Malie lau Afioga i le Sui Palemia se i avatu le 
avanoa i le sui ufuono mo Faleata Sisifo. 
 
  Tofa Lealailepule Rimoni Aiafi:  Lau Afioga i le Fofoga Fetalai, ona o lea 
ua see ese le Afioga i le Sui Palemia i le vaega tonu lea na ou talanoa atu ai o 
le Child Labour, ou te lagona e le o le Child Labour le sense lea tatou te 
talanoa i ai, i think o le mea e tatau ona tilotilo i ai o le Child Protection ma le 
prevention mai mea ia o lo o fai nei. E pei ona e saunoa ona o le taimi nei e 
leai ma se Tulafono e puipuia ai tamaiti mai le faatauina o oloa i le taulaga i 
taimi le talafeagai lea na avatu ai le fautuaga. O lea na e saunoa mai i mea o 
lo o tutupu i isi atunuu, e oo lava i ai tatou pe a le vave faatinoina se Tulafono 
e puipuia ai lea vaega, aua ua tatou iloa o tamaiti uma lava nei e faatau oloa i 
le auala e tatau ona o i le aoga ma tulaga faapena. Ao le fesili lea e tulai mai 
ona e le o i ai se Tulafono e manino ai e puipuia mai ai tamaiti mai le faatau 
faasavali oloa i le auala i taimi le talafeagai. 
 
  FOFOGA FETALAI:  Mo le faasaoina o le avanoa o lau Afioga i le Sui 
Palemia, se i tuu atu le avanoa i le isi sui usufono mamalu. 

  Afioga Tafua Maluelue Tafua (Aleipata Itupa i Lalo):  Lau Afioga i le 
Fofoga Fetalai, e le fia faalavelaveina foi le saunoaga a le Afioga i le Sui 
Palemia, i le tulaga o le lisi o le tau o oloa lea na e saunoa i ai o au sa laga le 
mataupu lea ae pei a ua see laitiiti atu ea ae malie lau Afioga o le agaga 
faafetai na ou laga ai ma le agaga faamalo i lau Matagaluega ua talia le 
fautuaga a la matou Komiti i le Tulafono sa matou fautuaina ai muamua e 
suisui le lanu o le tau o oloa mai lea masina i lea masina po o le tai kuata lava 
ma sui. O le ala lea na ou laga ai ona o le faafetai ua talia le fautuaga ina ia 
sui le lanu, ona pau le mea na ou toe laga ai ma le faaaloalo lau Afioga, ona o 
le lua o lisi sa i ai le manatu e o atu nisi e monitor ma aveese le lisi tuai o 
Ianuari ae tuu ai le lisi o Me, ao le agaga faafetai ona ua talia le fautuaga a le 
Komiti na avatu i le Matagaluega ina ia suia le lanu o le pepa o le lisi o oloa 
mai lea tolu masina i le isi tolu masina. Faafetai. 
 
  Tofa Hon FONOTOE NUAFESILI PIERRE LAUOFO:  Faafetai i le 
saunoaga a le sui usufono mamalu, pei e i ai foi le taua o le faapipii o le lisi 
lea e sosoo mai ma le isi 3 masina i le isi 3 masina po o le a le oloa ua pau le 
tau ma le oloa ua sii lona tau e le faapea e tumau ai lava i le tai tolu masina. O 
le mafuaaga lena e toe Iloilo ai le lisi o le tau o oloa i le tai tolu masina ma 
toe faatino lena tulaga ina ia manino ma silafia e le atunuu oloa ua sii ma oloa 
ua pau le tau. O le employment policy tonu lava lena ma le agaga e fai ai le 
tatou employment policy, o i ina e faavae ai se tatou Tulafono pe a manaomia 
i le tulaga tonu lea na saunoa mai ai le sui usufono mo Faleta Sisifo.  
  O le vaega lena e pei ona tau faamatalatala atu lau Afioga, o lea ua tau faaiu 
atu lea vaega e faalagi faapea o le Child Labour, o lea ua mautu nisi o vaega, 
ua uma foi ona faamatala i nisi o a tatou Fonotaga. Ua saunoa manino foi le 
le Minisita mo Aoga, Taaloga ma Aganuu i le galuega o lo o taumafai i ai i 
taimi o aoga. O lo o galulue lagolagosua faatasi ai foi le Matagaluega o 
Leoleo ma Falepuipui ma isi Matagaluega talafeagai o le Malo mo le 
faamalosia o le tatou Tulafono. Ae malie ai saunoaga a nisi o sui usufono 
mamalu, o le tiute o matua ia faamamafa pea lena, o le tiute o matua o le ave 
o fanau i le aoga. 
  Lau Afioga i le Fofoga Fetalai, ou te faafetaia le tapuaiga a lou Itumalo, ua 
faamalo le tapuai, faafetai le tatalo.. 
 
  Tofa Lealailepule Rimoni Aiafi:  Lau Afioga i le Fofoga Fetalai, e maua 
atu o le a faaiu le saunoaga a le Afioga i le Sui Palemia ae tele nai mataupu 
nei sa laga. Lau Afioga e le i oo lau saunoaga i le mataupu e uiga i meaai mai 
fafo ma labelling lea na talanoa atu ai. O le tele o meaai e leai ni label faa-
inilisi, na o le faa Saina ma le a… o lea ua i ai le Tulafono ae leiloa pe 
faapefea ona faamalosia. 

  O le isi mea ua ou vaai atu i le nusipepa ua faasalalau mai ai le fale sikareti 
numera lua lea e tau fuafua e fai. E fou i le vaai lea mea po o le a le tulaga o i 
ai ae po o ua silafia e lau Matagaluega? E tele lava nai mea ao lena o le a 
faaiu mai lau lauga ae afai ua uma ia sei oo ia i se isi taimi pe afai o lena. 
 
  Tofa Hon FONOTOE NUAFESILI PIERRE LAUOFO:  A e maua mai 
le uiga o le aotelega o lena ua tali uma atu ai ma le mataupu lena e te saunoa 
mai ai. Ae atonu o se taimi, ou te le i malamalama i le fale sikareti lea e te 
saunoa mai ai e le i oo mai ni pepa i luga o lau Matagaluega, atonu o se taimi 
ona saunoa lea o le Palemia ae masalo e leai se mea i lenei taimi ua faatuina. 
  O le tatou vaega tonu lena ua i ai, ae ou te le i see ese na ona toe faamanatu 
le vaega lea meamanu o manatua, o lo o galulue le Matagaluega o Tina ma 
Tamaitai, Atinae o Nuu ma Afioaga ma Agafesootai i le Child Protection 
Bill, e i ai le Tulafono Tau Faaofi lea ua tapena mai i le taimi nei, e agai tonu 
lava i le Child Labour e pei ona taua e le sui usufono. 
 
  Afioga Hon Aeau Penimanina Leaivaseeta:  Ma le faaaloalo lava i lau 
Afioga, ou te musu lava e faalavelave i mea faapea ae tatau lava ona amanaia 
le mea lenei. Ae pe mafai lava ona e saunoa manino mai, o le mea lea o le 
Child Labour lea tatou te talanoa i ai o le manaia ia o le Tulafono, matua aua 
nei faia, Ofisa o Leoleo e vaai ao la e i ai, see the point lau Afioga i le Fofoga 
Fetalai, po o i ai se isi faiga a le Malo e mafai ona faatino ai? Aua o tatou 
uma e faalogo ai ae leaga lava sei tulou, e le lelei ae tatou o atu i i ae laga mai 
tamaiti, e i ai se isi faiga e fai ai pe leai? Pe na ona faaleo e tatou a o ai e 
faatinoina tonu lava? Faafetai lava, leaga o lea e tupu. 
 
  Tofa Hon FONOTOE NUAFESILI PIERRE LAUOFO:  Lau Afioga i le 
Fofoga Fetalai, o lea ou te vaai atu i au faamaumauga e le i saunoa le sui 
usufono i le Child Labour, ae ui o lea o le galuega o ai e faia? E fai uma lava 
e tatou. O ai e faia e fai e tatou uma lava. O le tatou responsibility lena o i 
tatou o matua agai i fanau, e leai se isi tatou te famoemoe i ai. 
  Lau Afioga i le Fofoga Fetalai, ona ua ou vaai atu i le taimi ua tatau foi ona 
faaiuiu ma ua uma ai foi mataupu sa laga e sui usufono mamalu e uiga i lenei 
sector. Faafetai atu i le tapuaiga a lou Itumalo, faamalo tatalo faafetai le 
tapuai. E faaaoga foi le avanoa e avatu ai le tulaga o le upu faamalosiau mo la 
tatou ‘Au mo lea vaiaso, le tatou ‘Au, ia alo ane i outou faiva, alo ane e fai se 
mea e tautaua ai Samoa o lea e tapuai le atunuu. Ia manuia lo outou faiva ma 
ia manuia la outou taaloga. 
  Ia faamanuia le Atua i lau Afioga i le Fofoga Fetalai, lenei Itu o le Maota 
ma lena Itu, Failautusi o le Fono faapea Ofisa Sili o Pulega o Matagaluega 
ma le aufaigaluega a le Malo. Ia manuia le Fono. 
 
 
 



471 
29 IUNI 2015 
 

Lafo mo le Suia o Itula Fono 
 
  FOFOGA FETALAI:  Malo faafetai i lau Afioga i le Sui Palemia, malo le 
onosai, malo le tauatai, malo le galue, e ui lava ina le i laga i lauga a sui 
usufono ae faamalo lava le tali faaaloalo, e leai se isi e agai i ai e tupu matagi 
i liu o vaa. E momoe, momoe, ala mai lau mai ae le afaina e aoga foi e 
faatupu manatu. 
  Ae tulai maia lau Afioga i le Palemia mo le Lafo.  
 
 

LAFO MO LE SUIA O ITULA FONO 
 

  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  A o lei fai atua le Lafo lau 
Afioga, o mataupu uma lava e pei ona matauina sa ou amata mea i le taliina o 
fesili ona lafo atu lea i le Kapeneta ae ou toe faaiu mea. E toalua Minisita ia 
ona o lo o i ai tuatuagia ua le mafai ona oo mai, o Mataupu uma e faasaga i le 
Palota i lalo o le vaaiga a le Minisita mo Faamasinoga ma Pulega tau 
Faamasinoga, faapea foi Mataupu tau Faalapotopotoga Tumaoti lafo mai, 
taatia mai. O lea ua uma ona ou tilotilo i ai, o le taua ia o manatu na aumai e 
faatatau i le Palota. Na amata mai lava i le Aso Faraile ona ou tilotilo i ai ma 
ou tatalo ma ou mafaufau loloto i ai, ou te manatua le mataupu lea i le aafia 
soo o tatou ma ave i fafo e tusitala o le atunuu lenei e corrupt ana Faiga 
Palota. Ua fiu foi le Kapeneta e finau atu i le tulaga o le Tulafono, i le tulaga 
o oo mo sina faataitaiga. O le vaaiga faa-Faamasino, e fai loa oo a ua tu lata i 
le Faiga Palota, o faiga corrupt na. E tasi lava le mafuaaga, e tasi lava le faiga 
e le mafai ai ona toe ta’u amio piopio Taitai o le atunuu o le aua nei toe faia 
ni oo ao lumanai le Faiga Palota. A uma loa le Faiga Palota ona faatoa fai loa 
lea o ni oo. O le vaaiga lena faa-Faamasino faale-Tulafono, ona pau lava lena 
o le mea e vaai mai ai le Tulafono e mama, ia fai i le 12 masina ina ua uma le 
Faiga Palota, ao faiga ia sa tatou sau ai toe o ni nai aso fai le Faiga Palota ae 
fai, o faiga piopio uma lava faiga na. Se ua soo le lalolagi o tau matilatila ai le 
solitulafono o Taitai o Samoa ona o le faiga lena, o le ala foi lena lea ua ala ai 
ona le maalofia le faatulafonoina seia uma lelei lava le Faiga Palota, ona 
faatoa fai loa lea o le oo. O lona uiga, ona pau lenei o le Faiga Palota o le a le 
toe i ai ni moliaga e faasaga i le mea lea. Ua ala ona ou taua lea mea ona o 
manatu ia na aumai e faatatau i isi aiaiga ia o le Tulafono, e ese a le mea tatou 
te mafaufau tatou i ai, ese le vaaiga faale-Faamasinoga. O le mea lea e le 
mama ai ia te au vaega ia. 
  Lau Afioga i le Fofoga Fetalai, o nisi lava mataupu ua uma ona ou tali atu i 
ai ma ua ou manatu ai tatou o loa e Auiliili le Tala o le Tupe. 
  Lau Afioga i le Fofoga Fetalai ou te faatu le lafo,   Ina ia faataatiaese le 
Tulafono Tumau 31(1), ina ia avanoa ai le suia o Itula Fono i itula nei e 
amata atu i le aso mai le 9:00 i le 1:00 ma le 7:00 i le 11:00 a nanei e amata 
ai ona auiliili le tatou Tala o le Tupe. 
 
  Faaluaina e le Sui Palemia ma le Minisita mo Tina ma Tamaitai, Atinae o 
Nuu ma Afioaga ma Agafesootai. 

  Na faamaonia le lafo ma tulai ai Itula Fono ua suia e amata atu i le asō, e 
pei ona aiaia i le Tulafono Tumau 31(1). 
 
  FOFOGA FETALAI:  Ou te manatu o le taualuga lena o le tatou Galuega i 
lenei aso, o lea ua sulu tau i le tini, ua tini tauao foi le tali atu o le Malo i 
tuleiga ma saunoaga a le paia ma le mamalu o le tatou Palemene. O le tulaga 
sili lena ona momoli atu ai le agaga faafetai tele i le Malo i lenei taeao.  
  O lea foi ua saunoa malamalama le Afioga i le Palemia, o tuleiga ma 
saunoaga e ala i nisi o Minisita ua le mafai ona auai mai, o lea ua lafo i le 
Afioga i le Palemia ma faamalamalamaina e pei ona i ai atugaluga i finagalo 
o sui usufono.  
  O lea foi ua faatuina le tatou lafo, ou te manatu o le avanoa lelei lenei se i 
vasai foe ae tatou agai e fai nisi fuafuaga i le taimi lenei seia paia le itula e 
7:00 ona tatou toe potopoto lea. Ou te talitonu foi o se faautautaga ua tatau 
mo i tatou ona o lo o i ai nisi o tuatuanoa ma faalavelave le maalofia, o mea 
faafuasei i le malaga a le maliu ma le oti e tatau ona auai nisi o outou o lea 
faatoa taunuu mai i le Maota, e talitonu o le a tatou toe potopoto i inei i le 
tatou Fonotaga i le afiafi a nanei. 
  O lo o ua saunia le tatou taumafataga e tali ai la outou sua a o lei malolo, o 
lo o i ai foi nisi o a tatou faasilasilaga i se tulaga taua. E i ai le tulaga o a tatou 
fonotaga a taeao ae se i maua le faamaoniga ona ou aveatua lea o le 
faasilasilaga. O lenei taimi e momoli atu le faafetai tele i le tatou Fono, 
faafetai foi i le tapuaiga taotaotua a alii ma tamaitai aemaise o Ofisa Sili o 
Pulega i Matagaluega o le Malo i tupu ma ee malo le onosai i lenei taeao. 
  E faasilasila atu o le a tolopoina nei Taualumaga a le Fono Aoao seia aulia 
le itula e 7:00 i le afiafi a nanei.  
 
  Na faataatiaese Taualumaga a le Fono Aoao i le itula e 12:59 i le aoauli. 
 
 
  Na toe faaauau Taualumaga a le Fono Aoao i le itula e 7:00 i le afiafi. 
 
  Na toe faaauau felafolafoaiga i luga o le faitauga faalua o le Tulafono Tau 
Faaofi o le Faatatauina o Tupe Faaopoopo (Nu. 2) 2014/2015 ma le 
Tulafono Tau Faaofi o le Faatatauina o Tupe 2015/2016. 
 
  FOFOGA FETALAI:  E faatalofa atu i le paia ma le mamalu maualuga o 
le Maota Fono i lenei itula o le afiafi. E i ai le talitonuga o lea ua tatou toe 
taunuu mai i le amataina o le vaega mulimuli o le tatou Fonotaga i lenei aso, 
e momoli atu ai le faafetai ma le faamalo ona o le onosai mai o sui usufono 
mamalu uma o le tatou Palemene. E i ai le talitonuga ua maua sa outou 
faasiliga malosi mai le vavaega o foe o le tatou Fonotaga i le taeao analeila, 
ia e manatu ua toe atoatagi le paia o le tatou Palemene i lenei itula o le tatou 
Fonotaga. 

  E momoli atu ai le faafetai tele i le paia ma le mamalu maualuga o le tatou 
Fono, ona o lea ua tatou toe aofaga potopoto ia ona o le faaauauina o le tatou 
galuega. Ia Samoa le atunuu, e manatu o lea ua goto le fetu o le Apai, ua sola 
foi le fetu i lona nofoaga, ia a o le alofa tunoa o le Atua e tatou te molimauina 
pea a o lo o faaauauina pea o tatou tiute ma galuega o lenei aso. 
  E maea le tatou Fono i le aoauli analeila ua maea ona talifuaitau le tatou 
Malo, ma ou te manatu o le a faagasolo loa i tulaga e masani ai, o le lauiliuina 
lea o le tatou Tala o le Tupe i ona vaega auiliili. O lea o le a tuuina atu ai le 
tatou lafo ua maea ona faatu le lafo ma ua faapea foi ona faaluaina mo le 
faitauga faalua o le Tulafono Tau Faaofi i le aso 26 o Me 2015, o le a tuuina 
atu loa le fesili. 
 
  Na faamaonia le lafo na faatuina i le aso 26 Me 2015 ma faamaonia ai le 
faitauga faalua o le Tulafono Tau Faaofi o le Faatatauina o Tupe 
Faaopoopo (Nu. 2) 2014/2015 ma le Tulafono Tau Faaofi o le Faatatauina o 
Tupe 2015/2016. 
 
 

TULAFONO TAU FAAOFI O LE FAATATAUINA O TUPE 
FAAOPOOPO (NU. 2) 2014/2015 - iloiloga auiliili 

 
  FOFOGA FETALAI:  O le a sagai atu le Fono Aoao i le Iloiloga Auiliili o 
le Tulafono Tau Faaofi o le Faatatauina o Tupe Faaopoopo (Nu. 2) 
2014/2015. 
  I le faagasologa o le Iloiloga Auiliili o le Tulafono Tau Faaofi e mafai ona 
saunoa faatepa sui usufono i Mataupu o lo o tusia i le Pepa 2015/2016 Nu. 1, 
Tala Faatatau Faaopoopo Lona Lua o Tupe Maua ma Tupe Totogi a le Malo 
o Samoa mo le Tausaga Faaiuina aso 30 Iuni 2015, atoa ai ma le Pepa 
2015/2016 Nu. 23, Lipoti a le Komiti o Tupe Maua ma TUpe Totogi i Tupe 
Maua ma Tupe Totogi a le Malo o Samoa mo le Tausaga Faaiuina aso 30 Iuni 
2015, P.P. 2015/2016 Nu. 1. 
  E tusa ai ma Tulafono Tumau 134, e amata le Iloiloga Auiliili o le Tulafono 
Tau Faaofi i ona Faamatalaga. 
 

FAAMATALAGA MUAMUA 
 

VAEGATUPE MA TALA FAATATAU 
 

FAAOPOOPOGA I TUPE FAATATAUINA 
 

MATAGALUEGA FAAMATALAGA AOFAI TUPE ALU 
 
FAAMASINOGA MA PULEGA TAU FAAMASINOGA:    $414,000. 
 
  Faamaonia. 

SOIFUA MALOLOINA:     $889,825. 
 
  Faamaonia. 
 
 
 
TUPE:        $120,572. 
 
  Faamaonia. 
 
 
 
PUNAOA FAANATURA MA LE SIOSIOMAGA:  $46,847. 
 
  Faamaonia. 
 
 
 
FAALAPOTOPOTOGA FAAVAE TAU FATUGAO A SAMOA: 
        $28,236. 

 
  Faamaonia. 
 
 
 
AUAUNAGA FAA-SOIFUA MALOLOINA:   $1,707,850. 
 
  Faamaonia. 
 
 
 
PULEGA O MALAE MA FALE TAALO A SAMOA: $319,489. 
 
  Faamaonia. 
 
 
 
AOFAI FAAOPOOPOGA I TUPE ALU AOAO 2014/2015-$3,526,819. 
 
  Faamaonia. 
 
 
 
 
 



475 
29 IUNI 2015 
 

Tulafono Tau Faaofi o le Faatatauina o Tupe Faaopoopo (Nu.2) 
2014/2015 – iloiloga auiliili 

 
 

FAAMATALAGA LONA LUA 
FAAITIITIGA I TUPE FAATATAUINA 

 
MATAGALUEGA FAAMATALAGA    FAAITIITIGA I TUPE ALU 
 
SOIFUA MALOLOINA: Aofai Faaitiitiga Tupe Alu $(120,000). 
 
  Faamaonia. 
 
 
 
TUPE:                      Aofai Faaitiitiga Tupe Alu            $(1,169,825). 
 
  Faamaonia. 
 
 
 
AOFAI FAAITIITIGA AOAO I TUPE ALU 2014/2015   -   $(1,289,825). 
 
  Faamaonia. 
 
 
 
  Na faamaonia le Faamatalaga e avea ma Vaega o le Tulafono. 
 
 
 
FUAIUPU 2: Faamatuu atu ma le Faatatauina o le$3,526,819 mai le 

Faaputugatupe a le Matagaluega o Tupe. 
 
  Faamaonia. 
 
 
 
FUAIUPU 3: Faaitiitiga o aofaiga na uluai faatatauina ma toe 

faasoasoa atu i isi galuega faatino ma galuega faatino 
laiti. 

 
  Faamaonia. 

FUAIUPU 1 MA LE IGOA: 
FUAIUPU 1: Igoa puupuu ma le amataga. 
IGOA:  Faatatauina o Tupe Faaopoopo (Nu. 2) 2014/2015. 
 
  Faamaonia. 
 
 
 
  Na faagasolo le Tulafono Tau Faaofi o le Faatatauina o Tupe Faaopoopo 
(Nu. 2) 2014/2015 e aunoa ma se Teuteuga. 
 
 

TULAFONO TAU FAAOFI O LE FAATATAUINA O TUPE 
FAAOPOOPO (NU. 2) 2014/2015 - faitauga faatolu 

 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga i le Fofoga 
Fetalai ou te tulai atu ma le faaaloalo, e faatu le lafo,   Ina ia faitauina nei le 
Tulafono Tau Faaofi o le Faatatauina o Tupe Faaopoopo (Nu. 2) 2014/2015 
i lona faitauga faatolu. 
 
  Faaluaina e le Sui Palemia. 
 
  Na faamaonia le lafo ma faitauina le Tulafono Tau Faaofi i lona faitauga 
faatolu ma faapea ona pasia le Fono Aoao Faitulafono. 
 
 
TULAFONO TAU FAAOFI O LE FAATATAUINA O TUPE 2015/2016 

- iloiloga auiliili 
 

  FOFOGA FETALAI:  O le a sagai atu le Fono Aoao i le Iloiloga Auiliili o 
le Tulafono Tau Faaofi o le Faatatauina o Tupe 2015/2016 ma Tala Faatatau 
Autu o Tupe Maua ma Tupe Totogi a le Malo o Samoa mo le Tausaga 
Faaletupe Faaiuina aso 30 Iuni 2016 faapea le Lipoti a le Komiti o Tupe 
Maua ma Tupe Totogi i le Tala Faatatau Autu o Tupe Maua ma Tupe Totogi 
a le Malo o Samoa mo le Tausaga Faaletupe Faaiuina aso 30 Iuni 2016. 
  A o le i alo atu i le Iloiloga Auiliili o le Tulafono Tau Faaofi, ou te fia 
faailoa atu Faasaoga o le Lomiga Samoa i le Tala Faatatau Autu o Tupe 
2015/2016 ua maea ona faia lea e aofia ai itulau 56, 76, 77, 144, 245, 262, 
354, 355 & 356. Ua faapena foi i le Lomiga Peretania ua maea foi ona faia 
lena e aofia ai itulau 32, 53, 70, 71, 236, 251, 320, 321 & 322. O lena ua 
maea ona tufatufaina atu i luga o a outou laulau. 
  E tusa ai ma le Tulafono Tumau 134, e amata le Iloiloga Auiliili o le 
Tulafono Tau Faaofi i lona Faamatalaga. 

FAAMATALAGA MUAMUA 

VAEGATUPE MA TALA FAATATAU 
 

MATAGALUEGA           TUPE ALU FAATATAUINA 
 
FAATOAGA MA FAIGAFAIVA: Aofai Tupe Alu Faatatauina $13,638,605. 
 
  Faamaonia. 
 
 
 
PISINISI, ALAMANUIA MA LEIPA:              $16,255,618. 
 
  Faamaonia. 
 
 
 
FESOOTAIGA MA FAAMATALAGA TEKONOLOSI: $5,973,502. 
 
  FOFOGA FETALAI:  Tulai mai le sui usufono mamalu mo Gagaemauga 
Nu.2, saunoa sao i le iloiloga auiliili. 
 
  Tofa LEVAOPOLO TALATONU:  Lau Afioga i le Fofoga Fetalai, i le 
Vaega 5 lau Afioga i le Fofoga Fetalai - o le sao o le Malo i atinae tetele, e i 
ai la le faaleleia o mea tau fesootaiga. Ou te fesili atu lava i le Afioga i le 
Minisita e auala atu i le Nofoa pe o i ai se tupe faaagaaga e upgrade ai le tatou 
taavale lea e faatinoina le galuega. O lea ou te maua e le o toe gafatia e le 
tatou... e masina na e i totonu o le taavale le tulaga o le tekonolosi lea ua i ai 
ma le bandwidth lea ua i ai ua le toe gafatia, ae ou te iloa o se tulaga e tatau 
ona silasila i ai lau Afioga ma le Malo ina ia faaleleia le tulaga i le tatou 
taavale. Ma le faaaloalo lava. 
 
  FOFOGA FETALAI:  O lea ua maua le finagalo o le sui usufono. Lau 
Afioga i le Minisita mo Fesootaiga ma Faamatalaga Tekonolosi, tulai mai. 
 
  Afioga Hon TUISUGALETAUA SOFARA AVEAU:  Faafetai mo le 
faafesili. Ua fai ai nei le galuega a le Matagaluega mo le tausailia o se seleni, 
ua tuuina atu nei i le tatou Aid Coordinating Committee le talosaga i le aofai 
o le tupe e moomia mo le faaleleia o le taavale lea pei ona taua. 
 
  Faamaonia le Vaegatupe e $5,973,502 mo Fesootaiga ma Faamatalaga 
Tekonolosi. 

AOGA, TAALOGA MA AGANUU:               $79,074,367. 
 
  FOFOGA FETALAI:  Se i tulai mai le sui usufono mo Gagaemauga Nu.2. 
 
  Tofa LEVAOPOLO TALATONU:  Lau Afioga i le Fofoga Fetalai, e 
puupuu foi lava se fesili a lenei Itu i le Vaega 14 lau Afioga i le Minisita i le 
faataunuuina o taaloga faava o Malo, lea e i ai le $350,000 lea i le Iuni 
Lakapi. Ou te fia faafesili atu po o le a se fua a lau Afioga i le Minisita ma le 
tatou Malo foi i le Lakapi Liki, aua tasi lea au ua tulaga maoae ai foi le tatou 
atunuu i taaloga ma tulaga faapena, e pei o lea e foliga mai na o le Iuni 
Lakapi lea e ave i ai le seleni ae leai se mea a le Liki. 
 
  FOFOGA FETALAI:  Tulai mai le Minisita mo Aoga, Taaloga ma 
Aganuu. 
 
  Afioga Hon MAGELE MAUILIU:  Ia e fuafua lava le fesoasoani i le 
manao, e le i aumaia se seleni a le Lakapi Liki, masalo ai o lava le latou 
seleni. Faafetai. 
 
  Tofa LEALAILEPULE RIMONI AIAFI:  Lau Afioga i le Fofoga Fetalai, 
sa ou vaai i le faa-Samoa le Tala o le Tupe o i ai le miliona lea sa fuafua mo 
le pili aoga o tamaiti aoga i le Iunivesite o Samoa. O lea sa faapea o le a fai le 
pepa a le tatou Kapeneta e tuu ai i totonu, ona o lea o le a toe amata aoga i le 
masina nei. O lea ou te fiu e vaai atu i totonu o le tatou Tala o le Tupe e le o 
sau ai le miliona lea. Ma le faaaloalo lava, po o le a tonu le tulaga ua oo i ai. 
 
  Afioga Hon MAGELE MAUILIU:  Lau Afioga o le tulaga lena, e toe ave 
le pepa i le Kapeneta e toe tuu ai i totonu.  
 
  Faamaonia le Vaegatupe e $79,074,367 mo Aoga, Taaloga ma Aganuu. 
 
 
 
TUPE:                   $82,417,045. 
 
  Faamaonia. 
 
 
 
MATAUPU TAU LE VA I FAFO MA FEFAATAUAIGA:             $21,623,483. 
 
  Faamaonia. 

SOIFUA MALOLOINA:                $79,288,274. 
 
  Faamaonia. 
 
 
 
FAAMASINOGA MA PULEGA TAU FAAMASINOGA:             $11,225,933. 
 
  Faamaonia. 
 
 
 
PUNAOA FAANATURA MA LE SIOSIOMAGA:              $28,403,227. 
 
  FOFOGA FETALAI:  Tulai mai le sui usufono mo Aana Alofi Nu.3. 
 
  Afioga TOEOLESULUSULU CEDRIC POSE SALESA SCHUSTER 
(Aana Alofi Nu. 3)  Lau Afioga i le Fofoga Fetalai, faafetai lava lau Afioga. 
O le Matagaluega lea o le Siosiomaga ma le Punaoa, ona e tolu vaega eseese 
lea e sau ai i i. O le tusi tele lea lau Afioga i le Fofoga Fetalai, o lea e sau ai e 
$10miliona e faaaluina mo le Matagaluega, a o le Tulafono lea e faitauina nei 
e $13miliona.  
  Lau Afioga i le Fofoga Fetalai, o Output 4,5,6,7,8 ma le 9, e eseese 
fuainumera i le Tulafono lea ma le Budget o lo o auina mai, e $3miliona lea 
ou te vaai atu e tele ai le eseesega. O numera foi o lo o i ai, e tetele numera i 
le isi Tulafono lea o lo o faitauina nei e ese mai le vaega lea. O lea e fesiligia 
ai po o le a le sao. Faamolemole lau Afioga i le Fofoga Fetalai. 
 
  FOFOGA FETALAI:  O le a tulai atu le Afioga i le Sui Taitaifono. Ou te 
manatu o latou tonu nei... Ia manatua foi le mea sa tatou tulai e tau 
faamalamalama le mataupu ona o mea ia sa ou tolaulauina nei. 
  O tulaga i le pepa ma faamatalaga sa le mafai ona tuuina i totonu ona o 
fenumiaiga laitiiti i le tulaga o le faatulagaga o le Tala o le Tupe atoa lea na i 
ai itulau ia na ou toe tolaulauina atu. Ae silasila lelei sui usufono i le 
fetuunaiga, o i ina o lo o i ai le atoaga o le toe faatulai mai, o lea ua i luga o le 
Laulau a Fono le fetuunaiga o fuainumera nei e mafua ai fuainumera e pei 
ona ou tolaulauina atu. Ae o le a tulai atu pea le Sui Taitaifono.  
  Tulai mai lau Afioga i le Sui Taitaifono o le Komiti o Tupe Maua ma Tupe 
Totogi. 
 
  Afioga TAFUA MALUELUE TAFUA:  Masalo o lena ua manino le 
faamalamalamaga a lau Afioga, ailoga la e toe... ae pau lava le mea e fia 
faamalamalama atu i le sui usufono ma le faaaloalo, ae le i oo i le itulau 122 i 
lalo o le Galuega Faatino 1 e tau i le 5, e le o i ai le vaega lea, ae leai lava ma 
se vaega o aafia ai le tulaga tau tupe. Ma le faaaloalo. 

  FOFOGA FETALAI:  Mo le avanoa faalua o le sui usufono. Tulai mai le 
sui usufono mo Aana Alofi Nu.3. 
 
  Afioga TOEOLESULUSULU CEDRIC POSE SALESA SCHUSTER:  
Lau Afioga i le Fofoga Fetalai, na ona faailoa atu, o le Output 4 lea o lo o i ai 
i totonu o auaunaga faa-tekinisia o fanua, e $989,247, a o totonu o le tatou 
faasaoga lea na tuuina mai e le Komiti e 951,000. Faasolo mai lea i le Vaega 
6 e $2,165,033. Peitai ane, o le Tulafono o lo o taoto nei e $2,171,000, sosoo 
ifo i le Output 7, e $1,480,000 ae o lo o i le isi pepa e $1,617,000 e $3miliona 
le discrepancy lea e i ai lau Afioga, o le ala ou fesili lea i ai ina ia mafai ona 
sao le Tulafono ma le pepa o lo o tuuina mai i le tatou Palemene 
faamolemole. 
 
  FOFOGA FETALAI:  Mo le faasaoina o le taimi, tulai mai lau Afioga i le 
sui usufono mo Faleata Sisifo. 
 
  Tofa Lealailepule Rimoni Aiafi:  Lau Afioga i le Fofoga Fetalai, vaeane le 
fesili a le sui usufono mamalu, o le mea taua lea e i le pepa lea o Tulafono o 
totals, o lena e tutusa lelei totals na e sau i le pepa lea o le Tulafono lea e 
faitau e tatou, ma totals na e sau i le Budget. Afai e i ai ni eseesega i Outputs, 
a o total atoa, o lena e sao. O lena e talafeagai tonu lava totals o le Tulafono 
lea e faitau auiliili, ma totals lea e sau i totonu o le Main Estimates lea e fesili 
ai le sui usufono mamalu. Ma le faaaloalo lava. 
 
  FOFOGA FETALAI:  Malo. Ia, e manatu o le atoaga lena o le suesuega a 
le Komiti o Tupe Maua ma Tupe Totogi, faafetai foi i sui usufono o le Komiti 
o lea e faamalamalama tulaga. O le feseetaiga i totonu o output, a o le total 
atoa o lo o manino ma malamalama. 
 
  Faamaonia le Vaegatupe e $28,403,227 mo Punaoa Faanatura ma le 
Siosiomaga. 
 
 
 
LEOLEO:                  $26,923,610. 
 
  FOFOGA FETALAI:  Se i tulai mai le sui usufono mamalu mo 
Gagaemauga Nu.2. 
 
  Tofa LEVAOPOLO TALATONU:  Lau Afioga i le Fofoga Fetalai, i le 
Vaega 9 faamolemole lau Afioga i le Minisita e auala atu i le Nofoa i 
auaunaga faa-Fui Mu lena a Leoleo ma Fui Mu. O le tupe lena e i ai e 
$203,000 tupe maua masani, a o le upu moni lava lau Afioga, e le o le tupe 
lea e tatau ona maua.  

  O le fesili lava lau Afioga, pe le ua alagatatau ona i ai se sao o le Fui Mu i le 
tulaga lea o laisene mo le faia o faletetele nei e maua ai foi se isi tupe a le 
Matagaluega, ina ia mautinoa e sefe le fausaga o fale i le tulaga o mea i 
totonu o fale tau Fui Mu. Aua e pei lava o lena e misi si vaega lena ae o se 
mea e tatau ona i ai se sao o le Fui Mu e fai se latou iloiloga, pei o se laisene 
o se fale tele pei o le fale lea tatou te i ai nei. Pe a finagalo i ai lau Afioga e 
maua ai se latou tupe. 
 
  FOFOGA FETALA:  Ia, o le a avatu ia le avanoa i le Afioga i le Palemia. 
 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga ona o lea e tau 
suesue, a o le tali i le mataupu lena, e talafeagai lava le fai. 
 
  Faamaonia le Vaegatupe e $26,923,610 mo Leoleo. 
 
 
 
PALEMIA:       $8,595,685. 
 
  FOFOGA FETALAI:  Se i tulai mai le sui usufono mo Gagaemauga Nu.2. 
 
  Tofa LEVAOPOLO TALATONU:  Lau Afioga i le Fofoga Fetalai, ou te 
fia fesili atu lava i lau Afioga i le Palemia po o fea lau faaili foi lea na fai ou 
te le iloa po o toe i ai se faaili pe leai? 
 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  O la e lava e i ai le faaili, 
ma o la e foi e taamilo i Fiti i le taimi lenei.  
 
  Faamaonia le Vaegatupe e 8,595,685 mo le Palemia. 
 
 
 
TUPE MAUA:                  $11,039,948. 
 
  FOFOGA FETALAI:  Se i tulai mai le sui usufono mamalu mo Faleata 
Sasae. 
 
  Tofa AVEAU TUALA LEPALE NIKO PALAMO:  Lau Afioga i le 
Fofoga Fetalai, faamolemole lava i le vaega lea o imports. Po o le a le mea ua 
laitiiti ai le estimate o tupe maua mai le VAGST ma lafoga mai vaega ia o 
imports mai fafo i lo tausaga ua tuanai. Mo le silafia foi o le estimate o 
imports e alualu i luga tupe e maua mai ai, a o lea e sau i i e fai sina pau o le 
estimate o le tausaga lenei nai lo tausaga ua tea. Ma le faaaloalo lava. 

  FOFOGA FETALAI:  Tulai mai lau Afioga i le Minisita mo Tupe Maua. 
 
  Tofa Hon TUILOMA LAMEKO:  Lau Afioga i le Fofoga Fetalai, e le 
mafai ona tutusa tupe mai lea taimi i lea taimi. E fua lava i le taimi ma le 
tulaga e i ai tupe e mafai ona maua. O lea foi ua uma ona vaai i ai le tatou 
Komiti o Tupe, o lo o sao.  
 
  FOFOGA FETALAI:  Ia, se i tulai mai le sui usufono o le Komiti, tulai 
mai lau Afioga Afualo. 
 
  Afioga AFUALO WOOD UTI SALELE (Salega):  E pei na ona 
fesoasoani atu lava, ona o le tulaga lea, o lea sa talimalo tatou i fono tetele 
nei, pei o lena sa tele ina maualuga ai le fesoasoani lea aemaise o tupe lea na 
alu. Faafetai. 
 
  FOFOGA FETALAI:  Ioe, o se Komiti mataala tele lenei Komiti. Tulai 
mai le sui usufono mo Faleata Sasae. 
 
  Tofa AVEAU TUALA LEPALE NIKO PALAMO:  Lau Afioga i le 
Fofoga Fetalai, ou te fia fesili atu lava i sui usufono o le Komiti faamolemole, 
e fai lava si tele o le eseesega lea toeitiiti lava $2miliona. E $1miliona le 
eseesega. Ia manatua foi imports e alu alu i luga tupe alu e aumai ai oloa i 
inei, a o lea e sau le tupe maua mai lafoga, toeitiiti lava $2miliona lea e 
eseese ai. Faafetai. 
 
  FOFOGA FETALAI:  Malilie ia sui usufono, e manatu ua manino ma 
malamalama saunoaga a sui usufono o le Komiti. E amata i le Minisita, e le 
tutusa pea aso, o le aso o le louloua m le aso o le malu. O nisi foi taimi ua 
eseese le tatou fuafua ma le mea e tupu. 
 
  Faamaonia le Vaegatupe e $11,039,948 mo Tupe Maua. 
 
 
 
TINA MA TAMAITAI, ATINAE O NUU MA AFIOAGA MA 
AGAFESOOTAI:                 $11,267,780. 
 
  FOFOGA FETALAI:  Ia tulai mai le sui usufono o le Komiti o Tupe. 
 
  Tofa LEALAILEPULE RIMONI AIAFI:  Lau Afioga, ou te le fesili i le 
Tala o le Tupe lau Afioga e matuai ou malamalama lelei i le Tala o le Tupe, a 
o le igoa o le Matagaluega lea sa fesili atu ai le....pe le o afea e ono suia ai 
le....aua o lea e te tagai i ai i galuega fai a le Matagaluega, tamaiti, autalavou, 
tina, tama, pei o le igoa lea o tina ma tamaitai.  

  Pe le ono suia loa le igoa i le Community, Atinae o Nuu, Afioaga ma 
Agafesootai, ia aofia uma ai Samoa atoa. Ia na o le fesili faamolemole. 
 
  FOFOGA FETALAI:  Ia e faasaoina le taimi o le Minisita..... 
 
  Tofa LEVAOPOLO TALATONU:  Lau Afioga i le Fofoga Fetalai, e 
fesili atu lava i le Afioga i le Minisita, aua pei ona molimauina le vaega lea o 
lomiga galuega tau lomiga, e fai lava sina tele o aitalafu na e i ai, a o lea ou te 
vaai atu e $1.2miliona lea foi ua toe avatu i ai. O le a se tulaga ua i ai aitalafu 
ia i le vaega lea e faia lomiga, ma le faaaloalo. 
 
  FOFOGA FETALAI:  Malie lava lau Afioga i le Minisita, e faasaoina lou 
taimi, se i tali le.....toe tasi lava le.....Tulai mai lau Afioga i le Taitai o le Itu 
Agai. 
 
  Afioga Hon PALUSALUE FAAPO II:  Lau Afioga i le Fofoga Fetalai, 
galuega faatino lea e 2. O le tausaga lea na tea nei e 114,000 tagata faigaluega 
i le Output 2, a o le tausaga nei o lea ua 137,000. O le a le mea ua toe siitia ai, 
po o ua toe faaopoopo ni a outou tagata faigaluega po o le a le mea ua i ai? 
Ua matua maualuga nei siitaga ua i ai lau Afioga i le Minisita. O le a le 
mafuaaga? 
 
  FOFOGA FETALAI:  Se i tulai mai lau Afioga i le Minisita. 
 
  Tofa Hon TOLOFUAIVALELEI FALEMOE LEIATAUA:  Ia faafetai 
lava. O le fesili muamua a le ulupoo i le igoa, e leai se mea o le a sui ai fua, e 
lavea uma lava le vaega na o alo ma fanau, o i latou e le atoatoa le malosi, i le 
faaupuga foi lea o Agafesootai, ia o Tina ma Tamaitai, o lena e manino, o 
Atinae o Nuu ma Afioaga o Pulega Faalotoifale na, e aofia ai foi la ma 
tamaiti ma....aua o puipuiga lava na a alii ma faipule, ae i lalo lava o le vaega 
lea o Agafesootai, ia o lena e ta i ai ia alo ma fanau ma i latou e le o atoatoa le 
malosi. 
  O le mea lea e saunoa i ai i le fale Lomitusi i mea o.....o lena na matua 
manino lava lau faaaliga i tupe foi ia pau, ia ma tupe ua faaagaaga e le Malo 
mo le tulaga faaleleia o le fale Lomitusi i a latou galuega fai ona o le taua o 
vaega lava ia pei o taimi foi na e o Faiga Palota Lautele, o Fonotaga a le 
Palemene ia ma le lomia i le Savali, o le Nusipepa lena o lo o noatia i lalo o 
le tatou Malo, ia o le Nusipepa foi e tatau lava ona lolomi i le....o latou 
galuega na.  
  A o le tulaga lava tau aitalafu, ia o lena foi ua uma ona ou faapupulaina atu, 
o le faamoemoe o lea ua i ai, o lea ua uma ona tuu e le Kapeneta le 
faatuatuaga i le Matagaluega o Tupe ina ia o latou galulue faatasi ma le 
Matagaluega. 

   A o le mea lea na fesili ai le Taitai o le Itu Agai, oi e tau mai ai i i, e pei e le 
o se tagata na Minisita muamua, ia a faapefea ona le....e tatau ona lelei le 
auaunaga mo le tautuaina o le Ofisa o le Minisita, aua e le na o le mamalu o 
le atunuu e autovaa atu i a latou asiasiga ma feiloaiga, ae o malo foi mai fafo, 
o le tele ia o le vaega lena e moomia ai ia fesilafaiga a le Minisita ia ma malo 
mai fafo, ia o tulaga na e tatau ona tapena lelei i ai mo le tulaga foi o 
faaaloalo e atagia ai, ia le talimalo o Samoa i malo a le tatou atunuu e autovaa 
mai ona o fonotaga, o mea uma faapena. 
  Ia a o le auau lava o lau tali i le Taitai o le Itu Agai, na o le suesue mea leaga 
o le Taitai o le Itu Agai ae le manatu lelei i le Afioga i le Minisita, ioe, ia ma 
le faaaloalo. 
 
  Afioga Hon Palusalue Faapo II:  Lau Afioga i le Fofoga Fetalai, o le mea 
e fia faasao, o i e iloa ai, e matua le malamalama lava o le Minisita i lana Tala 
o le Tupe, afai ni taligamalo ma ni mea faapena, e tatau lava ona faaese mai 
le Item e fai ai le mea lena, a o lea ua e fai mai o lea e sau i i i le Output lea. E 
le ni taligamalo lea e fai ai i i, ma o lea e iloa ai, matuai e vaivai, e te le 
malamalama i lau Tala o le Tupe. 
 
  Tofa Hon TOLOFUAIVALELEI FALEMOE LEIATAUA: Lau Afioga 
pei lava ona fai atu, o le matua lelei o le Taitai o le Itu Agai i le tausaili o mea 
e faaleaga ai ia le Kapeneta lenei, ae le mafai, e le taitai oo i le mea lea e 
matou te saofafai ai nei, ioe, i le tulaga lava ia o auaunaga mo galuega a le 
Minisita aemaise foi o le faataunuuina o tiute ma le tautua o lo o faia, e tatau 
lava ona lelei se vaegatupe mo lea vaega o auaunaga e pei ona ou faailoa atu. 
  Ia ae taatia ia lou finagalo, se i i ai se taimi e te tulai ai i le toe Minisita, tailo 
i ai pe e te oo oe i lena mea, ae o le matou faaaliga lena ma le agaga faaaloalo 
lau Afioga i le Fofoga Fetalai. 
 
  Faamaonia le vaegatupe e $11,267,780 mo Tina ma Tamaitai, Atinae o Nuu 
ma Agafesootai. 
 
 
 
GALUEGA, FELAUAIGA & ATINAE ESEESE:             $47,095,695. 
 
  FOFOGA FETALAI:  Tulai mai lau Afioga i le sui usufono mo Faleata 
Sasae. 
 
  Tofa AVEAU TUALA LEPALE NIKO PALAMO (Faleata Sasae):  Lau 
Afioga i le Fofoga Fetalai, e fesili atu lava faamolemole i le $7miliona lea e 
alu i le VAGST lea a le EPC lea foi na ave i ai i le tausaga na tea a o lea e 
totogi e le Malo le VAGST lea? Ma le vaega lona lua, i tupe maua foi ia e 
maua mai i le laiseneina o le vateatea.  

  O lea e foliga mai o lea e aumai le Estimate pe gau ea? Pe aisea le mea ua 
ala ai ona.... pe pau lava o le mea o le bracket mai ai le vaega lea faapea e 
$1,424,000 le mea lea e i ai i i, a o lea sa maua le tupe i le tausaga lea e 
2014/2015 a o lea ua foliga mai po o se aitalafu po o o se a le vaega lea? E 
faamalamalama mai faamolemole. 
 
  FOFOGA FETALAI:  O le a tulai atu le sui usufono o le Komiti, ona o lea 
e le o aafia le Afioga i le Minisita, tulai mai lau Afioga i le Sui Taitaifono, ia 
pe fesoasoani foi le Afioga i le sui usufono mo Faleata Sisifo. 
 
  Afioga Tafua Maluelue Tafua (Sui Taitaifono o le Komiti o Tupe Maua 
ma Tupe Totogi):  Ia faafetai mo le fesili. Masalo o lea e manino lava le 
tulaga lea pei ona saunoa le sui usufono. O le tulaga pei ona fesiligia, e ui 
lava ina eseese fuainumera na e te tau maia ma le aofaiga atoa lava, e leai 
lava ma se mea o suia ai le tatou tupe lea e faaagaaga mo galuega faatino e 
$47,095,695. O le tali lea ma le faaaloalo. 
 
  Tofa AVEAU TUALA LEPALE NIKO PALAMO: Lau Afioga i le 
Fofoga Fetalai, leai o lea ou te fesili atu i le $7miliona lea e ave e totogi ai le 
VAGST a le EPC lea e i i i le Tala o le Tupe, a o lea foi ou te toe fesili atu 
faamolemole, i le tausaga e 2014/2015, e $933,975 le tupe na maua i le 
faaaogaina o le vateatea a Samoa, a o lea e sau le tausaga nei e le o i ai, pei e 
foliga mai o lea pei e gau, pe o se aitalafu le mea lea e tuu mai i i, ma le 
faaaloalo lava. 
 
  FOFOGA FETALAI:  O lea ua maua le finagalo o le sui usufono, tulai mai 
le sui usufono o le Komiti. 
 
  Afioga Hon Faumuina Tiatia Faaolatane Liuga:  Lau Afioga i le Fofoga 
Fetalai, o le $7miliona lea e totogi ai se vaega o le VAGST lea e totogi i le 
EPC, o le VAGST lea e totogi i le EPC e $21miliona i tausaga taitasi. O le 
sao lea a le Malo e faamama ai le avega ina ia aua ne i siitia ia le tau o le 
eletise.  
  O le vaega e uiga i tupe lea sa maua i le vateatea sa masani ona i lalo o le 
Matagaluega lea, o lea ua i lalo o le Matagaluega o Tupe. Ou te iloa a silasila 
ia le sui usufono mamalu, o lea ua taatia, o tupe uma lava e maua, o lea ua 
faataatia i lalo o le Matagaluega o Tupe ia le tupe lea e maua mai i le tatou 
vateatea. Ma lou faaaloalo lava. 
 
  FOFOGA FETALAI:  Malo. 
 
  Faamaonia le Vaegatupe e $47,095,695 mo Galuega, Felauaiga & Atinae 
Eseese. 
 
 



486 
29 IUNI 2015 
 

Tulafono Tau Faaofi o le Faatatauina o Tupe 2015/2016 
- iloiloga auiliili 

 
OFISA O LE LOIA SILI:     $4,354,191. 
 
  Faamaonia. 
 
 
 
PULE MA SUETUSI SILI:     $3,497,001. 
 
  Faamaonia. 
 
 
 
KOMESINA O FAIGA PALOTA:    $3,576,600. 
 
  Faamaonia. 
 
 
 
FONO AOAO FAITULAFONO:    $7,436,176. 
 
  Faamaonia. 
 
 
 
KOMESINA O SULUFAIGA:     $948,515. 
 
  Faamaonia. 
 
 
 
KOMISI A LE AUFAIGALUEGA O GALUEGA A LE MALO: 
        $4,739,202. 
 
  Faamaonia. 
 
 
 
OFISA O FUAINUMERA FAAMAUINA:   $4,973,594. 
 
  FOFOGA FETALAI:  Se i tulai mai le sui usufono mamalu. 
 
  Tofa Levaopolo Talatonu:  Lau Afioga i le Fofoga Fetalai, e fia fesili atu 
lava i le Afioga i le Minisita, po o le a lea mea o le suesuega o aia tatau a 
tagata ma suesue, lea e i ai le $60,000 lea po o le a lea mea, faatoa ou faalogo 
lea i ai i lea mea faamolemole?  

  FOFOGA FETALAI:  Ia o lea ua maua le finagalo o le sui usufono, ua oo 
mai i le tatou Palemene ia mataupu faalauiloa a le Sulufaiga, Ombudsman, o 
lea ua tatou vaavaai i polokalame faalauiloa aloaia nei o lea ua tusi aloaia mai 
lava, leaga o le Matagaluega lenei e lipoti sao mai i le Fofoga Fetalai ma le 
Palemene a latou faiga faavae, o lo o i ai le laasaga agai mo le lumanai i le 
tulaga lena, masalo o lau maitau lea, ae o le a lafo atu pea i le Afioga i le 
Palemia. 
 
  Tofa Levaopolo Talatonu: Lau Afioga, o lea e i lalo o le Ofisa o 
Fuainumera Faamauina, pei o le ala lea o lou fesili lau Afioga i le tulaga lea, 
a o lea e sau le suesuega o aia tatau a tagata, po o le a lea mea, e ta te fia 
malamalama i ai? 
 
  FOFOGA FETALAI:  Se i tulai mai lau Afioga i le Palemia. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, so o se ituaiga aia tatau lava, e 
aafia uma ai lava i i i le suesuega. 
 
  Afioga AFUALO WOOD UTI SALELE:  Lau Afioga i le Fofoga Fetalai, 
o le faamalamalamaga o le talosaga lea, sa talosaga ia le Ofisa o Sulufaiga 
agai i o e faaauau e latou ia le faatinoga o le auaunaga, ona o la e i latou le 
tomai. Ia pei o le faamalamalamaga lena sa aumai e le....faafetai. 
 
  FOFOGA FETALAI:  Ia o le agaga tonu lena o le mea lea sa tau faapupula 
atu, o lo o i ai le polokalame fou a le Ofisa o Sulufaiga, o lea tatou te 
maitauina o lea foi na agai mai e asia le Tulafono Tau Faaofi tele lea sa tatou 
pasia i le tausaga lenei, o lena ua faamalamalama atu, le sui usufono mo 
Faleata Sisifo, se i fesoasoani ifo, aua e te tuufaua le Afioga i le...... 
 
  Afioga Hon Palusalue Faapo II:  Lau Afioga i le Fofoga Fetalai, sa ou 
faapea lava au e te faafetai mai i le itu lenei i le tau faamalamalamaina o le la 
itu, ia pei ua nunumi faasoloatoa le itu le la, ia o lea ua tali puupuu mai le 
Afioga i le Palemia, ae tatau ona e faafetai mai i le.... 
 
  FOFOGA FETALAI:  Ia o lea o le a ou faafetai atu, o le faafetai sao lena, 
e le faapitoa manu ia tasi. Silasila foi i le tatou galuega tele, soia ia e te 
faalavelave mai.  
 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga i le Fofoga 
Fetalai, o le tatou Tala o le Tupe lea e talanoaina, o lea e talanoaina mataupu 
o Lipoti a le Komiti o Tupe.  

  O le ala foi la lena o lea matou te nofonofo ai, ona o le taimi lenei e ta ai le 
Komiti o Tupe. A na faapea e alu alu alu ua le iloa e le Komiti ona tali, o le 
taimi la lena o au ma le Malo, aua a matou tutulai atu nei, ua le aoga atoa le 
Komiti o Tupe. O le ala foi la lena o lea e agai mai ai lava a outou fesili, 
Komiti o Tupe, Komiti o Tupe, Komiti o Tupe. Ae afai nei ua le mafai e le 
tou Komiti o Tupe ona tali, faamavae uma mai loa.  
 
  Tofa LEVAOPOLO TALATONU:  Lau Afioga i le Fofoga Fetalai, o lota 
avanoa lona lua. Na pau lava le mea lea ou te fia fesili ai i le suesuega lea o le 
aiatatau, o lea ou te tau mafaufau po o lea ua sui le HRPP o lea latou te 
puipuia aiatatau a tagata. 
 
  FOFOGA FETALAI:  O lea ua maua le finagalo o le sui usufono. 
 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga i le Fofoga 
Fetalai, o le mea lena o lea ou te fai atu ai, ua toeitiiti lava toe o se tamaitiiti, 
ua malamalama uma lava i aiatatau, a o lenei lava e tau fesili le sui usufono 
mo Salega. 
 
  Afioga AFUALO WOOD UTI SALELE:  Lau Afioga i le Fofoga Fetalai, 
faamolemole o le mea e fia faasao, e le o se sui usufono mo Salega, o le sui 
usufono mo Saleaula. 
 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  O lea ou te tauina atu o 
Saleaula. 
  
  FOFOGA FETALAI:  Ia, e uso lava Sale ma Sale. E faamalulu atu foi 
masalo o le faamoemoe lea o le sui usufono mo le tausaga fou, ae aua e te 
faaalia lena mea e le i taitai le taimi.  
 
  Faamaonia le Vaegatupe e $4,973,594 mo le Ofisa o Fuainumera 
Faamauina. 
 
 
 
KOMISI O LE TOEFUATAIGA:    $1,198,453. 
 
  Faamaonia. 

AUAUNAGA TAU FALEPUIPUI MA LE TOEFUATAIGA:  $4,677,183. 
 
  FOFOGA FETALAI:  Tulai mai le sui usufono mo Saleaula. 
 
  Tofa LEVAOPOLO TALATONU:  Lau Afioga i le Fofoga Fetalai, e 
puupuu lava le fesili i lau Afioga i le Minisita e tauala atu i le Nofoa, po o le 
a se fua o i ai, po o i ai se vaegatupe e matua fai lelei ai se tatou pa ma le 
sosola o pagota? Ou te iloa lava lau Afioga e te manatu mama i le sosola mai 
o pagota i tua, ae tatau foi ona e faaeteete i le o atu o tagata i totonu i le 
pagota lea sa faia ni soligatulafono i aiga o tagata Samoa. Se tupe e fai 
faalelei ai le tatou pa. Lelei. 
 
  FOFOGA FETALAI:  O lea ua maua le finagalo o le sui usufono. Tulai 
mai lau Afioga i le Minisita mo Leoleo maFalepuipui. 
 
  Afioga Hon SALA FATA LISATI PINATI (Minisita mo Leoleo ma 
Falepuipui):  Lau Afioga ou te iloa o la e ua silafia e lou uso a sui usufono le 
tulaga lea ua i ai le fuafuaga a le Malo. A tapunia nei le vaegatupe o le 
galuega, masalo po o se $30miliona lea o le a faaalu e Saina e faalelei ai le 
nofoaga lea mo le Ola Toefuataiga. Ma le faaaloalo lava. 
 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga i le Fofoga 
Fetalai, mo le silafia o lea ua i ai le iuga e sii le tatou falepuipui i le nofoaga 
fou e 500 eka, ma o lea foi la ua uma ona faatatauina le fesoasoani e fau uma 
ai le falepuipui fou ma le pa. O le pa lena, toeitiiti lava oo i luga i le masina e 
faigata ona toe ae ai se isi i luga. O le mea foi lena sa tatou tapa ai le 
fesoasoani mai fafo ina ia matua fau ai le pa e tai pei o le olo foi lea o Papelu, 
e le mafai ona toe ae ai se tagata mai totonu e alu i fafo, e oo lava i le tagata e 
ae atu i fafo e fia alu i totonu, o le a matua faigata. Ua uma ona galulue ai 
leoleo i le faamamaina o tuaoi, ma faamaoti tuaoi, ma o lea foi ua faaiu le 
latou galuega, na o le pau lava le mea o le amata loa, ma e tatau ona amata i 
le faaiuga o lenei tausaga. 
 
  Faamaonia le Vaegatupe e $4,677,183 mo Auaunaga Tau Falepuipui ma le 
Toefuataiga. 
 
 
 
AOFAI O TUPE ALU AOAO FAATATAUINA A MATAGALUEGA 
2015/2016:                $478,223,689. 
 
  Faamaonia. 
 
 



490 
29 IUNI 2015 
 

Tulafono Tau Faaofi o le Faatatauina o Tupe 2015/2016 
- iloiloga auiliili 

 
FAAMATALAGA: 
 
  Faamaonia. 
 
 
 
FUAIUPU 2: Faamatuu atu ma le Faatatauina o le $478,223,687 mai le 

Faaputugatupe a le Matagaluega o Tupe. 
 
  Faamaonia. 
 
 
 
FUAIUPU 3: Faamatuu atu ma le Faatatauina o le $479,798 mai le 

Teugatupe a le Tausi Mavaega. 
 
  Faamaonia. 
 
 
 
FUAIUPU 4: Faamatuu atu ma le Faatatauina o le $14,346,711 mai le 

Faaputugatupe a le Matagaluega o Tupe. 
 
  Faamaonia. 
 
 
 
FUAIUPU 1 MA LE IGOA: 
FUAIUPU: Igoa puupuu ma le amataga. 
IGOA:  Faatatauina o Tupe 2015/2016. 
 
  Faamaonia. 
 
 
 
  Na faagasolo le Tulafono Tau Faaofi o le Faatatauina o Tupe 2015/2016 e 
aunoa ma se Teuteuga. 

  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga i le Fofoga 
Fetalai ou te faatu le lafo,   Ina ia faitauina nei le Tulafono Tau Faaofi o le 
Faatatauina o Tupe 2015/2016 i lona faitauga faatolu. 
 
  Faaluaina e le Sui Palemia ma le Minisita mo Tina ma Tamaitai, Atinae o 
Nuu ma Afioaga ma Agafesootai. 
 
  Na faamaonia le lafo ma faitauina le Tulafono Tau Faaofi i lona faitauga 
faatolu ma faapea ona pasia le Fono Aoao Faitulafono. 
 
  Na faaalia le agaga faafetai o le Maota e ala i le patipati o latou aao. 
 
  FOFOGA FETALAI:  Ia, ou te manatu o lea ua tatou taunuu i lenei vaega 
taua o le tatou Fonotaga i lenei itula afiafi, ma ua tatou taunuu foi i le 
taunuuga o le tatou Tala o le Tupe pei ona tauavagameaina mai i lenei vaiaso 
ma lena foi vaiaso ua tuanai atu. Ma o lenei galuega e le o se galuega itiiti pei 
ona molimauina e le tatou Palemene, na matua oooo foi i tulaga o tuleiga ma 
saunoaga aemaise o le aumaiga o molimanao ma manaoga o sui usufono 
taitasi i le paia o le Afioga i le Palemia ma le mamalu o le Kapeneta. Ou te 
manatu o lea ua tatou taunuu i le faatinoga o le galuega lenei ma o le itu taua 
lena. O lea ua tatou patipatia le alofa o le Atua i lenei vaega o le afiafi, ua 
pasi atoa le tatou Tala o le Tupe, ua lagona le faafetai. O lea o le a tuu sao atu 
i aao o le Afioga i le Palemia ma le Kapeneta aua le lufilufiina ma faagaoioi 
loa le tatou atinae pei ona tatou feagai ai pea mai lea tausaga i lea tausaga. O 
le agaga faafetai, e le faaitiitia le taumafai atu o le Fofoga Fetalai ona o le 
tofa tatala ma le tofa saili i la outou faautautaga oo sa outou faailoa ma 
folafola i luma o le Palemene aemaise o le faafofogaaga a Samoa, ia viia le 
Atua. Ua le mafaitaulia le tatou faitau, ua maea ona tatou faitau sene, tatou 
faitau tala, a o lea ua faitau miliona. O le alofa ma le agalelei o le 
faatuputupulaia pea o le tatou tamaoaiga, ma o lena o lo o silasila pea le tatou 
Palemene aemaise o le faafofoga mai a le atunuu, tatou te le o toe agai i le 
auvili, o lea tatou te o pea i le autafeloa ona o le alofa ma le agalelei o le 
Atua. E faafetaia ai le Atua i lona alofa ua tapuaaoina pea Samoa ma le 
faatupulaia o lona atunuu, aemaise o le faatuputupulaia o le tatou tamaoaiga. 
  Talu ai ona e i ai pea nisi o tatou galuega tuua, e le natia i le tatou Palemene, 
o lea ua maea le tatou Tala o le Tupe sa ave i ai le tatou faamuamua, peitai, o 
lo o i ai nisi o tatou Tulafono taua, faitau muamua, faitau faalua ma le faitau 
faatolu, ona e manatu e le tatau ona toalia ai foi galuega a Matagaluega e a ia 
ia Tulafono. 
  O lo o i ai le faamoemoe i nisi o tatou Tulafono faitau faalua ua tatau ona 
tatou lotea ma talanoaina ona faasee loa lea e faatino galuega a nisi o tatou 
Komiti Faapalemene o lea foi ua maea le galuega tele a le Komiti o Tupe, ae 
faavagavaga le taimi aua nisi o tatou Komiti Faapalemene o lo o fitoitonu i 
Matagaluega taitasi.  

Lafo mo le Faataatiaese o Tulafono Tumau 100(1) 
 
  O lea ua ou manatu ai e papaaveloa le tatou galuega i lenei po. A outou 
malolosi lava, tatou alo ma taeao, ona tolopo foi lea o le tatou Fono seia aulia 
le masina fou. Ae o le a lafo atu i lau Afioga i le lafo mo le faataatiaese o 
Tulafono Tumau. 
  Tulai mai lau Afioga i le Palemia.  
 
 

LAFO MO LE FAATAATIAESE O TULAFONO TUMAU 100(1) 
 

  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga i le Fofoga 
Fetalai ou te faatu le lafo,   Ina ia faataatiaese Tulafono Tumau 100(1) ina ia 
avanoa ai le faitauga faalua i le Aso Fono e sosoo ai, o taeao lea o Tulafono 
Tau Faaofi ia o le a faitauina muamua i le Aso Fono lenei. 
 
  Faaluaina e le Sui Palemia. 
 
  Na faamaonia le lafo ma tulai ai le Tulafono Tumau 100(1) ua faataatiaese. 
 
 
TULAFONO TAU FAAOFI O LE OFISA E FAAFOEINA MOLIAGA 

TAU SOLITULAFONO 2015 – faitauga muamua 
 

  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga i le Fofoga 
Fetalai ou te faatu le lafo,   Ina ia faitauina nei le Tulafono Tau Faaofi o le 
Ofisa e Faafoeina Moliaga tau Solitulafono 2015 i lona faitauga muamua. 
 
  Faaluaina e le Sui Palemia. 
 
  Na faamaonia le lafo ma faitauina le Tulafono Tau Faaofi o le Ofisa e 
Faafoeina Moliaga tau Solitulafono i lona faitauga muamua. 
 
 

TULAFONO TAU FAAOFI O TEUTEUGA O LE TULAFONO O 
FAASALALAUGA 2015 – faitauga muamua 

 
  Afioga Hon TUISUGALETAUA SOFARA AVEAU:  Lau Afioga i le 
Fofoga Fetalai ou te tulai atu ma le faaaloalo e faatu le lafo,   Ina ia faitauina 
nei le Tulafono Tau Faaofi o Teuteuga o le Tulafono o Faasalalauga 2015 i 
lona faitauga muamua.  
 
  Faaluaina e le Sui Palemia. 
 
  Na faamaonia le lafo ma faitauina le Tulafono Tau Faaofi o Teuteuga o le 
Tulafono o Faasalalauga 2015 i lona faitauga muamua. 

TULAFONO TAU FAAOFI O TEUTEUGA O LE TULAFONO O 
FONO A NUU 2015 - faitauga muamua 

 
  Tofa Hon TOLOFUAIVALELEI FALEMOE LEIATAUA:  Lau Afioga 
i le Fofoga Fetalai, ou te tulai ma le faaaloalo e faatu le lafo,   Ina ia faitauina 
nei le Tulafono Tau Faaofi o Teuteuga o le Tulafono o Fono a Nuu 2015 i 
lona faitauga muamua. 
 
  Faaluaina e le Minisita mo Faatoaga ma Faigafaiva, ma le Minisita mo 
Fesootaiga ma Faamatalaga Tekonolosi. 
 
  Na faamaonia le lafo ma faitauina le Tulafono Tau Faaofi i lona faitauga 
muamua. 
 
 

TULAFONO TAU FAAOFI O TEUTEUGA O LE TULAFONO O LE 
FAAPUTUGATUPE MO LE LUMANAI MANUIA O TAGATA (NU. 2) 

2015 – faitauga faatolu 
 

  FOFOGA FETALAI:  Mo le silafia e le Palemene o le Tulafono Tau 
Faaofi lenei, sa faia lona iloiloga auiliili i le aso Fono 26 Me 2015. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, ou te faatu le lafo,   Ina ia 
faitauina nei le Tulafono Tau Faaofi o Teuteuga o le Tulafono o le 
Faaputugatupe mo le Lumanai Manuia o Tagata (Nu. 2) 2015 i lona faitauga 
faatolu. 
 
  Faaluaina e le Sui Palemia. 
 
  Na faamaonia le lafo ma faitauina le Tulafono Tau Faaofi o Teuteuga o le 
Tulafono o le Faaputugatupe mo le Lumanai Manuia o Tagata (Nu. 2) 2015 i 
lona faitauga faatolu ma faapea ona pasia le Fono Aoao Faitulafono. 
 
 

TULAFONO TAU FAAOFI O LE OFISA AUTU O MATAUPU 
FAALETULAFONO MO TAGATA LAUTELE 2014 

 – iloiloga auiliili 
 

  FOFOGA FETALAI:  E tusa ai ma le Tulafono Tumau 106, e tatau ona 
faamaonia muamua e le Fono Aoao le Lipoti a le Komiti i le Tulafono Tau 
Faaofi ona avanoa ai lea o le Iloiloga Auiliili o le Tulafono Tau Faaofi. 

Tulafono Tau Faaofi o le Ofisa Autu o Mataupu Faaletulafono mo 
Tagata Lautele 2014 – iloiloga auiliili 

 
  Tofa TUISA TASI PATEA (Taitaifono, Komiti o Mataupu tau 
Faamasinoga, Leoleo & Falepuipui ma Faamasinoga o Fanua & Suafa):  
Lau Afioga i le Fofoga Fetalai i le ava ma le faaaloalo ou te faatu le lafo,   
Ina ia faamaonia e lenei Fono Aoao le Lipoti a le Komiti, o lo o fautuaina ai,   
Ina ia faagasolo le Tulafono Tau Faaofi o le Ofisa Autu o Mataupu 
Faaletulafono mo Tagata Lautele 2014 faatasi ai ma Teuteuga ma Faasaoga. 
 
  Faaluaina e le sui usufono mo Gagaifomauga Nu. 1 ma le sui usufono mo 
Palauli. 
 
  Na faamaonia le Lipoti. 
 
  FOFOGA FETALAI:  E faasilasila atu ua faamaonia nei e le Fono Aoao le 
Lipoti a le Komiti o Faamasinoga, Leoleo & Falepuipui ma Faamasinoga o 
Fanua & Suafa i le Tulafono Tau Faaofi o le Ofisa Autu o Mataupu 
Faaletulafono mo Tagata Lautele 2014.  
  O lea o le a sagai atu loa le Fono Aoao i le Iloiloga Auiliili o le Tulafono 
Tau Faaofi o le Ofisa Autu o Mataupu Faaletulafono mo Tagata Lautele 
2014. E tusa ai ma le Tulafono Tumau 102, e amata le Iloiloga Auiliili o le 
Tulafono Tau Faaofi i lona Fuaiupu 2. 
 
FUAIUPU 2: Faamatalaina o uiga o upu. 
 
  FOFOGA FETALAI:  O lo o i ai le Teuteuga ma le Faasaoga a le Komiti i 
le Fuaiupu 2 e pei ona faaalia i le Pepa Faaopoopo o Galuega. 
 
  Tofa TUISA TASI PATEA:  Lau Afioga i le Fofoga Fetalai ou te faatu le 
Teuteuga i le Fuaiupu 2 e faapea: 
 
     “TEUTEUGA: 
  

Mo le faamatalaina o le upu “loia” ia aveese upu “Tulafono a Alii 
Loia 1976," ma suia i upu “Tulafono o Loia ma le Faatinoga o 
Galuega Faa-Loia 2014.” 
 
Faasaoga Fuaiupu 2(1) Na o le Lomiga Samoa 
Ia suia le faamatalaga o i ai nei mo le "lagolago faaletulafono" 
(Legal Aid) i upu "o se polokalame i totonu o le Matagaluega, e 
faatupeina e le Malo, e tulai o Loia, (e lē galulue mo le Malo) ae 
mo tagata lautele;” 

 
  Faamaonia le Teuteuga ma le Faasaoga. 

Tulafono Tau Faaofi o le Ofisa Autu o Mataupu Faaletulafono mo 
Tagata Lautele 2014 – iloiloga auiliili 

 
  Faamaonia le Fuaiupu 2 e pei ona Teuteuina. 
 
 
 
FUAIUPU 3: Faavaeina o le Ofisa Autu. 
 
  Faamaonia. 
 
 
 
FUAIUPU 4: Galuega tauave a le Ofisa Autu. 
 
  Faamaonia. 
 
 
 
FUAIUPU 5: Komiti o le Pulega Aoao. 
 
  FOFOGA FETALAI:  O lo o i ai le Teuteuga ma le Faasaoga a le Komiti i 
le fuaiupu 5 e pei ona faaalia i le Pepa Faaopoopo o Galuega. 
 
  Tofa TUISA TASI PATEA:  Lau Afioga i le Fofoga Fetalai ou te faatu le 
Teuteuga ma le Faasaoga i le Fuaiupu 5 e faapea: 
 
     “TEUTEUGA: 
 

Fuaiupu 5(2)(c): 
 

Ia faaofi upu "e pei ona faatonuina" i le tuanai ai o le upu “i 
ai”. 

 
“FAASAOGA: 

 
Fuaiupu 5(3)(g) Na o le Gagana Samoa; 
 

Ia suia le upu “aia” i le upu “aafiaga”.” 
 
  Faamaonia le Teuteuga ma le Faasaoga. 
 
 
 
  Faamaonia le Fuaiupu 5 e pei ona Teuteuina. 

Tulafono Tau Faaofi o le Ofisa Autu o Mataupu Faaletulafono mo 
Tagata Lautele 2014 – iloiloga auiliili 

 
FUAIUPU 6: Fesoasoani faaletulafono. 
 
  Faamaonia. 
 
 
 
FUAIUPU 7: Manaoga faatonuina mo fesoasoani faaletulafono. 
 
  Faamaonia. 
 
 
 
FUAIUPU 8: Talosaga mo fesoasoani faaletulafono. 
 
  Faamaonia. 
 
 
 
FUAIUPU 9: Faamautu atu o fesoasoani faaletulafono. 
 
  Faamaonia. 
 
 
 
FUAIUPU 10: Faalēaogāina o fesoasoani faaletulafono. 
 
  FOFOGA FETALAI:  O lo o i ai le Faasaoga a le Komiti i le Fuaiupu 10 e 
pei ona faaalia i le Pepa Faaopoopo o Galuega. 
 
  Tofa TUISA TASI PATEA:  Lau Afioga i le Fofoga Fetalai ou te faatu le 
Faasaoga i le Fuaiupu 10(e) mo na o le Gagana Samoa e faapea: 
 
     “FAASAOGA: 
 
 Ia suia upu “ua faia le amiotonu o le faamasinoga e faalēaogāina 

ai le fesoasoani faaletulafono; po o i upu "e tatau ona 
faalēaogāina, ina ia aiaia ai tulaga amiotonu faaletulafono.” 

 
  Faamaonia le Faasaoga. 
 
 
 
  Faamaonia le Fuaiupu 10 e pei ona Teuteuina. 

Tulafono Tau Faaofi o le Ofisa Autu o Mataupu Faaletulafono 
mo Tagata Lautele 2014 – iloiloga auiliili 

 
FUAIUPU 11: Tagata Faufautua a le Malo. 
 
  Faamaonia. 
 
 
 
FUAIUPU 12: Faamavae, faamutaina mo le avanoa o le tofi. 
 
  Faamaonia. 
 
 
 
FUAIUPU 13: O tiute tauave ma malosiaga o le Tagata Faufautua a le 

Malo. 
 
  Faamaonia. 
 
 
 
FUAIUPU 14: Tulaga tutoatasi. 
 
  Faamaonia. 
 
 
 
FUAIUPU 15: Tagata faigaluega. 
 
  FOFOGA FETALAI:  O lo o i ai le Teuteuga ma le Faasaoga a le Komiti i 
le Fuaiupu 15 e pei ona faaalia i le Pepa Faaopoopo o Galuega. 
 
  Tofa TUISA TASI PATEA:  Lau Afioga i le Fofoga Fetalai ou te faatu le 
Teuteuga ma le Faasaoga i le Fuaiupu 15 e faapea: 
 
     “TEUTEUGA: 
 
 Fuaiupu 15(2): 
  

Ia aveese le faasinomaga i le "tolu 3” ma suia i le “lima 5”. 
 
     “FAASAOGA: 
 

Fuaiupu 15(2) na o le Gagana Samoa; 
 

Ia suia le faaliliuga o i ai nei i le Fuaiupu 15(2) i le faaliliuga fou 
e faapea: 

Tulafono Tau Faaofi o le Ofisa Autu o Mataupu Faaletulafono 
mo Tagata Lautele 2014 – iloiloga auiliili 

 
 "(2) E agavaa se loia e lē itiiti mai i le lima (5) 
tausaga o lona tomai i tagi ma moliaga faa-
Faamasinoga, ona tofia e avea ma Loia Faufautua 
Fesoasoani mo tagata lautele.” 

 
     “FAASAOGA: 
 

Fuaiupu 15(4), na o le Gagana Samoa; 
 

Ia suia le upu “puleaina” i upu “faatinoina o isi galuega faale-
auaunaga lautele.” 

 
  Faamaonia le Teuteuga ma le Faasaoga. 
 
 
 
  Faamaonia le Fuaiupu 15 e pei ona Teuteuina. 
 
 
 
FUAIUPU 16: Tagata faigaluega galulue fua. 
 
  Faamaonia. 
 
 
 
FUAIUPU 17: Aga tausili, taiala faavae o tulafono laiti o amioga pulea. 
 
  Faamaonia. 
 
 
 
FUAIUPU 18: Tupe mo le sueina o tusi. 
 
  Faamaonia. 
 
 
 
FUAIUPU 19: Fuafuaga Autasi ma lipoti faaletausaga. 

 
  Faamaonia. 

Tulafono Tau Faaofi o le Ofisa Autu o Mataupu Faaletulafono 
mo Tagata Lautele 2014 – iloiloga auiliili 

 
FUAIUPU 20: Tuusaunoaga mai noataga tau le tagata lava ia. 
 
  Faamaonia. 
 
 
 
FUAIUPU 21: Malosiaga o le Minisita. 
 
  Faamaonia. 
 
 
 
FUAIUPU 22: Tulaga agatapuia. 
 
  Faamaonia. 
 
 
 
FUAIUPU 23: Taiala faavae ma tusi taiala. 
 
  Faamaonia. 
 
 
 
FUAIUPU 24: Tulafono faatonutonu ma pepa faatumu. 
 
  FOFOGA FETALAI:  O lo o i ai le Teuteuga a le Komiti i le Fuaiupu 24 e 
pei ona faaalia i le Pepa Faaopoopo o Galuega. 

 
  Tofa TUISA TASI PATEA:  Lau Afioga i le Fofoga Fetalai ou te faatu le 
Teuteuga i le Fuaiupu 24 e faapea: 
 
     “TEUTEUGA: 

 
i) Ia faaofi le parakalafa (b) fou e faapea: 
 

(b) tiute ma malosiaga o le Komiti o le Pulega Aoao. 
 

ii) Ia toe faatulaga le parakalafa (b) o i ai nei e avea ma 
parakalafa (c).” 
 

  Afioga Hon Palusalue Faapo II: Faafetai lava i le Afioga i le Taitaifono, 
ae o lau fesili, ese le tele o Teuteuga o lenei Tulafono, ese le tele o Teuteuga 
o lenei Tulafono; po o le mea e leaga le tusiga o le Tulafono e tusa ai ma 
outou iloiloga, aua tasi lea Tulafono e aupito sili ona taua, ioe.  

Tulafono Tau Faaofi o le Ofisa Autu o Mataupu Faaletulafono 
mo Tagata Lautele 2014 – iloiloga auiliili 

 
  O lau fesili la i le Afioga i le Taitaifono, po o le a le mafuaaga ua tele ai ia 
Teuteuga o le Tulafono? Pe faaletonu le tusiga o le Tulafono, ioe, pe tele ni 
faaletonu na outou maua i totonu o le Tulafono? O mea ia ta te fia 
malamalama ai, ma le faaaloalo lava lau Afioga i le Fofoga Fetalai. 
 
  FOFOGA FETALAI:  O lea ua maua le finagalo o le sui usufono, tulai mai 
lau Afioga i le Taitaifono. 
 
  Tofa TUISA TASI PATEA:  Faafetai lava i le Afioga i le Fofoga Fetalai, 
ia o lena ua tali lava le Afioga i le Taitai i lana fesili, e taua tele lenei 
Tulafono, o le ala foi lena o le auiliiliina ma galuega fita a nisi o le Komiti o 
lo o i ai foi nisi o sui usufono mamalu foi o la outou itu sa talanoaina, ma 
faatalanoaina ma soona talanoaina ia lenei Tulafono ma soalaupuleina, ina ia 
mafai ona maua se Tulafono lelei ma onomea, aua e pei lava ona taua e lau 
Afioga i le sui usufono mamalu, ese le taua o lenei Tulafono, pei o le ala lea. 
 
  FOFOGA FETALAI:  O lona uiga na matua maioio ma galulue lelei la 
outou Komiti, o le atoaga lena o le tali a lau Afioga i le Taitaifono. 
 
  Faamaonia le Teuteuga. 
 
 
 
  Faamaonia le Fuaiupu 24 e pei ona Teuteuina. 
 
 
 
  FOFOGA FETALAI:  O lo o i ai le Faasaoga faalauaitele a le Komiti i le 
Tulafono, na o le Gagana Samoa. 
 
  Tofa TUISA TASI PATEA:  Lau Afioga i le Fofoga Fetalai ou te faatu le 
Faasaoga faalauaitele i le Tulafono Tau Faaofi e faapea: 
 
     “FAASAOGA: 
 
 Ia suia uma faasinomaga i "Tagata Faufautua o le Malo" i so o se 

mea e aliali mai ai i le faaupuga "Loia Faufautua mo Tagata 
Lautele." 

 
  Faamaonia le Faasaoga. 
 
 
 
  FOFOGA FETALAI:  Tulai mai le sui usufono mamalu. 

Tulafono Tau Faaofi o le Ofisa Autu o Mataupu Faaletulafono 
mo Tagata Lautele 2014 – iloiloga auiliili 

 
  Tofa Lealailepule Rimoni Aiafi:  Lau Afioga i le Fofoga Fetalai, leai, e 
fesoasoani i le galuega a lau Afioga, ae faatuina atu se lafo, e pasia atoa le 
tatou Tulafono, e leai ma se isi o matou e i ai se Tulafono, ma le faaaloalo 
lava, ae pasia atoa loa. 
 
  FOFOGA FETALAI:  Ia ou te manatu e pei lava o galuega o lea tatou te 
taumafai e faamalamalama atu, o lena ua i outou laulau uma lava a tatou 
Tulafono, o tatou de-briefing uma foi ia sa fai e tofu lava le faipule ma le file. 
A o le tulaga lena, a i ai se isi mea e toe manaomia o le a lafo atu i e o lo o 
auaunaina le tatou Fonotaga. Ae malilie sui usufono e onosai mai. O lea lava 
e faagasolo le tatou Fonotaga, e manatu foi e……ave ifo uma tusi Tulafono i 
le sui usufono mo Faleata Sisifo. 
 
  Faamaonia le Faasaoga. 
 
 
 
  Faamaonia le Fuaiupu e pei ona Faasaoina. 
 
 
 
  FOFOGA FETALAI:  O lo o i ai le Faasaoga. Tulai mai lau Afioga i le 
Taitaifono. 
 
  Tofa TUISA TASI PATEA:  Lau Afioga i le Fofoga Fetalai ou te faatu le 
Faasaoga faalauaitele i le Tulafono Tau Faaofi e faapea: 
 
  “FAASAOGA: 
 

Ia suia uma faasinomaga i "Tagata Faufautua o le Malo" i so o se 
mea e aliali mai ai i le faaupuga "Loia Faufautua mo Tagata 
Lautele." 

 
  Faamaonia le Faasaoga. 
 
 
 
  Faamaonia le Faasaoga faalauaitele. 
 
 
 
 
 
 
 



502 
29 IUNI 2015 
 

Tulafono Tau Faaofi o le Ofisa Autu o Mataupu Faaletulafono 
mo Tagata Lautele 2014 – iloiloga auiliili 

 
FUAIUPU 1 MA LE IGOA: 
FUAIUPU 1: Igoa puupuu ma le amataga. 
IGOA: Tulafono o le Ofisa Autu o Mataupu Faaletulafono mo 

Tagata Lautele 2014. 
 
  Tofa TUISA TASI PATEA:  Lau Afioga i le Fofoga Fetalai ou te faatu le 
Faasaoga i le Fuaiupu 1 ma le Igoa e faapea: 
 
     “FAASAOGA: 
 

Ia aveese le fuainumera “2014” ma suia i le fuainumera “2015”, ma 
faitauina ai le Igoa o le Tulafono e faapea: 
 

Tulafono o le Ofisa Autu o Mataupu Faaletulafono mo 
Tagata Lautele 2015.” 

 
  Faamaonia le Faasaoga. 
 
 
 
  Faamaonia le Fuaiupu 1 ma le Igoa e pei ona Faasaoina. 
 
 
 
  Na faagasolo le Tulafono Tau Faaofi o le Ofisa Autu o Mataupu 
Faaletulafono mo Tagata Lautele 2015 faatasi ma Teuteuga ma Faasaoga. 
 
 
TULAFONO TAU FAAOFI O LE FONO A LE AU TUSITALA MA LE 

AU FAASALALAU 2014 – iloiloga auiliili 
 
  FOFOGA FETALAI:  E tusa ai ma le Tulafono Tumau 106, e tatau ona 
faamaonia muamua e le Fono Aoao le Lipoti a le Komiti i le Tulafono Tau 
Faaofi ona avanoa ai lea o le Iloiloga Auiliili o le Tulafono Tau Faaofi. 
  Tulai mai lau Afioga i le Sui Taitaifono o le Komiti o Galuega, Tulafono 
Tumau, Maota Fono ma Mataupu tau Faiga Palota. 
 
  Tofa AGAFILI PATISELA ETEUATI TOLOVAA (Sui Taitaifono o le 
Komiti o Galuega, Tulafono Tumau, Maota Fono ma Mataupu tau Faiga 
Palota):  Lau Afioga i le Fofoga Fetalai ou te faatu le lafo,   Ina ia faamaonia 
e lenei Fono Aoao le Lipoti a le Komiti, o lo o fautuaina ai ina ia faagasolo 
le Tulafono Tau Faaofi o le Fono a le Au Tusitala ma le Au Faasalalau 2014 
faatasi ma Teuteuga ma Faasaoga. 
 
  Faaluaina e le sui usufono mo Aleipata Itupa i Lalo. 

Tulafono Tau Faaofi o le Fono a le Au Tusitala ma le Au Faasalalau 2014 

– iloiloga auiliili 
 
  FOFOGA FETALAI:  Ou te faasilasila atu ua faamaonia nei e le Fono 
Aoao le Lipoti a le Komiti o Galuega, Tulafono Tumau, Maota Fono ma 
Mataupu tau Faiga Palota i le Tulafono Tau Faaofi o le Fono a le Au Tusitala 
ma le Au Faasalalau 2014. 
  O le a sagai atu loa le Fono Aoao i le Iloiloga Auiliili o le Tulafono Tau 
Faaofi o le Fono a le Au Tusitala ma le Au Faasalalau 2014. 
  E tusa ai ma le Tulafono Tumau 102, e amata le iloiloga auiliili o le 
Tulafono Tau Faaofi i lona Fuaiupu 2. 
 
FUAIUPU 2: Faamatalaina o uiga o upu. 
 
  Faamaonia. 
 
 
 
FUAIUPU 3: Tulafono e noatia ai le Malo. 
 
Faamaonia. 
 
 
 
FUAIUPU 4: Faamoemoega. 
 
  Faamaonia. 
 
 
 
FUAIUPU 5: O le Tulafono e faaopoopo atu i isi tulafono. 
 
  Faamaonia. 
 
 
 
FUAIUPU 6: Fono a le Au Tusitala ma le Au Faasalalau. 
 
  Faamaonia. 
 
 
 
FUAIUPU 7: Vaitaimi i le tofi ma totogi. 
 
  Faamaonia. 

Tulafono Tau Faaofi o le Fono a le Au Tusitala ma le Au Faasalalau 2014 

– iloiloga auiliili 
 
FUAIUPU 8:  Faailoaina atu o aia. 
 
  Faamaonia. 
 
 
 
FUAIUPU 9: Manaoga mo faaiuga ma pepa aloaia o le Fono. 
 
  Faamaonia. 
 
 
 
FUAIUPU 10: O Komiti. 
 
  Faamaonia. 
 
 
 
FUAIUPU 11: Aufaigaluega a le Fono. 
 
  Faamaonia. 
 
 
 
FUAIUPU 12: Faatupeina o le Sosaiete. 
 
  FOFOGA FETALAI:  O lo o i ai le Teuteuga a le Komiti i le fuaiupu 12 e 
pei ona faaalia i le Pepa Faaopoopo o Galuega. 
  Tulai mai lau Afioga i le Sui Taitaifono o le Komiti. 
 
  Tofa AGAFILI PATISELA ETEUATI TOLOVAA:  Lau Afioga i le 
Fofoga Fetalai ou te faatu le Teuteuga i le fuaiupu 12 e faapea: 
 
     “TEUTEUGA:  
 

Ia faaofi le fuaiupu 12a fou e faapea: 
 

12A - Teugatupe a le Sosaiete - (1) O le sosaiete: 
 

(a) e tatau ona faavaeina ma tausia o se 
teugatupe e taua o le "Teugatupe a le Au 
Tusitala a Samoa (po o se igoa e tali tutusa 
ma lena igoa)" i se faletupe ua laiseneina i 
lalo o le Tulafono o Faalapotopotoga Tau 
Tupe 1996; 

29 e tatau ona faamautinoa e faapea o tupe uma 
e taliaina faaletulafono e so o se tagata mo ma 
i le avea ai ma sui o le sosaiete, ia teuina i 
totonu o le Teugatupe; 

30 e mafai, pe afai ua ia manatu ua talafeagai ai, 
ona faavaeina ma tausia isi teugatupe 
faapitoa (I le igoa o le sosaiete) mo 
faamoemoega faapitoa, e aofia ai ma 
faamoemoega o le puleaina lelei ma le 
faafaigaluegaina o ana tupe. 
 

(2) E mafai e le Komiti o Pulega ona fuafuaina le 
faaaogaina o tupe a le Sosaiete, e aofia ai le tuuina atu o le 
lagolago tau tupe mo: 

(a) Faailoga taualoa tau faasalalauga; 
(b) Polokalame faa-aoaoga po o fonotaga 
faale-aoaoga mo sui o le sosaiete; po o 
(c) So o se isi lava mataupu ua faamaonia e le 
Komiti o Pulega po o Sosaiete. 
 

(3) E faatoa alagatatau lava ona talaina i tua tupe 
mai le Teugatupe, e ala i siaki tupe po o isi pepa 
faaletulafono e taliaina ona faaaoga ua sainia e se tagata 
ofisa ma saini faatasi ai se isi tagata ofisa o le Sosaiete ua 
faatagaina mo ia faamoemoega. 
 
(4) E tatau i le Sosaiete ona tausia o faamaumauga 
aloaia ma tusi o faamatalaga tau tupe o le Teugatupe. 
 
(5) E ao ona sueina faasuetusi le Teugatupe i tausaga 
taitasi e se suetusi mai fafo e tumaoti ua tofia e le Komiti o 
Pulega, o ia lea, e tatau ona saunia o se lipoti mo le sueina 
faasuetusi o tusi. 
 
(6) E tatau i le Failautusi ona auina atu se ata o le 
lipoti o le sueina o tusi i sui auai uma o le sosaiete. 
 
(7) I totonu o lenei fuaiupu "Teugatupe" o lona uiga 
o le teugatupe a le Sosaiete ua faavaeina i lalo o le 
faafuaiupu (1)(a) ma e aofia ai so o se teugatupe faapitoa 
ua faamaotiina i lalo o le faafuaiupu (1)(c)." 

 
  Faamaonia le Teuteuga. 
 
 



506 
29 IUNI 2015 
 
Tulafono Tau Faaofi o le Fono a le Au Tusitala ma le Au Faasalalau 2014 

– iloiloga auiliili 
 
  Faamaonia le Fuaiupu 12 e pei ona Teuteuina. 
 
 
 
FUAIUPU 13: Tulafono Laitiiti o le Faatinoga o Auaunaga. 
 
  Faamaonia. 
 
 
 
FUAIUPU 14: Faaaogaina o le Tulafono ma le Tulafono Laitiiti o le 

Faatinoga o Auaunaga. 
 
  Faamaonia. 
 
 
 
FUAIUPU 15: Faatonuga. 
 
  Faamaonia. 
 
 
 
FUAIUPU 16: Faamatalaina o uiga o upu. 
 
  Faamaonia. 
 
 
 
FUAIUPU 17: O i latou e mafai ona faia faasea. 
 
  Faamaonia. 
 
 
 
FUAIUPU 18: E mafai ona iloiloina muamua faasea e le sui o le vaega 

faasalalau. 
 
  Faamaonia. 
 
 
 
FUAIUPU 19: Tuuina atu i le Fono. 
 
  Faamaonia. 

FUAIUPU 20: Faatulagaga o faasea. 
 
  Faamaonia. 
 
 
 
FUAIUPU 21: Iloiloga o faasea e le Fono. 
 
  Faamaonia. 
 
 
 
FUAIUPU 22: Faasilasilaga ma le faasologa o faasea. 
 
  Faamaonia. 
 
 
 
FUAIUPU 23: Faaleleiga. 
 
  Faamaonia. 
 
 
 
FUAIUPU 24: Faaleaogaina o faasea. 
 
  Faamaonia. 
 
 
 
FUAIUPU 25: Faia o faaiuga o faasea e aunoa ma le fofogaina. 
 
  Faamaonia. 
 
 
 
FUAIUPU 26: Fofogaina o faasea. 
 
  Faamaonia. 
 
 
 
FUAIUPU 27: Faaiuga a le Fono. 
 
  Faamaonia. 

FUAIUPU 28: Poloaiga a le Fono. 
 
  Faamaonia. 
 
 
 
FUAIUPU 29: E leai se aia tatau e talosaga ai e aunoa ma le aafia ai o le 

iloiloga faa-faamasinoga. 
 
  Faamaonia. 
 
 
 
FUAIUPU 30: Faavaeina. 
 
 
 
FUAIUPU 31: Galuega tauave ma malosiaga. 
 
  Tofa LEALAILEPULE RIMONI AIAFI:  Lau Afioga i le Fofoga 
Fetalai...... 
 
  FOFOGA FETALAI:  O le a le fuaiupu? 
 
  Tofa LEALAILEPULE RIMONI AIAFI:  Fuaiupu 30 ma le Fuaiupu 31. 
O le auga atoa o le Tulafono Tau Faaofi lau Afioga, o le i ai lea o se 
Faalapotopotoga Tusitala Samoa. O le fesili la lau Afioga, po ua i ai la se 
Faalapotopotoga Tusitala Samoa o i ai i le taimi nei, a o le a foi se malosiaga 
o i le Tulafono Tau Faaofi e faamalosia ai Tusitala Samoa e fai ma sui o le 
Faalapotopotoga lenei. Aua i lau faitau atu i ai, e leai se malosiaga o i i e 
faamalosia uma ai tagata nei ina ia i lalo o le Faalapotopotoga lenei, aua o 
lona uiga o le mea lea e aliali mai i i, o le tagata lava e le fia i ai e le i ai. O 
fea tonu la e i ai le papuipui, aua i lou talitonuga, e tatau ona... ae te le i 
Tusitala Samoa, e tatau ona avatu se faatagaga po o se certificate ina ia mafai 
ai ona iloa, e le faapea o se papuipui a ia mafai ona monitor uma tagata nei e 
avea ma Tusitala aloaia i totonu o Samoa. O le fesili lea lau Afioga i le 
Fofoga Fetalai. 
 
  FOFOGA FETALAI:  E manatu o lau Afioga o le sui usufono o le tatou 
Komiti o lo o malamalama lelei i le faafitauli lea e tulai mai i Tusitala a le 
atunuu, e le o ogatasi le futia ma le umele o le matafaioi lea tatou te taumafai 
i ai. A o le agaga o le tatou Komiti ma le Palemene, e tatau ona i ai se mea e 
amatamea ai le Tulafono Tau Faaofi lenei. Ma o le agaga, a tatou le faia, e le 
iloa pe tupu afea, a o le faafitauli, o lo o aliali mai pea feeseeseaiga e pei ona i 
ai. 

  A o le agaga lena ua tatou soalaupule ma soalaupule ma tatou vaavaai o le 
mea tonu lea e tatau ona fai, amata, ona faifai ai lea ma teuteu mo le lumanai, 
o ai e fia auai, afifio mai ma tala mai aao e faamaopoopo le Au Tusitala a le 
atunuu. A o ai foi e faasalaese, faitalia latou. A o le Tulafono Tau Faaofi, o lo 
o taumafai e faataatia ina ia limataitaiina ai ia i ai le papuipui ina ia aua ne i 
toe tulai mai nisi o faafitauli e pei ona tatou molimauina. Ua sagatonu lau 
saunoaga, e le o se taumafai e i ai se pa po o se olo e ati i le va feagai ai o 
Tusitala ma le atunuu, a o le taumafai ina ia tatai se alafua ma se auala e 
limataitaiina ai le tatou Tulafono Tau Faaofi i le tulaga e pei ona i ai. 
  Se i tulai mai lau Afioga i le Sui Taitaifono. 
 
  Tofa AGAFILI PATISELA ETEUATI TOLOVAA:  Faafetai i lau 
Afioga i le Fofoga Fetalai mo le avanoa. E talitonu o lea ua saunoa lau 
Afioga i le Fofoga Fetalai e tusa ai ma lea tulaga ona o sui usufono o le 
Komiti. Mo le silafia e le tatou Palemene, o le taumafaiga lea a le tatou Malo 
ina ia tuufaatasia le Au Faasalalau. O le mea mautinoa pei ona i ai molimau e 
pei ona afifio atu, o lo o i ai lava Faalapotopotoga taitasi a le Au Faasalalau i 
leitio, o le Au Tusitala i nusipepa ae le o aloaia faaletulafono. 
  E pei ona silafia e lau Afioga i le sui usufono o le Komiti, o le fonotaga lea 
na auina atu ai au nei i Initia ia Aperila, o le Palemene, o le Au Faasalalau ma 
le Au Tusitala. O le media and Parliament, lea sa faatinoina i Initia i le tulaga 
lea. O le aano autu lava o lenei fonotaga sa faafoeina e le IPU ma le UN, ina 
ia mafai ona tuufaatasia ni Tulafono e puipuia ai aiatatau a tagata nei, ona ua 
maitauina ua i ai atunuu ua sili atu le tele o faafitauli o tulai mai ona o le leai 
o se Tulafono e papuipui ai, ina ia i ai se puipuiga i le mamao e tatau ona oo i 
ai a latou tusigatala faapea foi faasalalauga i luga i le leitio ma le TV. Ma ou 
te talitonu lava lau Afioga i le Fofoga Fetalai ua talafeagai lava, o le amataga 
lea, ae a i ai nisi teuteuga i faafitauli e ono tulai mulimuli mai a ua i ai se 
taiala tatou te mulimulitui i ai mo le lumanai. Ma le faaaloalo lava. 
 
  Tofa LEALAILEPULE RIMONI AIAFI:  Lau Afioga i le Fofoga Fetalai, 
e leai se agaga tetee o le sui usufono lenei ma le Vaega Faaupufai i le 
Tulafono Tau Faaofi. E pei ona silafia, e lagolagoina tele le tulaga, a o le mea 
lea e popole ai, o le fai o le Tulafono pasi ae le mafai ona faatinoina atoatoa. 
Aua o le mea lena sa i ai le manatu e i ai se malosiaga i totonu e ono amata ai 
po o afea foi se taimi e amata ai ona faamamalu le Tulafono. Aua o lona uiga, 
a leai se Journalist Association, e le mafai ona faatino le tatou Tulafono lea. 
O le naunautaiga o lou sui usufono, ina ia vave faatino le tulaga lea ona e leai 
se eseesega o le Council lea ma le Medical Council ma le Law Society ma 
mea faapena ina ia malupuipuia ma lelei le faatinoina ma lona faavae ina ia 
malupuipuia tagata lautele.  
  Na pau lava lea o se manatu. Ma lou faaaloalo lava. 
 
  FOFOGA FETALAI:  Ia, se i tulai mai le isi sui usufono o le Komiti, lau 
Afioga i le Taitai o le Itu Agai. 

  Afioga Hon PALUSALUE FAAPO II:  Lau Afioga i le Fofoga Fetalai, e 
ala ona tutulai atu sui usufono o le Komiti ona e i ai le popolega lea ua faaleo 
e le isi sui usufono o le Komiti. Sa i ai le faamoemoe ina ia pasia le Tulafono 
Tau Faaofi ua i ai se Faalapotopotoga. O lea lava na silafia e lau Afioga i le 
Taitaifono, e uma le tatou lauiliuga e le i maopoopo mai lava sui faasalalau 
ma le au tusitala. O le mea la lea e popole ai, ne i pasia le Tulafono, ona tuu 
faatalaloa ai lava lea ae le o maopopo se sosaiete, a o lea e faavae le Tulafono 
i luga o le i ai o le Association a le Tusitala ma le Aufaasalalau. E pei o le 
mea lena o lea e… 
 
  FOFOGA FETALAI:  Ia, o lea ua maua le… Ou te manatu e le tau faia se 
faafinauga a le tatou Komiti a o faafofoga le Palemene. E taua uma o outou 
finagalo sa tatou folasia ma sa tatou molimauina uma le tulaga lea. E le 
aveifoa le le maopoopo o le asosi a le au tusitala e taofia ai le mea e tatau ona 
fai. O le faaiuga lena sa tatou oo i ai. O ai lava le sui o le au tusitala e agai 
mai e fia faamaopoopo le manatu ma le finagalo o le Malo, afifio mai ma tala 
mai aao. O ai foi ia e faatalatu ma faatalaese, faitalia i latou. A o le galuega 
faatino, o lea ua i ai uma tulaga e pei ona tatou aiaia, we have to start from 
somewhere, ona faatulaga ai lea o le faagasologa o le tatou galuega. Ae ia 
tatou onosai foi, o le matafaioi ma le profession lenei faa-tusitala e le 
faigofie, e tofu lava le tagata ma lona lagona, e sao foi le tagata ia i lana 
faalogona ma lona manatu, ae tatou te le tatai faa-ia matau ai la i le finagalo o 
le Palemene. E tatau lava i le tatou Palemene ma tatou galuega fai e tatau ona 
fai le mea e tatau ona fai. O le faamalamalamaga lea mo le silafia, e le natia 
foi ua umi ona soalaupule le tatou Komiti. 
 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga i le Fofoga 
Fetalai, e toaitiiti lava tusitala e le fia auai i le Council lea. Ma o le agaga foi 
o i latou ia aua ne i faia se mea, o le mea moni lava lena. E le tau faatalia la le 
Malo se i faamalieina le tasi po o le lua o tusitala, a ua ioe uma lava le anoano 
o tusitala, o le mea lea e tatau ona fai. 
 
  FOFOGA FETALAI:  Se i tulai mai le sui usufono mamalu mo 
Gagaemauga Nu.2. 
 
  Tofa LEVAOPOLO TALATONU:  Lau Afioga i le Fofoga Fetalai, na o 
sina manatu puupuu lava. Sa ou faapea e i ai se vaega foi lea o le Tulafono e 
faamalosia ai, e tai pei o le law society, faamalosia le auai i totonu o le asosi 
lea ona faatoa aloaia lea o se faatinoga o se pisinisi tusitala. E pei e manaia pe 
ana faapena ona leai lava lea o se … pe omai pe le omai, e le popole i ai le 
Tulafono. 

  FOFOGA FETALAI:  O lea ua i ai le Fuaiupu 32; tulaga faa-sui auai. You 
have to admit to the bar of profession of media ona faatoa mafai lea ona avea 
oe ma tusitala.  
 
  Tofa LEVAOPOLO TALATONU:  Ua leva ona tatau ona e saunoa mai i 
le mea lena. 
 
  FOFOGA FETALAI:  A lea na ou fai atu, ua tatou malamalama uma lava i 
le… Ua tatou taunuu i le tatou taimi malolo, o le a faia se malologa a le tatou 
Palemene ona toe taliu mai lea.  
  E faasilasila atu o le a faataatiaese Taualumaga a le Fono Aoao mo lana 
malologa masani o le afiafi. 
 
 
  Na faataatiaese Taualumaga a le Fono Aoao mo lana malologa i le itula e 
8:44 i le po ma toe amatalia i le itula e 9:24 i le po. 
 
 
  FOFOGA FETALAI:  E faasilasila atu ua toe amataina nei Taualumaga a 
le Fono Aoao Faitulafono. 
  Malo onosai i lenei vaega o le afiafi, malo foi le tauatai ma le faamalolosi i 
le paia ma le mamalu o le tatou Palemene. E le o toe mamao ona tatou taunuu 
lea i le taunuuga o tatou galuega. Ae alo maia, e talitonu ua maua lo outou 
malosi i le tatou malologa na faia nei.  
  E malolo le tatou Fono o tatou i ai pea i le iloiloga auiliili o le tatou 
Tulafono Tau Faaofi. O lea ou te tuuina atu ai le fesili. 
 
  Faamaonia le Fuaiupu 30. 
 
 
 
  Faamaonia le Fuaiupu 31. 
 
 
 
FUAIUPU 32: Tulaga faasui auai. 
 
  Faamaonia. 
 
 
 
FUAIUPU 33: Faamanuiaga o sui auai. 
 
  Faamaonia. 

FUAIUPU 34: Faamaoniga o tulaga aloaia e talia ai. 
 
  Faamaonia. 
 
 
 
FUAIUPU 35: Fonotaga aoao faaletausaga. 
 
  Faamaonia. 
 
 
 
FUAIUPU 36: Faavaeina. 
 
  Faamaonia. 
 
 
 
FUAIUPU 37: Galuega tauave ma malosiaga. 
 
  Faamaonia. 
 
 
 
FUAIUPU 38: Fono le Tumau. 
 
  Faamaonia. 
 
 
 
FUAIUPU 39: Puipuiga mai noatagau tau le tagata lava ia. 
 
  Faamaonia. 
 
 
 
FUAIUPU 40: Tulafono Faatonutonu. 
 
  Faamaonia. 
 
 
 
FUAIUPU 41: Teuteuga faatupulaia. 
 
  Faamaonia. 

FUAIUPU 42: Soloaiga ma mea faasaoina. 
 
  Faamaonia. 
 
 
 
FUAIUPU 1 MA LE IGOA: 
FUAIUPU 1: Igoa puupuu ma le amataga. 
IGOA: Tulafono le Fono a le Au Tusitala ma le Au Faasalalau 

2014. 
 
  FOFOGA FETALAI:  O lo o i ai le Faasaoga a le Komiti i le Fuaiupu 1 
ma le Igoa e pei ona faaalia i le Pepa Faaopoopo o Galuega. 
  Tulai mai lau Afioga i le Sui Taitaifono. 
 
  Tofa AGAFILI PATISELA ETEUATI TOLOVAA:  Lau Afioga i le 
Fofoga Fetalai, ou te faatu le Faasaoga i le Fuaiupu 1 ma le Igoa e faapea; 
 
     “FAASAOGA: 

 
Ia aveesea le fuainumera “2014” ma suia i le fuainumea “2015” ma 
faitauina ai le igoa o le Tulafono e faapea: 
 

Tulafono o le Fono a le Au Tusitala ma le Au Faasalalau 
2015.”” 

 
  Faamaonia le Faasaoga. 
 
 
 
  Faamaonia le Fuaiupu 1 ma le Igoa e pei ona Faasaoina. 
 
 
 
  Na faagasolo le Tulafono Tau Faaofi o le Fono a le Au Tusitala ma le Au 
Faasalalau 2015 faatasi ma Faasaoga. 
 
 

TULAFONO TAU FAAOFI O FEAGAIGA I SINEVA 2015 
 – iloiloga auiliili 

 
  FOFOGA FETALAI:  E tusa ai ma Tulafono Tumau 106 e tatau ona 
faamaonia muamua e le Fono Aoao le Lipoti a le Komiti o Tulafono Tau 
Faaofi, ona avanoa ai lea o le Iloiloga Auilili o le Tulafono Tau Faaofi. 

  Tulai mai lau Afioga i le Taitaifono o le Komiti o Mataupu tau le Va i Fafo, 
Fefaatauaiga ma Tupe Maua. 
 
  Tofa SOOALO MENE (Taitaifono, Komiti o Mataupu tau le Va i Fafo, 
Fefaatauaiga ma Tupe Maua):  Ou te tulai atu ma le ava ma le faaaloalo lau 
Afioga i le Fofoga Fetalai e faatu le lafo,   Ina ia faamaonia e lenei Fono 
Aoao le Lipoti a le Komiti o lo o fautuaina ai, ina ia faagasolo le Tulafono 
Tau Faaofi o Feagaiga i Sineva 2015 e aunoa ma se Teuteuga. 
 
  Faaluaina e le sui usufono mo Falelatai ma Samatau, sui usufono mo 
Palauli, sui usufono mo Sagaga le Falefa ma le sui usufono mo 
Gagaifomauga Nu.1. 
 
  FOFOGA FETALAI:  Ou te faasilasila atu ua faamaonia nei e le Komiti le 
Lipoti a le Komiti o Mataupu tau le Va i Fafo, Fefaatauaiga ma Tupe Maua i 
le Tulafono Tau Faaofi o Feagaiga i Sineva 2015. 
  O le a sagai atu loa le Fono Aoao mo le Iloiloga Auiliili o le Tulafono Tau 
Faaofi o Feagaiga i Sineva 2015. 
  E tusa ai ma le Tulafono Tumau, e amata le iloiloga auiliili o le Tulafono 
Tau Faaofi i le Fuaiupu 2. 
 
FUAIUPU 2: Faamatalaina o uiga o upu. 
 
  Faamaonia. 
 
 
 
FUAIUPU 3: Uiga o tagavai ma mea taitasi puipuia. 
 
  Faamaonia. 
 
 
 
FUAIUPU 4: Faaaogaina o Feagaiga ma Vaega Faaopoopo o Feagaiga 

Autu i lalo o le tulafono a Samoa. 
 
  Faamaonia. 
 
 
 
FUAIUPU 5: Solia o Feagaiga po o Vaega Faaopoopo o Feagaiga Autu. 
 
  Faamaonia. 

FUAIUPU 6: Uiga o le soliga matuia. 
 
  Faamaonia. 
 
 
 
FUAIUPU 7: O le avea ma sui faaletulafono. 
 
  Faamaonia. 
 
 
 
FUAIUPU 8: Faamaoniga o le faaaogaina o le Feagaiga po o le Vaega 

Faaopoopo o Feagaiga Autu. 
 
  Faamaonia. 
 
 
 
FUAIUPU 9: Tagata ua puipuia. 
 
  Faamaonia. 
 
 
 
FUAIUPU 10: O le sui faaletulafono o se pagota o taua ua puipuia. 
 
  Faamaonia. 
 
 
 
FUAIUPU 11: Faasilasilaga o le Faamasinoga. 
 
  Faamaonia. 
 
 
 
FUAIUPU 12: Talosaga tetee a tagata ua puipuia. 
 
  Faamaonia. 

FUAIUPU 13: Faaitiitiga o faasalaga malupuipuia o tagata ua puipuia. 
 
  Faamaonia. 
 
 
 
FUAIUPU 14: Maliega e faaaoga ai tagavai po o mea taitasi ua puipuia. 
 
  Faamaonia. 
 
 
 
FUAIUPU 15: O se soligatulafono le faaaoga o tagavai po o meataitasi 

ua puipuia. 
 
  Faamaonia. 
 
 
 
FUAIUPU 16: Faoa faamalosi. 
 
  Faamaonia. 
 
 
 
FUAIUPU 17: Tulafono Faatonutonu. 
 
  Faamaonia. 
 
 
 
FUAIUPU 18: Teuteuga Faatupulaia. 
 
  Faamaonia. 
 
 
 
FAAMATALAGA: 
 
  Faamaonia. 

FUAIUPU 1 MA LE IGOA: 
FUAIUPU 1: Igoa puupuu ma le amataga. 
IGOA:  Tulafono o Feagaiga i Sineva 2015. 
 
  Faamaonia. 
 
 
 
  Na faagasolo le Tulafono Tau Faaofi o Feagaiga i Sineva 2015 e aunoa ma 
se Teuteuga. 
 
 

TULAFONO TAU FAAOFI O TEUTEUGA O LE TULAFONO O 
TAMAITI 2015 – faitauga faalua 

 
  FOFOGA FETALAI:  Mo le silafia e le Palemene o le Tulafono Tau 
Faaofi lenei sa faia lona faitauga muamua i le Aso Fono 26 Me 2015. I le le 
auai ai o le Minisita mo Faamasinoga ma Pulega Tau Faamasinoga, tulai mai 
lau Afioga i le Palemia. 
 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga i le Fofoga 
Fetalai ou te faatu le lafo,   Ina ia faitauina nei le Tulafono Tau Faaofi o 
Teuteuga o le Tulafono o Tamaiti 2015 i lona faitauga faalua, ma ou te fia 
tautala faamalamalama i ai. 
 
  Faaluaina e le Sui Palemia ma le Minisita mo Tina ma Tamaitai, Atinae o 
Nuu ma Afioaga ma Agafesootai. 
 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga i le Fofoga 
Fetalai, o le Tulafono Tau Faaofi lea e fia teuteu, a fua i nisi foi Tulafono sa 
fai e tau fofo ai le faafitauli na tulai ma ii le taimi lea pe a o le 1999 i le 2005, 
na tetei ai tatou uma i le mau vaegatama na fai e nisi mai Amerika o fanau a 
Samoa e ave i Amerika, papalagi. O lea la na teuteu faatopetope ai loa le 
Tulafono i le taimi lena ma tuuvaevae ai loa teuteuga, o le faaupuga, o 
vaegatama i fafo, e aofia ai sitiseni i fafo, ina ia faafaigata teisi aua ne i 
faafaigofieina. Ia e i ai la le mea ua tupu, ua le faaavanoaina i totonu i i i le 
Tulafono le tulaga foi lele o le vaegatama, e palagi le tamaloa, ia pe Saina foi 
pe Initia, ae Samoa le fafine. Ia ua oki atoa ai loa i ina le mea, aua ua foliga 
mai ua alu loa le tulaga e le i amanaia le tulaga lea e le faapena le lalolagi, e i 
ai lava ia vaegatama a tatou e aafia ai le Samoa.  

  O lea la ua faamaoti i i, afai o se tasi o matua o le sitiseni Samoa, ia e le 
legalize ia le adoption lena o vaegatama i fafo, ona tau faafaigofie ai lea ona 
tau aafia ai ia a tatou vaegatama foi ia agai i Niu Sila, o le ulugalii o le fafine 
le palagi po o le tamaloa le palagi a o le isi o le Samoa, ia ona omai lea talau 
atu fanau a uso ma talau atu i o e saili ai le latou lumanai, ae ua tau faafaigata 
la o tulaga..., o lea la ua teuteu ai le Tulafono lea e tau faamanino ai, afai o le 
vaegatama e aafia ai se tasi o matua o le Samoa, ia e le alu la i le vasega lena, 
o latou mai fafo. Lau Afioga i le Fofoga Fetalai, ia e faigofie lava le 
Tulafono. 
 
  FOFOGA FETALAI:  Ia e manatu foi ua maea ona tatou soalaupule lenei 
Tulafono i le tatou De-Briefing na fai, ia e tele ma anoanoai foi a tatou fesili 
na faasagatonu i le Faauluuluga o le Matagaluega ma tatou manino ma 
malamalama ai, e pei o le faapupulaga lea ua toe faamanatu mai e le Afioga i 
le Palemia leaga ua fai foi sina umi i lena taimi na tatou feiloai ai i le tatou 
De-Briefing. E ui i lea, ua ou manatu, ua manino ma malamalama le faatulai 
mai o lenei Tulafono Tau Faaofi e le tatou Palemene. Ia o le a tuu atu pea le 
avanoa i tulaga masani lau Afioga i le Taitai o le Itu Agai. 
 
  Afioga Hon Palusalue Faapo II:  Lau Afioga i le Fofoga Fetalai faafetai 
mo le avanoa. E tulai atu ma le faaaloalo, ina ne i le avatu se manatu ona 
faapea lea e le taua le Tulafono. Ae ou te talitonu o mea nei o vaegatama, o 
mea foi e maua ai avanoa o nai o tatou tamaiti e maua ai le avanoa e maua ai 
sitiseni e o atu ai i fafo e faafaigofie ai tulaga uma aua le manuia o nai fanau. 
Ae ua ou te i nei i le saunoaga a le Afioga i le Palemia, pei o se uiga o se 
Tulafono e faafaigata ai le tulaga lea, e faafaigata ai ona maua le avanoa i nai 
matua, aemaise i nai matua o Samoa uma, ia e..... 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai masalo e le i maua mai e..... 
 
  FOFOGA FETALAI:  O le ala foi lena o le.....se i faamalamalama atu. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  O le Tulafono na fai fuafua e faafaigata ai i tulaga o vaegatama 
ia sa fai e tagata Amerika, e Amerika le tamaloa Amerika le fafine, aua o 
vaegatama na, na tagisa ai isi ulugalii ua avatu lava le tamaitiiti ma o ai lava 
ua le iloa po o fea le mea la e i ai, ona e i ai aiaiga foi e avatu loa e sa ona toe 
iloa le mea la e agai i ai. O le mea lena sa faafaigofie ai i le taimi lena i le 
tatou Tulafono sa i ai, lea na ala ai ona fai mai le Tulafono i le taimi lena, e 
faafaigata ai ona toe tupu le mea lena, aua e le mafai ona tatou iloa, po o 
vaetama moni e ave e faafaigaluega, po o ave i mea foi ia e ave i fale 
paumuku ma mea faapena, aua tasi lena auala o lea e fai e tagata i fafo 
vaegatama, e pepelo o la e i ai galuega, ae ave faatau, faatau mo training in 
human beings. 

  O le ala lena na ala ai ona faafaigata le tatou Tulafono lea, lea na vaevae ai 
loa ina ia aua ne i aafia vaegatama a ulugalii, e le afaina lava Samoa ia, a o 
ulugalii la e palagi le isi ae Samoa le isi, ia a sau nei la le vaegatama o la e 
faaiu palagi, ia e tasi lava le vaai, o, o le vaegatama a fafo, ia kolosi loa ma le 
peni e alu i o i le vaega e faafaigata. O lea la ua...sa le i ai la le mea lena, a ua 
faamaoti i i i le Tulafono lea, so o se vaegatama lava o le Samoa ia le matua, 
ia e le toe i ai la se category na e faafaigata, a o lea o le a faafaigofie uma mea 
uma. 
 
  FOFOGA FETALAI:  Malo. E manatu foi ua malamalama le finagalo o le 
sui usufono mamalu. 
  O le a avatu muamua le avanoa i le sui usufono mo Palauli le Falefa, ona 
sosoo ai lea ma le sui usufono mo Falelatai ma Samatau, tulai mai le sui 
usufono. 
 
  Afioga Hon Faumuina Tiatia Faaolatane Liuga (Palauli le Falefa):  Lau 
Afioga i le Fofoga Fetalai, leai o lau fesili ou te fia malamalama ai ona o lea 
ua faatulafonoina ia ulugalii foi ia e tamaloa uma pe fafine uma, pe mafai la e 
se ulugalii Samoa ona o laua faataga i Niu Sila, ona adopts le tamaitiiti i 
ituaiga faaipoipoga ia, ma lou faaaloalo lava. 
 
   FOFOGA FETALAI:  Ia ou te taofi sa manino le faamalamalamaga a le 
Pule o le Matagaluega, ia se i tulai mai pea lau Afioga i le Palemia. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Sa ou auai i se sauniga ae fai mai loa se tagata i le mea tonu 
lava lea, a o le tagata lea, se ua matautia lau faalogo. Ina ua oo laina o le a 
faapaia le faaipoipoga, ona fai mai lea ma le tamaloa, and I now declare you 
man and husband, ia ae pau lava le mea lea e tilotilo i ai, o le toatasi o le e 
sitiseni, a, okay loa mea uma. 
 
  FOFOGA FETALAI:  Ia tulai mai le sui usufono mo Falelatai ma 
Samatau. 
 
  Afioga Taefu Lemi (Falelatai ma Samatau):  Faafetai i lau Afioga i le 
Fofoga Fetalai, leai ua ou tulai atu e momoli atu lava lau faafetai i le 
Tulafono Tau Faaofi lea. O se Tulafono e faasao ai le sese o le Tulafono 
muamua, aua e i ai lou manatu sa silasila pitotasi le Tulafono muamua, ua 
faaituau ua silasila lava i le itu lea e papalagi uma po o ni tagata uma foi mai 
fafo a o lea o le a vaetamaina a tatou fanau, ae ua ou fiafia lava i le Tulafono 
lea, ona o lea ua toe aumai lava i le moa o le ala le taatiaga e taoto ai le tulaga 
lava e tatau ona i ai, aua e toatele Samoa i fafo, ae ua fenofoai foi o tatou 
tagata. 

  E pei ona malie i saunoaga a le Maota, e aulelei o tatou tagata o teine ma 
tama, o lona uiga, e nofo ane i le palagi, meauli o le Initia, ia e le taitai ona...e 
le masino le mau ulugalii e vaetamaina fanau mai Samoa, aua o le isi o le 
matua, o le Samoa. O le ala lena ua ou toe faafetai ai lava ua toe faasao le 
sese lea sa i ai i le Tulafono muamua, ia manuia le Fono. 
 
  FOFOGA FETALAI:  Malo. Ia e manatu ua malamalama le tatou 
fesilafaiga foi ma le Pule o le Matagaluega, e leai lava se Tulafono e aumai e 
atoatoa, e aumai foi e tuu mai ia ona toe teuteu foi lea e faatulaga i le tulaga 
masani e tatau ona i ai. A o le itu sili ona taua i le faamalamalamaga, ia ua toe 
mafai ai ona toe faapupula le auala ina ia manino ma malamalama ia aua ne i 
aafia fua le maaveave le fua, o tatou o tagatanuu, pe toatasi pe toalua, ia ae 
aua ne i taaia lava i le tulaga sa i ai le puipuiga tele e le natia foi le tele o le 
faafitauli na tatou oo i ai, ia ua toe tagi talatala nisi o matua ua le toe feiloai 
ma fanau. Ae pei o le agaga lena, ui o lea, ia tatou ave ia lea i uta, o lea ua 
manino ma malamalama le tulai mai o lenei Tulafono Tau Faaofi. 
 
  Na faamaonia le lafo ma faitauina le Tulafono Tau Faaofi o Teuteuga o le 
Tulafono o Tamaiti 2015 i lona faitauga faalua. 
 
  FOFOGA FETALAI:  E tusa ai ma le Tulafono Tumau, o le a tuuina atu 
lenei Tulafono Tau Faaofi i le Komiti o Mataupu tau Leoleo ma Falepuipui 
mo le iloiloina ma toe lipoti i le Fono Aoao i se Fonotaga o lumanai. 
 
 

TULAFONO TAU FAAOFI O TEUTEUGA O LE TULAFONO O LE 
FETUFAAIGA O FAAMATALAGA TAU LAFOGA 2015 

 – faitauga faalua 
 

  FOFOGA FETALAI:  Mo le silafia e le Palemene o le Tulafono Tau 
Faaofi lenei sa faia lona faitauga muamua i le aso 26 Me 2015. 
 
  Tofa Hon TUILOMA LAMEKO:  Lau Afioga i le Fofoga Fetalai, ou te 
faatu le lafo,   Ina ia faitauina nei le Tulafono Tau Faaofi o Teuteuga o le 
Tulafono o le Fetufaaiga o Faamatalaga Tau Lafoga 2015 i lona faitauga 
faalua, ma ou te fia tautala faamalamalama i ai. 
 
  Faaluaina e le Sui Palemia. 
 
  Tofa Hon TUILOMA LAMEKO:  Lau Afioga i le Fofoga Fetalai faapea 
sui usufono mamalu o le Maota, a outou silasila i ai i le faamatalaga puupuu 
o le Tulafono, o le agaga o lo o i ai i totonu o le Tulafono, o le mafai lea ona 
faataga pe a faapea o le isi atunuu i le isi atunuu ua faipaaga ma tatou. 

  A faapea e i ai ni pepa ma ni tulaga o mea tau lafoga e fia fesuaiai ai e 
manaomia ai le fesoasoani a le tatou atunuu i ai, e mafai la ona ave i lalo o 
tuutuuga o le Tulafono, o lona uiga, e faamautu lelei aua ne i avea e le i iloa i 
le taimi lenei, tuuaia a o le mea lava ia, ia matua tausi lelei i lalo o lona uiga e 
sauni le Matagaluega e fai lelei ia feagaiga e osia lelei ma saini lelei e tagata 
mai isi foi atunuu o lea o lo o faipaaga faatasi ma tatou, o le uiga la lena o le 
Tulafono, o le faatagaina, e ave, a le mafai ona ave i luga o le feagaiga ua 
tusitusia lelei, e mafai ai ona ave se faamatalaga ua i totonu o le tatou Ofisa o 
Lafoga e faatatau mo mea tau lafoga. 
 
  FOFOGA FETALAI:  Ia se i tulai mai le sui usufono mamalu mo Faleata 
Sisifo. 
 
  Tofa Lealailepule Rimoni Aiafi:  Lau Afioga e avatu se faamalo i le 
Afioga i le Minisita e uiga i lenei Tulafono Tau Faaofi. 
  O le Tulafono e i ai ona itu taua ma lelei, e i ai foi ona itu e tau augata ai ou 
manatu, e pei o le tele o tagata ia maumea i fafo, a manao e faalaiti a latou 
lafoga e totogi, ona invest mai lea i atunuu ia e i ai tatou, pei e aumai latou 
tupe e faafaigaluega i inei, o tagata la nei po o faipisinisi nei o lea ua 
tulituliloa e o latou atunuu, aua e seasea i ai ni o tatou i inei e tele ni tupe i 
inei e invest i fafo, ioe, o le mea la lea ua pei....o gaoioiga ia a nuu tetele ia o 
lea ua pei ua tau tulituliloa ai ia mea tau lafoga ia ma tupe ia e faafeaveai  
solo e tagata foi ia e tele a latou tupe i isi atunuu ma isi atunuu, ia ona afaina 
ai foi lea o tatou i isi ia o Tulafono. O ona itu lelei, o nai atunuu ia, pei o le 
faafitauli lea e tupu mai i le atunuu tele lea o Greece, Eleni o tagata tonu lava 
lea o lea e oki ai le atunuu lea, o le tele o tupe a latou tagata e ave e invest i 
fafo, maua  tupe ma ave i fafo, ia ua oki atoa ai le tele o tupe e tatau ona tuu i 
totonu e faagaoioi ai le atunuu, o lea la ua tau tulituli e atunuu nei. O lea foi 
ua fai e isi atunuu, ua fai foi e Fiti o lea ua i ai le latou Tulafono foi lea e vaai 
a latou tagata ia o pisinisi ia e i inei e invest i fafo ma earn ai latou income, e 
tatau ona tilotilo i ai le Malo e tax. E tai faafoliga uma lava i le mea lea na ou 
talanoa atu ai analeila mea foi lea e fai e le Blue Sky ma le Digicel i fafo,  
tuuaia lala ia e ese lava latou, a o le ofisa lea e i i, lea e toe operate lava i fafo, 
e tatau foi la ona tilotilo tatou i ai, pe afai o le tupe o lea e earn e latou i 
Samoa ona o le latou pisinisi o lea e centre i inei. 
  E momoli atu le faafetai i lau Afioga i le Taitaifono ona o le vaega lea e 
faataga ai pe afai o paaga nei a tatou, ina ne i faapea foi ua tatou faatino nisi o 
pisinisi tetele ia e aumai a latou tupe e faagaoioi i inei, ae le o totogia lava a 
latou lafoga. E pei foi o le isi vaega i lau tilotilo, e aoga foi tupe a nai tagata 
la e fafo e aumai i inei e atiae ai le tatou atunuu. Ma lou faaaloalo lava 
faafetai. 
 
  FOFOGA FETALAI:  Le sui usufono mo Falelatai ma Samatau, e fia 
faasaoina le taimi o lau Afioga i le Minisita, o le avanoa mulimuli lea. Tulai 
mai le sui usufono mo Falelatai ma Samatau. 

  Afioga TAEFU LEMI:  E faamalulu atu i lau Afioga i le Fofoga Fetalai, o 
se mea laitiiti lava ta te fia malamalama ai, aua e i ai le Tulafono e aumai ona 
aumai lea ma le pepa foi lea mai Lana Afioga Mamalu O Le Ao o le Malo e 
faanatinati ai se Tulafono. Ua ou maua la le Tulafono a lenei Matagaluega na 
aumai, o le Tulafono o Teuteuga o le Tulafono o Tamaiti 2015, na aumai i se 
tulaga faanatinati. Peitai o lea ua e saunoa e ave i le Komiti. O le vala lea ta te 
fia malamalama ai. Ma lou faaaloalo lava lau Afioga. 
 
  FOFOGA FETALAI:  Ia, e manatu e le i maua e au nei se tulaga o le mea 
lea e faanatinati ne i te i ua fenumiai le tatou galuega, ae se i ou toe fesili i le 
Failautusi o le Fono ona toe logo atu lea o le tatou Maota mo le silafia. 
  Tulai mai lau Afioga i le Minisita mo Tupe Maua. 
 
  Tofa Hon TUILOMA LAMEKO:  Lau Afioga i le Fofoga Fetalai, ou te 
tali atu i tulaga o mea tau fefaatauaiga aemaise o mea taua ia maua ni a tatou 
lafoga. O le mea lea e aim tonu i ai le Tulafono Tau Faaofi, a faapea o tatou 
ma Niu Sila, e saini lelei le feagaiga e release ai se information mai totonu o 
le Matagaluega o le Inland Revenue. O lona uiga la, ia aua ne i i ai se mea ia 
sao ai se tulaga, aemaise la mea o ni tax foi a ni kamupani lea e own ni 
pisinisi i inei, e matua saini lelei le feagaiga. A o le tele o na feagaiga e saini 
ai le Minisita. O lona uiga, ia matua mautinoa lelei e le mafai ona release ina 
se information i mea tau lafoga, e aunoa ma le vaai i le tulaga e aafia ai le 
tatou foi Tulafono. 
  I le tulaga o mea sa laga e sui usufono, e sao, o lea e i ai tatou Tulafono e le 
mafai ona releaise ina se mea se i vagana la ua le lelei le ulu o le 
Matagaluega, ae ala ona fai Tulafono ia puipuia ai, aemaise lava mea a tagata 
totino taitoatasi, afai o le... e i ai ma ni kamupani, ia malilie faatasi i ai itu e 
lua. Ma le faaaloalo lava lau Afioga. 
 
  Na faamaonia le lafo ma faitauina le Tulafono Tau Faaofi o Teuteuga o le 
Fetufaaiga o Faamatalaga Tau Lafoga 2015 i lona faitauga faalua. 
 
  FOFOGA FETALAI:  E tusa ai ma Tulafono Tumau, o le a tuuina atu le 
Tulafono Tau Faaofi i le Komiti o Mataupu tau le Va i Fafo, Fefaatauaiga ma 
Tupe Maua mo le iloiloina ma toe Lipoti mai i le Fono Aoao i se Fonotaga o 
lumanai. 
 
 

TULAFONO TAU FAAOFI O TEUTEUGA O LE TULAFONO O 
GALUEGA TAU LEOLEO 2015 - faitauga faalua 

 
  FOFOGA FETALAI:  Mo le silafia e lenei Palemene, o lenei Tulafono 
Tau Faaofi sa faia lona faitauga muamua i le Aso Fono 26/5/2015. Tulai mai 
lau Afioga i le Minisita mo Leoleo, Auaunaga tau Falepuipui ma le 
Toefuataiga ma Auaunaga tau Tinei Mu. 

  Afioga Hon SALA FATA LISATI PINATI:  Lau Afioga i le Fofoga 
Fetalai faapea le paia o le Maota, ou te faatu le lafo,   Ina ia faitauina nei le 
Tulafono Tau Faaofi o Teuteuga o le Tulafono o Galuega Tau Leoleo 2015 i 
lona faitauga faalua ma ou te fia tautala faamalamalama i ai. 
 
  Faaluaina e le Sui Palemia, ma le Minisita mo Aoga, Taaloga ma Aganuu. 
 
  Afioga Hon SALA FATA LISATI PINATI:  Lau Afioga o le Tulafono 
Tau Faaofi lenei e puupuu, a o le agaga o le Tulafono Tau Faaofi lenei e 
taofiofi mai ai i latou ua lava le tomai mai le auaunaga faa-leoleo, e pei ona 
silafia ua faasolo ina toaitiiti le aufaigaluega matutua o lo o i ai nei, ae i ai le 
talitonuga, o e ua lava le tautua, ua lava foi le silafia, e pei o le agaga lea e i ai 
le manatu ina ia taofi mai i latou ina ia faapena ona... aua le latou tautua ma le 
latou silafia e fesoasoani ai i le aufaigaluega i le taimi nei. Ona ua i ai le 
tulaga, masalo o le average age lea ua i ai Malu o le Malo i tamaitai ma alii, o 
se mea o le 35 tausaga o lo o i ai nei. Ua tele tele la le gap lea o le aumatutua, 
a ua faaitiitia le numera o le aumatutua. o le ala lea ua i ai se fuafuaga e 
faaaoga ai le tofamanino ma le faautautaga tatau e retain mai ai latou ua lava 
lo latou tomai i le auaunaga, afai e lelei, e tatau ona faaaoga, ae afai e leaga le 
auaunaga... A o le a tuu atu pea i le Pulega e fai i ai le latou filifiliga i le ua 
agavaa e aoga i ai le toe faaopoopo o le tausaga mai le 60 i le 65. Ma le 
faaaloalo lava. 
 
  FOFOGA FETALAI:  Malo. Ia, o le avanoa mo se sui usufono e fia 
saunoa. Tulai mai le sui usufono mo Gagaemauga Nu.2. 
 
  Tofa LEVAOPOLO TALATONU:  Faafetai lava i lau Afioga mo le 
avanoa. E leai e puupuu le Tulafono Tau Faaofi, e puupuu foi se lagona 
vaivai o lenei itumalo. Masalo tasi lenei Matagaluega, ou te auai i le 
Teuteuga ona e matagofie le Teuteuga. E i ai lava lou manatu talu mai ona ou 
i le Palemene, e lua lava Matagaluega a le tatou Malo e fai i ai le faiga lea o 
le tuusaoloto o tagata faigaluega ona o le utiuti, Matagaluega o Aoga, 
Faiaoga ma Leoleo. Masalo atonu foi e tau aoaoina ai ma le approach ina o 
tagata o le atunuu. O le tala moni lava lau Afioga. E i ai lava tatou leoleo foi 
nei e fou atu i le galuega e i ai lava le faaletonu lena i le latou approach ina o 
tagata i le faatinoga o le latou galuega. O le aoga la lena o nai toeaiina 
matutua na. E le gata i lena, o lea foi ou te maitauina i le taimi lenei a pe le 
paoa pe tai lua lava itula, e tau lavevea solo lava taavale i mea ia e i ai moli, e 
leai ni leoleo. O lona uiga lena e faaali mai ai, o le utiuti o le tou 
Matagaluega. Ma e manaia tele le fuafuaga ma le tofa ua ae i lau Afioga i le 
Minisita. Faafetai. 
 
  FOFOGA FETALAI:  Malo. E faasaoina lou taimi, o le a lafo atu i se tasi 
o sui usufono mo Falealili, Tofa Tusa Misi Tupuola ona lafo mai lea ia 
Papalii, le sui usufono mo Faasaleleaga Nu.2. 



524 
29 IUNI 2015 
 

Tulafono Tau Faaofi o Teuteuga o le Tulafono o Galuega Tau 
Leoleo 2015 - faitauga faalua 

 
  Tofa TUSA MISI TUPUOLA (Falealili):  Lau Afioga i le Fofoga Fetalai 
ou te tulai atu e fia faaali foi se agaga fiafia e lagolagoina ai lenei Teuteuga 
ua aumai i totonu o le Maota o le Palemene. O le taua o lou manatu agai le 
Teuteuga lea i tausaga o le aufaigaluega o lo o galulue i le Matagaluega, ona 
o lea e pei ona saunoa nei sui usufono pei ona mavae atu nei, o le va 
fealoaloai ma le Matagaluega, leaga o lea ua amata ona omai i luga le vaega, 
tulou lava le aufaigaluega, le vaega fou lea ua oo mai nei i totonu o le 
Matagaluega lenei ma ua le maua ai la se sootaga lelei a le Matagaluega ma 
le atunuu, aemaise o afioaga uma o lo o lagolago i le Matagaluega o Leoleo i 
le tulaga o le faatinoga o galuega. A o le taua la o lenei Tulafono Tau Faaofi, 
e toe extend pe faaopoopo ai le taimi faigaluega o i latou nei mai le 60 i le 65 
ina ia faafaigofie ai ona maua pea le ituaiga tomai foi lea i le feagai ai ma le 
atunuu.  
  E pei o sou lea manatu lau Afioga i le Fofoga Fetalai, ae ou te lagolagoina 
ma le faaaloalo le Teuteuga ua aumai. 
 
  FOFOGA FETALAI:  Malo faafetai. Ia Papalii, tulai mai le sui usufono 
mo Faasaleleaga Nu.2. 
 
  Susuga PAPALII LIO FAAVAIVAIOMANU TAEU MASIPAU 
(Faasaleleaga Nu.2):  Faafetai i lau Afioga i le Fofoga Fetalai mo le avanoa. 
E faamauina foi le lagolagoina o lenei Tulafono Tau Faaofi, faafetai i lau 
Afioga i le Minisita faapea foi le tatou Komesina fou o lo o ua galue nei. E 
manaia lava nai suiga ia ua faatulai mai i le tatou Matagaluega, ma e talitonu 
foi e taua lenei suiga. Ae talitonu foi na pau lava si au vaavaai i ai, ona o lea e 
tumau lava i le 55 tausaga foi lea e retire ai le leoleo, o lena e taua lena, ae pei 
ua fai si tele o le va lea i le 65. Ae talitonu i ai mo le lumanai, pe le tatau foi 
ona tuu atu i luga i le 60 tausaga e retire ai ae faaauau pea seia oo i le 65, mo 
le agai i luma, ae ona o le tele o le va lea ua i ai nei i le suiga lea ua i ai nei, 
lea e mafua ai ona avatu se fesoasoani. Ae talitonu foi e faataua foi e le au 
matutua, aua o le toatele lava o le vaega lea e i luga, o lea ua faasolo i luga i 
le faakonekarate, ma e talitonu lava e maua ai i le performance i ina i le va 
lea, po o le oo i le 65 po o le ova atu po o lalo ifo foi, ae talitonu lava o la e 
maua i le faakonekarate. A o lau lena tilotilo ma lau vaavaai atonu o lea e 
lava le taimi o lea ua aumai i le Komiti i le va lea, e pei ua tele tele le va o le 
55 ma le 65. 
  E pei o lau lena tilotilo i ai, ae lagolagoina lava le Tulafono Tau Faaofi. 
Faafetai. 
 
  FOFOGA FETALAI:  Malo. Ia o le a avatu le avanoa i se tasi o sui 
usufono mo Salega, ona sosoo ai lea ma le sui usufono mo Faleata Sisifo. 
Tulai mai se tasi o sui usufono mo Salega, Afioga Afualo Wood Uti Salele. 

  Afioga AFUALO WOOD UTI SALELE (Salega):  Faafetai i lau Afioga 
mo le avanoa, faafetai foi mo le Tulafono Tau Faaofi. I le vaavaai lava ma le 
totoa i ai, na pau lava sina atugaluga foi lea ina ne i avea le naunau tele ae fai 
ai ma aulape mo i latou ia e agai mai i luga. A o le agaga lava ia o le 
Tulafono Tau Faaofi ina ia mafai ona ave pea le avanoa mo i latou o lea e i ai 
le tomai lea o lea e manaomia. Ae fai foi o le naunau i ai, ae o le manao foi 
ina ia oo i luga. Aua o le upu lava ia a le atunuu, “E au i le tauola e au i le 
fagota.” A o le Tulafono Tau Faaofi lava ia, o lau vaai atu, o lea e tauau ina 
au le isi vaega i le tauola, ae le au isi i le fagota. E pei o lau lea fesoasoani 
atu, a o le Tulafono Tau Faaofi lava ia, e lelei lona agaga. Faafetai. 
 
  FOFOGA FETALAI:  Malo. Ia, o le avanoa mulimuli lenei mo le sui 
usufono mo Faleata Sisifo. 
 
  Tofa LEALAILEPULE RIMONI AIAFI:  Malo. E taua le Tulafono Tau 
Faofi, ae i ai foi ona vaivaiga ma vaega e ao ona silasila lelei i ai lau Afioga i 
le Minisita ma le Matagaluega. E pei ona saunoa se tasi o sui usufono, afai ua 
sii i luga le retirement age, e tatau foi la ona adjust mai lalo tausaga i lalo ifo, 
aua o le Tulafono a Leoleo, e 50 tausaga ua mafai ona e retire. O le tele foi 
lea o Tulafono a Leoleo i le tele o atunuu o le lalolagi, e pei lava o le 50 ua 
mafai ona e retire. Ai ona o le galuega, o le nature o le galuega foi lea, ona 
tuuavanoa lea i luga i le 55. A o lea la ua aumai nei le tatou Tulafono Tau 
Faaofi, o lea sa gata i le 60, 55 agai i le 60 e tuu i ai le avanoa, a o lea foi la 
ua toe tuu i luga i le 65. Ia manatua foi la, e i ai foi manaoga faapitoa o le 
galuega. E i ai foi le nature latou o le galuega a leoleo, e moomia le malosi o 
le tino ma le mafaufau. Aua e le o aumaia i le Teuteuga, na pau lava le mea 
lea e aumai le Teuteuga na o le tausaga. E tatau lava ona manino mai ni 
aiaiga e faatumauina ai le umi o tausaga. Aua o le 65 ua matua lava le soifua. 
Ae le gata i lea pei ona saunoa se tasi o sui usufono, ina ia aua ne i taofiofia i 
latou e lava lo latou tomai ma le agavaa i totonu o le Matagaluega i 
promotions ia. Afai ua oo i le tulaga lea o le 60 a o lo o moomia pea, e i ai 
nisi o faatulagaga e mafai ona tuu i ai, faa-advisors, advisory level, faa-
consultant ma mea faapena, ae faaavanoa pea permanent posts ia mo nisi foi 
tagata o lo o galulue foi latou ona faapena lea. Aua na pau le mea lea e taua ai 
tele i lou talitonuga, o se fuafuaga tuutuumamao lea a le Matagaluega mo se 
Police Academy, o se vaega ua leva ona tatau ona faatino, ma o vaega tonu ia 
e aoga tele ai le aumatutua ia, mea tau training, faiaoga ma tulaga faapena.  
  A o le isi vaega lau Afioga, o i latou lea faatoa retire i le tausaga lea na tea 
nei ma le tausaga atu i ona tua, faapea ua 61, 62. Pe toe tatala la le avanoa e 
toe apalai mai a ii nisi avanoa pe afai o malolosi pea ma fia faigaluega pea, 
aua o lea ua toe tatala le avanoa. 

  O le isi vaega, tatou te vaai fuafua foi i isi Matagaluega a le Malo aua e 
tatau ona consistence foi lea le faiga o Tulafono. Aua i lou lava talitonuga, ua 
leva ona tatau ona tilotilo le Malo atoa e tuu i luga i le 60 tagata faigaluega a 
le Malo, tagata uma, aua o lea ua alu uma i luga... o le reflection lena o le 
progress o le tatou atunuu lea e i ai, le umi le soifua o tagata, tulaga lelei o le 
tamaoaiga ma le ola umi o le tagata. O lona uiga, e tatau foi ona toe tagai i le 
vaega, ae afai lava o le tulaga lea i le taofiofiga o le tomai ia, e ave i ai le 
lagolago. 
  A o le vaega lea lau Afioga e tagai i ai le Matagaluega ina ia aua ne i avea 
ma puipuiga foi po o se laasaga e taofiofia ai foi isi tagata e tatau ona laasia i 
luga lea tulaga. Afai foi e i ai se vaega faapea e mafai foi e le Matagaluega 
ona fai se ituaiga faatulagaga e faaaoga ai pea le aumatutua nei i totonu o le 
Matagaluega e aunoa ma le aafia ai o le faatulagaina o le Matagaluega ma 
lona aotelega. 
  Ma le faaaloalo lava faafetai. 
 
  FOFOGA FETALAI:  Tulai mai lau Afioga i le Minisita. 
 
  Afioga Hon SALA FATA LISATI PINATI:  I le ava tele ou te tulai atu ai 
e faafetaia sui usufono mamalu e tusa ai foi ma fautuaga. E pei ona ou taua e 
faaaoga le tofa manino ma le faautautaga tatau, o mea ia e lua e agavaa i ai le 
suiga lenei aua e le faia e au, o lo o i ai i latou ua uma ona tofia, o i latou na e 
feagai ma le galuega. 
  E pei ona ou taua, e le soona tuua le tagata e vaai atu e leaga, e fua lava i le 
galuega. Afai e lelei lau auaunaga na e tautua mai ai i le Matagaluega e tuu if 
ea? Ona fai mai lea o le tala a le isi tamaloa, ‘matua bad loose a le mea lea e i 
ai tatou’. E ave le faamuamua i le tagata e lelei, ae a vaai atu i le tagata e le 
talafeagai i le galuega ma le faamaoni, aisea o le a ave ai le avanoa? Aisea? E 
tuu le avanoa i le tagata e tatau ona ave i ai le faamuamua. 
  Ia ma le faaaloalo lava, ou te manatu ua lava lea mo le silafia e le mamalu o 
le Maota. 
 
  Na faamaonia le lafo ma faitauina ai le Tulafono Tau Faaofi o Teuteuga o 
le Tulafono tau Leoleo 2015 i lona faitauga faalua.  
 
  FOFOGA FETALAI:  E tusa ai ma Tulafono Tumau o le a tuuina atu le 
Tulafono Tau Faaofi i le Komiti o Mataupu tau Faamasinoga, Leoleo ma 
Falepuipui mo le iloiloina ma toe lipoti mai i le Fono Aoao i se fonotaga o 
lumanai. 

  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga i le Fofoga 
Fetalai, ua ou tulai atu ma le ava tele e i ai lava nai vaega o lea ou te manatu o 
Au o le Taitai o le Malo,   Se i toe faapafala mai lava i tua le Tulafono Tau 
Faaofi lea, se i toe tilotilo i ai i nai vaega nei. E le uma le faiaso o le Atua, e 
le o toe mamao foi isi Fono ona toe faaulufale mai ai lea. 
 
  Faaluaina e le Sui Palemia. 
 
  Na faamaonia le lafo ma tulai ai le Tulafono Tau Faaofi o Teuteuga o le 
Tulafono o Lafoga o Tupe Maua 2015 ua toe faapafala ma toe lipoti mai ai i 
se Fonotaga o lumanai.  
 
  FOFOGA FETALAI:  E manatu ua manino le faasilasilaga a le Afioga i le 
Palemia, e faapea lava tu ma aga o le tatou Galuega, ina nei tatou laaloa a o i 
ai nisi mea ua maua e le Afioga i le Palemia ma le Kapeneta, o suiga mo le 
lelei, ua ou manatu ai ua talia aloaia e ala i le tatou lafo faatu. 
 
 

TULAFONO TAU FAAOFI O TEUTEUGA O LE FAAVAE (NU. 2) 
2015 – faitauga faalua 

 
  FOFOGA FETALAI:  Mo le silafia e le Palemene o le Tulafono Tau 
Faaofi lenei sa faia lona faitauga muamua i le aso Fono 26 Me 2015. 
  Tulai mai lau Afioga i le Palemia. 
 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI :  Lau Afioga i le Fofoga 
Fetalai ou te tulai atu e faatu le lafo,  Ina ia faitauina nei le Tulafono Tau 
Faaofi o Teuteuga o le Faavae (Nu. 2) 2015 i lona faitauga faalua ma ou te 
fia tautala faamalamalama i ai. 
 
  Faaluaina e le Sui Palemia ma le Minisita mo Fesootaiga ma Faamatalaga 
Tekonolosi. 
 
  FOFOGA FETALAI:  Tulai mai lau Afioga i le Palemia e saunoa 
faamalamalama i le Tulafono Tau Faaofi. 
 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI :  Lau Afioga i le Fofoga 
Fetalai, o le Tulafono Tau Faaofi lenei e Teuteu ai le Faavae, e ogatasi ma le 
Tulafono Tau Faaofi o le Ofisa Tutotonu e Faafoeina Moliaga Tau 
Solitulafono, lea e faavae aloaia ai le tofi o le Ofisa Tutotonu e faia Moliaga 
Tau Solitulafono, lea na faatoa uma atu nei le faitauga muamua. 

  E pei lava sa tatau ona o faatasi, ae le afaina e i ai foi taimi e muamua ai le 
taavale solofanua ae mulimuli le solofanua.  
  O le agaga atoa o le Tulafono Tau Faaofi lenei, ina ia avanoa ai le faatuina o 
le tatou Ofisa lea mo Moliaga Tau Solitulafono. Ona, i lalo o le Faavae o le 
galuega tonu lea e faatino e le Loia Sili, ina ia mafai la ona faatu le Ofisa 
faapitoa lea mo Moliaga Tau Solitulafono, e tatau ona Teuteu le Faavae, e 
mafai ai ona aveese tiute ia e tuuina atu i le isi itutino lea o le Malo o le a 
nafa ma moliaga. Ae talu ai lau Afioga i le Fofoga Fetalai, i lalo o le Faavae, 
o le Loia Sili e nafa ma le galuega lea ae peitai ane, ua oo i le taimi e tatau ai 
ona tuu eseese mea ia e lua, ina ia nafa lava le Loia Sili ma moliaga e aafia ai 
le Malo. O se faiga lelei tele lea i lalo o le Good Governance i Faigamalo e 
lelei le Pulega, aua nei masalomia o lo o i ai le aao malosi o le Malo i le aafia 
ai o le Loia Sili i le faatinoina o moliaga, ae lelei ona aveese mai ma ia, ae 
tuu loa i lalo o le itutino fou lea ua fuafuaina e faatu. O le tulaga foi lena i le 
tutoatasi o le faatinoina o moliaga e le masalomia, aua po o le a lava le lelei o 
le faatinoina o le galuega a le Loia Sili i ni mataupu maaleale, e ono 
masalomia lava o lo o tu ai i tua le Malo e uunai le mataupu. O lona uiga, o le 
tutoatasi ina ia maua le amiotonu ma taunuu i le amiotonu lea e mafua ai le 
manatu lea e faatu se itutino tumaoti e nafa ma moliaga, a ia faatino la le mea 
lena e tatau ona Teuteu le Faavae e mafai ai ona faatu le Pule Faatonu lea mo 
moliaga. 
  Lau Afioga i le Fofoga Fetalai, o le ala lena na ou fai atu ai sa tatau ona o 
faatasi mea ia e lua ae le afaina, lea o le a faamuamua le mea lea. O le agaga 
tonu lava a leai le Teuteuga o le Faavae lea, e le mafai ona faatu le Itutino lea, 
Lau Afioga i le Fofoga Fetalai, o le tamai Teuteuga lena. 
 
  FOFOGA FETALAI:  Ou te manatu ua manino ma malamalama le 
faamalamalamaga a lau Afioga i le Palemia. O le a tuu atu pea le avanoa, o le 
a tulai mai le sui usufono mo Gagaemauga Nu. 2 ona sosoo mai ai lea ma le 
sui usufono mo Faasaleleaga Nu. 2. 
 
  Tofa LEVAOPOLO TALATONU:  Lau Afioga i le Fofoga Fetalai 
faafetai tele mo le avanoa. E mafua ona ou tulai e momoli atu lau faafetai i le 
Palemia, masalo o le mataupu lea na ou laga i le budget o le 2011, ona ou 
lagalaga mai lea faafa, o lea faatoa e faia le mea sao lea ao isi mea ia e …. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, e leai lava ma se mea o ou 
manatua na e laga ai se mea faapea. O le fai soo foi, o le a tauau ina tilofia ai 
oe ma au lauga. 
 
  Tofa LEVAOPOLO TALATONU:  Leai, sa ou taua lau Afioga, appointed 
of Solicitor General e tutusa lelei ma le mea lea a ua e nofo ma sui le igoa ina 
ia aua ai nei sao le mea lea na ou fai atu ai lau Afioga. 

  Ae ui o lea faafetai, o lea ua manino mai nei, o lo o faafofoga mai foi le 
atunuu i le taua o lea faiga, o lea ua i ai se isi e faia moliaga o le Afioga i le 
Palemia po o lau Afioga i le Fofoga Fetalai, le Kapeneta ma matou uma o sui 
usufono, aua sa i ai foi tala sala tua i le masalosalo solo ina nei te i foi ua oo 
atu i le tausaga fou ua matou tulai mai ona faapena foi lea o se faiga ia matou 
ae momoli atu le faafetai tele. 
  Ona pau lava lea lau Afioga i le Fofoga Fetalai, e fai atu ai ma se isi 
fautuaga, e manaia ae faa-tutoatasi loa ma le Matagaluega o Leoleo ma 
Falepuipui, ona galulue faatasi loa lea ma le tatou Loia lea o le a nafa ma 
soligatulafono. Sa i ai foi lou popolega ona o le upu lea “General” o se upu e 
worldwide, e mamalu ma amanaia. Po o i ai se mafuaaga e faa-Director ai a o 
lea e Attorney General ae sa tatau ona Solicitor General ae tutusa lelei le 
tulaga lea i Loia e nafa ma moliaga ma le fautuaina o le Malo. Ona pau lava 
lena o se fesili. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, e manatua foi o le general ma 
lona uiga a faa-Samoa “pa salalau”. A o le mea lea e fitoi tonu lava i le 
mataupu e le toe pa salalau la. 
 
  FOFOGA FETALAI:  E faaeteete foi ona o upu ia e lafo e molia ai le 
Palemia ma le Fofoga Fetalai, o le a le mea o le a molia ai? Aua le 
solitulafono isi ae molia ai fua isi. 
 
  Tofa Levaopolo Talatonu:  Lau Afioga leai e faamalulu atu ina nei sese i 
se isi itu le faauigaga. O le tagata lea o le a tulai mai o le taimi lava e molia ai 
se isi o tatou ini tatou solitulafono, o lea ua ave ia te ia le faaitalia ma le paoa 
na te faatinoina ai lea vaega, ma le faaaloalo lava lau Afioga.  
 
  FOFOGA FETALAI:  Malo, leaga e tatau lava ona tatou liolio leaga e le 
avea foi le avea o le paoa ma mea o le a faapu-salalau ai a o lea ua pa puipui. 
  Tulai mai le sui usufono mo Faasaleleaga Nu. 2. 
 
  Susuga PAPALII LIO FAAVAIVAIOMANU TAEU MASIPAU: 
Faafetai i lau Afioga i le Fofoga Fetalai, o le agaga faafetai foi i lenei 
Tulafono Tau Faaofi, atonu ua manaia ma tele le agai i luma o le tatou 
atunuu. Aua o le maitau atu o le Loia Sili lava pei sa lua ona matata ao lea ua 
manaia lea vaega ua matau atu ua vaelua ma aveese mai ma le Loia Sili mea 
tau Faamasinoga faa-solitulafono ae tuu atoatoa lo tatou Loia Sili aua le 
fautuaina o le Malo ma tulaga faapena. 
  O lau foi vaavaai i ai e taua tele lea tulaga i totonu o le tatou Faavae, aua e le 
tatau foi ona faatutusa le Director Prosecution ma le Loia Sili, ae pei o le agai 
i le tatou Faavae pei na o le Loia Sili lava o lo o manino mai ai. 

  A o le tatou Faatonu lea e pei ona saunoa le Palemia lea foi ua i ai le 
Tulafono, atonu o le a faa-Tulafono ai le tatou Ofisa fou lea o le a i ai, ae 
lagolagoina foi lenei suiga fou. Ma le faaaloalo lava. 
 
  FOFOGA FETALAI:  Malo, se i tulai mai le avanoa mulimuli le sui 
usufono mo Faleata Sisifo. 
 
  Tofa LEALAILEPULE RIMONI AIAFI:  Lau Afioga i le Fofoga Fetalai, 
e fia faamauina foi le faafetai i lenei Tulafono Tau Faaofi e taua tele ma ua 
tatou vaavaai i ai i le tele o galuega sa feagai ai ma le Loia Sili ma le 
Matagaluega i le tele o tausaga. Faafetai foi i le tauaveina e le faigofie, a o le 
mea foi sa i ai sa manaia foi le building o le capacity o i latou nei sa i le Ofisa 
o le Loia Sili, a uma ona fai le prosecute sau fai le advise, sau faaliliu le 
Tulafono ma tusi, e lautele le malamalama o i latou. Sa manaia mo le latou 
lava manuia ao lea o le a vavae ese manaia foi lea tulaga, a o le upu ou te le o 
fiafia i ai o le “tutoatasi”, independent. E pei e foliga mai i lou talitonuga pei 
sa i ai ni faiga piopio i le taimi na tuufaatasi ai, o lou talitonuga e leai ni mea 
faapea sa i ai pe afai o lea na faatino tonu lava galuega a le Matagaluega mai 
le amataga.  
  Ona pau le mea lea ua i ai o lea ua tuu ese ina ia matua maioio lelei tiute 
tauave o le vaega lea, ae augata lou manatu ona e faapea sa leai se 
independent mai le amataga ao lea ua tuu ese nei. O le mea e fia fai atu ai se 
manatu faafetai o lea ua faatu, ae ou te fia fesiligia le ono tausaga. O le uiga o 
le faamatalaga, manatua foi o le Suetusi Sili o sui o le Palemene pei o se 
Officer o le Palemene lea ua ono tausaga, lea ua aumai ai ma le Ombudsman, 
e i ai foi le isi Matagaluega lata mai nei ua aumai e ono tausaga. O le Central 
Bank ma le Suetusi Sili e i ai le tapulaa o le taimi e faatino ai o latou tiute e 
ono tausaga – ono tausaga uma loa, 12 tausaga. Ao le vaega lea pe le o i ai se 
pa puipui o lona uiga e fai ma faafou pea ma faafou pea. O lona uiga e pei o 
le a i ai se inconsistent foi lea i tofiga nei. E lelei foi leaga e moomia tele le 
experience, o tofiga nei e matua moomia lava le silafia i le faatinoina o le 
galuega, ae pau lena o le popolega o lou manatu, o le a le ogatasi ma nisi a 
tatou suiga na faia talu ai i nisi o Matagaluega taua a le Malo, lea ua aumai e 
tai ono tausaga e oo atu le isi ono tausaga ua malolo e tele foi isi mea aoga e 
fai. O lea ua aumai nei le suiga i le avanoa fou lea, o le ono tausaga ae leai se 
pa puipui, pei o le popolega lena i lou talitonuga i le agai i luma ona e tatau 
ona i ai se tulaga ina ia taga tutusa nei tofiga, manatua o le tofiga o le Loia 
Sili e leai se tapulaa o lo o i ai lava i le faaitalia o le Kapeneta. O nai vaega na 
i le tulaga lea lau Afioga. 
  O le isi vaega mulimuli o le tasi vaega o lo o nafa ma le faatinoga o le 
Matagaluega o Leoleo, se i tagai ane ail au Afioga ma le Malo, e aoga foi nai 
Leoleo nei pe transfer mai foi i i e train ai foi latou ma fesoasoani ai i le 
Matagaluega fou o le a faatuina ina ia aoaoina ai pea nai nei tagata ua i ai le 
tomai e formalise ai lo latou silafia. 

  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai o mea uma lava na e fai. Ae i ai 
le upu foi lele o le faasolosologa sue, se i faasolosologa sue ona faagasolo lea 
o le Ofisa e fou, e le mafai ona faatusalia ma isi Ofisa ua leva. O le tulaga 
lena se i faasolosologa sue. 
 
  Na faamaonia le lafo ma faitauina ai le Tulafono Tau Faaofi o Teuteuga o 
le Faavae (Nu. 2) 2015 i lona faitauga faalua. 
 
  FOFOGA FETALAI:  Ou te ofo foi na matua manino le folasaga a le Loia 
Sili i le tatou feiloaiga. O fuafuaga uma nei mo le lumanai e faasolo i ai le 
Matagaluega lea e tuufaatasi ai ma le Matagaluega o Leoleo ma Falepuipui. 
  E tusa ai ma Tulafono Tumau o le a tuuina atu le Tulafono Tau Faaofi i le 
Komiti o Oloa Gaosia Tulaga Muamua, Mataupu tau Pisinisi, Alamanuia ma 
Leipa mo le iloiloina ma toe lipoti mai i le Fono Aoao pe a maea le 90 aso. 
  E fautuaina ai foi sui usufono mamalu, a i ai se isi e toe fia faia se manatu 
ma se lagona o lo o avanoa la tatou Komiti, o lea foi o le a valaau le atunuu e 
afifio atu. 
 
 

TULAFONO TAU FAAOFI O LAFOGA O OLOA MA GALUEGA 
FAATINO I LUGA O AOFAIGA O TAU 2015 – faitauga faalua 

 
  FOFOGA FETALAI:  Mo le silafia e le Palemene o le Tulafono Tau 
Faaofi lenei sa faia lona faitauga muamua i le Aso Fono 26 Me 2015. 
  Tulai mai lau Afioga i le Minisita o Tupe Maua ma Tupe Totogi. 
 
  Susuga Hon TUILAEPA FATIALOFA AUELUA LUPESOLIAI 
AIONO NEIOTI SAILELE MALIELEGAOI:  Lau Afioga e faapea lava 
ona faia galuega a le Kapeneta e felafoai a o le faigofie ia o lenei Tulafono 
Tau Faaofi. O lena e pei ona silafia o le faamoemoe atoa lava o le Tulafono 
Tau Faaofi ia suia ai le Tulafono o i ai nei, Tulafono o Oloa ma Galuega 
Faatino e faia i luga o le Aofaiga o Tau na faia i le 1992, o le taimi tonu lea a 
o ou Minisita o Tupe, ua tele lava le suiga mai le taimi lena i le taimi lenei. 
  E taua lenei Tulafono Tau Faaofi lau Afioga i le faalauiloaina o le tulaga o 
le avea o Samoa ma sui auai o le Faalapotopotoga o Fefaatauaiga o le 
Lalolagi. Ae manatua foi o le tele o aiaiga nei o lea e i ai le sootaga i le WTO, 
toeitiiti atoa le 14 tausaga o tau faaofi tatou ona o le tele o fesuiaiga o le tatou 
Tulafono sa moomia lea e aafia ai ma le suiga lenei o le Tulafono Tau Faaofi 
o lo o moomia i lalo o le WTO mo le faaleleia atili o le auaunaga faa-
tekonolosi faapea foi ma auaunaga o pisinisi ma fesootaiga i le tuuina atu o 
auaunaga faava o Malo o lo o masani ai i le taimi nei, ma le gafatia ai e le 
Matagaluega o Tupe Maua ona atiae Tulafono Faafoe fou Tau Lafoga e mafai 
ai ona fetuunai e talafeagai ai ma ia suiga. 

  Lau Afioga i le Fofoga Fetalai ma le mamalu o le Maota nei, o le 
faatupulaia o tupe maua i le laasaga amata, o lea ua manaomia ai pisinisi ina 
ia faamauina. Ua faamoemoe le Tulafono Tau Faaofi lenei ia faaitiitia ai tupe 
totogi tau lafoga mo nisi o pisinisi laiti e i ai pisinisi laiti ia i le Tulafono Tau 
Faaofi ua toe faamatuu mai se i vaai i ai ona e i ai nai vaega na e toe polili 
atili ai le Tulafono lea e i ai le sootaga ma le Tulafono Tau Faaofi lenei. E ui 
lava o lo o i ai suiga i le igoa i Lafoga o Oloa ma Lafoga mo Galuega Faatino 
po o le GST, o lo o mafuli lava ina leai ni suiga o le Tulafono Tau Faaofi mo 
le fuafuaina o lafoga. O sini autu na o lo o avatu i le Pepa, e atili faafaigofie 
ma faamanino malamalama ai i le Tulafono Faafoe o Lafoga ma Galuega 
Faatino ma faalautele ai le Tulafono Faafoi i nisi o galuega faatino e 
faaulufale mai i le taimi nei. 
  Lau Afioga i le Fofoga Fetalai, o le faapuupuuga lena o lenei Tulafono Tau 
Faaofi, o le mafuaaga foi lena e manatu ai e lelei ona faasee i le Komiti e 
silasila atili ai i le taua tele o le Tulafono Tau Faaofi masalo e toe agai i tua 
finagalo, o le Tulafono lenei na Savali Tetee ai le toatele o lo tatou atunuu i le 
tausaga 1994, ona o lena taimi sa tele lava ina le fiafia i ai tagata ma faapea o 
le a taugata ai oloa. Ae peitai ane ina ua faatulai mai le Tulafono e leai lava ni 
mea faapena na tutupu, o le fefefe vavale lava lea na mafua ai ona savali tetee 
i le tausaga e 1994, o lea foi na ahead ai tatou i le Tulafono lenei. O le tele o 
isi atunuu na faatoa pasia mulimuli a latou Tulafono, a o le Tulafono lenei o 
lo o faalagolago i ai le Malo i le tulaga o le faalaugatasia o tagata uma i le 
totogiina o lafoga. O lona uiga o le tulaga faalaugatasia, e fulisia lava le 
totogiina o lafoga i e e maualuga lo latou tamaoaiga. 
  Lau Afioga o le faapuupuuga lena o le Tulafono Tau Faaofi.  
 
  FOFOGA FETALAI:  Ou te manatu o lea ua folasia le saunoaga 
faamalamalama a le Afioga i le Palemia ma ua aumai foi le lagolago a le 
Minisita mo Tupe Maua. 
  E avatu muamua le avanoa i le sui usufono mo Faleata Sasae ona sosoo ai 
lea ma le sui usufono mo Faleata Sisifo. 
 
  Tofa AVEAU TUALA LEPALE NIKO PALAMO:  Faafetai i lau Afioga 
i le Fofoga Fetalai mo le avanoa. Faafetai foi i lau Afioga i le Minisita po o 
lau Afioga i le Palemia mo le faamalamalamaina o le Tulafono Tau Faaofi e 
fia faia i ai se manatu. O le vaega lea o lo o faasau i lalo o le Tulafono Tau 
Faaofi, o le aveeseina lea o le tuu saoloto o mea ia o primary production i 
mea tau faatoaga po o pisinisi faapea e aveeseina mai i lafoga nei, ao lea o le 
a totogi lafoga a le vaega lea. O le ala lea aua e foliga mai i lalo o le Tulafono 
Tau Faaofi, a faapea e 130,000 po o luga atu se vaegatupe e maua mai i le 
vaega lea, o lea ou te faatusa i se tagata foi lea e ave sana container talo i fafo 
po o se tagata o lo o fai sana pisinisi tau faatoaga, aua o le vaega lea i le taimi 
nei o lo o tuusaoloto le aufaifaatoaga e le o totogiina ni a latou lafoga. O lea 
ua aumai le Tulafono Tau Faaofi fou lenei o le a totogi, o le aveese mai le 
vaega lea mai le lisi o le vaega lea e le totogiina po o le tuusaoloto. 

  O le mea lea e fai atu ai sou manatu lau Afioga, o le vaega lea o le Tulafono 
Tau Faaofi e tatau ona toe silasila ane ai lau Afioga i le Minisita ma le 
Matagaleuga aemaise o le mamalu o le Komiti, o lea tatou te taumafai e atiae 
Samoa e pei ona silafia i aso ua tuanai ia tatou Fonotaga, o le tasi lea vaega e 
faamoemoe i ai le atiaeina o le tatou atunuu o faatoaga. E tatau ona tatou 
tilotilo i lea vaega aua afai o lea o le a tuu i ai le vaega lea, o le a i ai foi se 
faaletonu po o se lape i nai tagata o lo o taumafai e faatino lea vaega.  
  O lea ou te talosaga atu ai, o lou manatu i le Tulafono Tau Faaofi i lau 
Afioga i le Minisita ma le Matagaluega, e tatau ona aveese le vaega lea e 
faapea mai o le a aveese le tuu saoloto i le vaega lea e pei ona ou taua, ae 
faatino pea i le vaega lea ou te vaai atu i ai e manaia le Tulafono Tau Faaofi. 
E pei o le a alu sese ai le vaega lea, pei ona faapea mai le Tulafono Tau 
Faaofi o aiaiga o le WTO e ala ai ona faasolo le vaega lea i lenei Tulafono 
Tau Faaofi. O lou lena talosaga atu aemaise o le Komiti o le a nafa ma le 
iloiloina o lenei Tulafono Tau Faaofi se i toe tagai ane lava i lena vaega. Ma 
lou faaaloalo lava. 
 
  FOFOGA FETALAI:  Malie le Taitai o le Itu Agai se i avatu pea le avanoa 
i le sui usufono mo Gagaemauga Nu. 2. 
 
  Tofa LEVAOPOLO TALATONU:  E puupuu lava se vaivaiga lau Afioga 
i le Fofoga Fetalai, ona o le tulaga lea ua vaavaai atu o le a fai uma lafoga e 
pei o le au fai taxi ma le vaega uma lena. O se mea talafeagai le totogi lafoga 
uma o so o se tagata e maua tupe a le atunuu. Ona pau lava le tuualalo lau 
Afioga pe le mafai ona adjust eseese mai ona e i ai aiga e tasi la latou taavale 
laupasese pe 4% po o se mea faapena, o isi e tai 5% ma faasolosolo atu ai 
lava i luga faapena a ia aua nei laugatasia aua e tasi lava le taavale e ola ma 
tausi ai le aiga ao lea o le a matua tuu lava e faatutusa ma le au tai 10 taavale 
ma le au fai pasi ma isi mea faapena. O sina lagona vaivai lena lau Afioga i le 
Fofoga Fetalai ae manaia foi le Tulafoo Tau Faaofi, ma le faaaloalo lava. 
 
  FOFOGA FETALAI:  Malo, le Taitai o le Itu Agai, oi ia malie lava lau 
Afioga i le Palemia toe toalua lava sui sufuono – se kope mai. 
 
  Tofa LEALAILEPULE RIMONI AIAFI:  Faafetai lava mo lenei 
Tulafono Tau Faaofi ae manaia le Tulafono foi lele aua e technical foi lele e 
faitau faitau lava nai tagata le malamalama. O le mea taua lea na saunoa i ai 
nisi o sui usufono, manatua na amata mai lava e le totogia ni lafoga a le 
aufaifaatoaga. O le mea lea e le o fiafia ai lou sui usufono, o le faapea mai o 
le Tulafono Tau Faaofi, “ina ia avea ai e tusa o le tatou maliliega ma aiaiga i 
lalo o le WTO”. O lou lava talitonuga ma le faamaoni, pei ua tatou faitauina 
lenei Tulafono Tau Faaofi… 

  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, se i vaai ane lava po o fea le 
vaega o le Tulafono Tau Faaofi lea o i ai, se i tau mai lava. 
 
  Tofa LEALAILEPULE RIMONI AIAFI:  Lau Afioga, “to remove 
“primary production” from the list of exempt supplies be inlined with WTO 
requirements. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Se i tau mai lava le vaega tonu lena e te sau ai? E ala ona ou fai 
atu e i ai le Tulafono Tau Faaofi lea ua faataatia ese. Po o e lauga mai lava i 
le Tulafono Tau Faaofi lena ua faataatia ese? 
  O le faalavelave lea lau Afioga i le Fofoga Fetalai, o lea ua tuu le Tulafono 
Tau Faaofi ao le la ua lauga mai i le Tulafono tatou te le i talanoaina. 
 
  Tofa LEALAILEPULE RIMONI AIAFI:  Lau Afioga o le Tulafono Tau 
Faaofi lea pe a sao au, Tulafono Tau Faaofi o Lafoga o Oloa ma Galuega 
Faatino e Faia i Luga o le Aofaiga o Tau 2015, po o sao au lau Afioga i le 
Fofoga Fetalai.  
 
  FOFOGA FETALAI:  O le Tulafono Tau Faaofi lena. 
 
  Tofa LEALAILEPULE RIMONI AIAFI:  O lea la e sao Lealailepule a? 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  O fea le provision? 
 
  Tofa LEALAILEPULE RIMONI AIAFI:  Lau Afioga e amata i luga o le 
introduction. Lau Afioga, taatia ia leaga ua suamalie le koko araisa lea na ai 
nei, ua ta alofa i nai toeaiina ia. Faafetai. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, o lea ua manino, ua tuu le au ae 
maa i aau, e le o i le Tulafono lea e talanoa ai le vaega lea ae aumaia le Fesili. 
 
  Tofa Aveau Tuala Lepale Niko Palamo:  Lau Afioga i le Fofoga Fetalai, o 
lea e i ai i le vaega lea, tagai i le page muamua o le Tulafono Tau Faaofi o 
lena e sau ai le introduction lea e sau ai le mea lea, ao lalo o le objectives o le 
Tulafono Tau Faaofi i le pullet point tasi, lua, tolu, fa, o lena e i ai le vaega 
lea “to remove “primary production” from the list of exempt supplies. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, o le ala lea na ou tulai atu ai 
ona o lea ua e talanoa i faamoemoega po o miti. 

  O le ala foi lena na ou fesili atu ai po o fea tonu le provision, ona e leai se 
provision o i ai i ina, e tau manino mai ai mea nei e te lua lauga mai ai.  
 
  Afioga Hon PALUSALUE FAAPO II:  Lau Afioga i le Fofoga Fetalai, 
faafetai lava mo le avanoa. E sii loa le GST e le faigofie la, e pei e foliga e…. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, e leai foi se sii o se VAGST o 
aumaia. A lea sa avatu lelei lava i le amataga, e le o aafia le VAGST. 
 
  Afioga Hon PALUSALUE FAAPO II:  O le igoa lena o le Tulafono Tau 
Faaofi. O le a faapefea ona fai mai e le o sii le VAGST o le igoa lena o le 
Tulafono Tau Faaofi. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  O lena e misi le upu lena “si’i”. 
 
  Afioga Hon PALUSALUE FAAPO II:  Lau Afioga i le Fofoga Fetalai, e 
pei ona ou fai atu i lau folasaga, e lote mea nei o le GST e aafia le atunuu 
atoa, o le aufaifaatoaga, aufaipisinisi lea o le a afaina ai i le Tulafono Tau 
Faaofi lenei. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  E leai a ma se mea o tau ai se sii o ni GST. 
 
  Afioga Hon PALUSALUE FAAPO II:  O le mea lea e leaga ai lou faia o 
le Tulafono Tau Faaofi a le Minisita o Tupe Maua a? O le a le siia e $130 loa 
le tupe maua a le faipisinisi totogi loa le GST. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  O le mea lena sa ou fesili ai po o fea o i ai le $130,000 lena?  
 
  Afioga Hon PALUSALUE FAAPO II:  A lea i i.  
 
Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  O lena e le o i i le Tulafono Tau Faaofi lea a? 
  Lau Afioga i le Fofoga Fetalai, o le faalavelave lea ua tuu le tatou Tulafono 
Tau Faaofi ae talanoa i le Tulafono e le i talanoaina. 
 
  Afioga Hon PALUSALUE FAAPO II:  Faamolemole lau Afioga o le 
Itulau 4 fuaiupu 9, fesoasoani ifo Tuiloma leaga o oe e ona le Tulafono Tau 
Faaofi. 
 
  FOFOGA FETALAI:  O le a le faaupuga lena e i ai? 

  Afioga Hon PALUSALUE FAAPO II:  Oi e te manao e faitau atu? 
 
  FOFOGA FETALAI:  Faitau mai. 
 
  Afioga Hon PALUJSALUE FAAPO II:  “Vaega 3: Faamauina, Fuaiupu 9 
ua taua ai e faapea; e $130,000 (tupe maua faaletausaga) le laasaga amata e 
noatia ai so o se tagata i lalo o le Tulafono Tau Faaofi lea totogi loa ma le 
GST. 
 
  FOFOGA FETALAI:  Fai faauma mai upu o le Tulafono Tau Faaofi. 
 
  Afioga Hon PALUSALUE FAAPO II:  E faamauina mo le faamoemoe o 
le aoina mai o lafoga (GST)”. Ua e malamalama la lau Afioga? 
 
  FOFOGA FETALAI:  Ia o lea ua ou maua. 
 
  Tofa Hon Fonotoe Nuafesili Pierre Lauofo:  Lau Afioga i le Fofoga 
Fetalai se i ou fesoasoani atu i le mataupu lea…. 
 
  Afioga Hon PALUSALUE FAAPO II:   E le o ni upu a au, o upu o lea e i 
totonu o le Tulafono Tau Faaofi. 
 
  FOFOGA FETALAI:  O lea o le a avatu le tali a le Malo. 
 
  Tofa Hon Fonotoe Nuafesili Pierre Lauofo:  O le taimi nei, o lea e talanoa 
mai i le penchmark foi lea ua amata ona totogi le GST. O le taimi nei o lea e 
$82,000 a o lea o le a sii i le $130,000, silasila i le faamamaavega tele lea o le 
a maua e le vaega lea. Ua e vaai la i le mea lena e te le o iloa mai le 
faamamaavega. 
 
  Afioga Hon PALUSALUE FAAPO II:  Pe siitia a o tupe ia o le a maua e 
pisinisi laiti nei, ae aua le alo mai faapea o lea ua si ii le $130,000… 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, o le faaupuga lea i le laasaga 
amata e noatia ai. O lona uiga o lea ua saunoa le Sui Palemia e $82,000 le 
mea lea e i ai nei ae a oo ina pasi le Tulafono Tau Faaofi e $130,000. O lona 
uiga o lea e sii le tulaga e faatoa lafoia ai, e le o se tulaga leaga a o se 
faamanuiaga. 
 
  Afioga Hon PALUSALUE FAAPO II:  Tou te fiu lava e alo mai, o le uiga 
o le Tulafono Tau Faaofi lenei o le sueina mai o ni lafoga e fesoasoani i le 
Tala Autu o le Tupe. Ioe, e fiu lava e alo… 

  FOFOGA FETALAI:  Malie le Taitai o le Itu Agai se i faamalamalama le 
mataupu. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai e le mafai ona aveese le upu 
faa-Peretania lea e i ai o le principal e $130,000 le laasaga amata, o lona uiga 
mo i latou e totogi le GST lea e $82,000 le mea lea e te i ai nei, ae te taunuu 
loa i le mea lena ona totogi loa lea, a o lea e sau i i seiloga e te oo i le 
$130,000, o lona uiga e $50,000 le faaopoopoga lena ua i ai ona faatoa mafai 
lea ona totogi sau lafoga. 
 
  FOFOGA FETALAI:  Ou te manatu o lea ua manino ma o le a le 
faafinauina lea tulaga o lea ua manino le faafofoga, se i avatu muamua le 
avanoa i le Minisita mo Tupe Maua. 
 
  Tofa Hon Tuiloma Lameko (Minisita mo Tupe Maua):  Lau Afioga i le 
Fofoga Fetalai, o le mea e fia faasao o le sao o le Tulafono Tau Faaofi seiloga 
e oo i le $130,000 ona fuafua lea e totogi le lafoga, ae a i lalo ifo o le tulaga 
lena e leai se lafoga e totogia e tusa o le vaega o le Tulafono Tau Faaofi. 
 
  Afioga Hon PALUSALUE FAAPO II:  A gasea lava e tau 
faamalamalama, matua ou manino lelei i lo outou alofaga lea o le a alo i ai e 
faapea e leai se lafoga pe a $80,000, ae manatua foi lau Afioga i le Fofoga 
Fetalai, o le lauga o le talo lea o le a lau ai nei o le a matua tetele o tupe a le 
aufaifaatoaga lea e maua mai ai lea o le a aveese ai i, e avea foi ma faafitauli 
e le fia galulue ai foi le aufaifaatoaga. E 10 lava containers e ave i fafo ova le 
tupe maua, lea o le a toesea i i, o lea na uunai e tatou le aufaifaatoaga e o e fai 
faatoaga ae ave container i fafo ae maua mai le tupe pei o le mea fua le sau o 
le talo…e le gata i le talo a o oloa e ave i fafo. 
 
  FOFOGA FETALAI:  Ia se i ou fesoasoani atu pea i le finagalo o le Taitai 
o le Itu Agai o lea ua maua lou finagalo….. 
 
  Tofa Hon Fonotoe Nuafesili Pierre Lauofo:  Lau Afioga i le Fofoga 
Fetalai se i ou fesoasoani atu i le vaega lea, o taga lea e export i fafo e le 
faapea – vagana ua e faatauina mai se oloa ona charge lea o le GST, ae afai o 
le aufaipisinisi tetele ia e avea – afai e 10 containers ua e talanoa i pisinisi 
tetele e taua o commercial business, a o le aufaifaatoaga laiti nei tatou te 
talanoaina o le faamanuiaga lea ua maua e latou. 
 
  Afioga Hon PALUSALUE FAAPO II:  Lau Afioga i le Fofoga Fetalai, e 
fiu lava e kami solo, o le mafuaaga o le Tulafono Tau Faaofi lenei o le maua 
mai o lafoga a nai tagata, o le autu tonu lava lena. O le a faauma ai sau 
faamatalaga a o lo o faafogafoga mai le atunuu o lea ua sii le GST e maua 
mai ia latou ina ia fesoasoani…o le a le leaga o tupe maua a le atunuu? 

  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, i lalo o le Schedule 3 lea e sau 
ai, e zero rated supply exports, o le tulaga lena, e zero rated o lona uiga e leai 
se mea. 
 
  Afioga Hon PALUSALUE FAAPO II:  Lau Afioga i le Fofoga Fetalai, e 
fiu lava le Palemia e tali mai, ona pau lava le mea i le Tulafono Tau Faaofi 
lenei, o lo o ua lafo le avega i luga o le atunuu, e le gata i le aufaipisinisi, 
aufaifaatoaga, au fai pasi, au fai taxi, silasila i pisinisi nei o le a aafia? E sue 
mai ni tupe, ioe…O le a uma ai i sou manatu. 
 
  FOFOGA FETALAI:  O lea ua manino ma malamalama le atugaluga o le 
Taitai o le Itu Agai. O lea lava e taumafai e tali atu e faamalamalama, o le 
taimi lenei o lo o i lalo o le Tulafono Tau Faaofi e $82,000 ua fai le tax, o le 
faamalamalamaga sao lena o lo o taumafai atu ma ua sii seiloga e $130,000 
faatoa totogi le lafoga. O le mea lena ia manino….. 
 
  Afioga Hon PALUSALUE FAAPO II:  Lau Afioga o le ala lea o le tatou 
finau, ona o lea ua tali mai le Minisita ona e toe faasao mai lea o au ao lea ou 
te talanoa atu i le Tulafono Tau Faaofi.  
 
  FOFOGA FETALAI:  O lea ou te taumafai e faamalamalama atu leaga e te 
le o manao e talia le faamalamalamaga a le Malo, ua e silasila oe e $82,000 i 
le taimi lenei….. 
 
  Afioga Hon PALUSALUE FAAPO II:  Ua matua ou malamalama lava i 
ai. 
 
  FOFOGA FETALAI:  A o le a le isi mea lena e te….? 
 
  Afioga Hon PALUSALUE FAAPO II:  E foliga mai e te faaauau i o. O lea 
ou te malamalama lelei i le mea lea. 
 
  FOFOGA FETALAI:  Silasila foi le Taitai o le Itu Agai i le ma lea e 
taumafai atu ai, a ou iloa loa le atugaluga o le faamalamalama soo ae le 
malamalama e tatau loa ona ou fesoasoani atu. O le taimi lenei e $82,000 o 
lea e totogi le lafoga, o lea ua aveese le $82,000 ae tatou agai i le $130,000 
sei silasila i le faigofie o le mea lea e tau faamalamalama atu, o le upu lea ua 
lafo i le mamafa i le atunuu, nei ou manatu i avea se mea laitiiti o le a tatou 
faapopoleina ai le faafofoga mai o le atunuu faapea ua tatou agai i lenei 
Tulafono Tau Faaofi o le a tulai mai i se tulaga le talafeagai. E ui o lea e taua 
foi lo outou finagalo, o lea ua tali manino le Malo o le tali foi lena. 

  Afioga Hon PALUSALUE FAAPO II:  Lau Afioga i le Fofoga Fetalai, ou 
te faamalulu atu i lau Afioga, ou te le manao ta te finau, ou te faaeteete ma ou 
ava i lau Afioga. Ona pau lava nei o tagata ou te finau i ai, o le Palemia ma le 
Sui Palemia ma le Minisita mo Tupe Maua, ae ou te faaeteete ma ou 
faaaloalo ta te finau. 
 
  Susuga Hon Tuilaepa Fatialofa Auelua Lupesoliai Aiono Neioti Sailele 
Malielegaoi:  Lau Afioga i le Fofoga Fetalai, o le faataitaiga muamua o oloa 
e aveina i fafo lea na ou fai atu o lea i lalo o le schedule 3 o le Tulafono Tau 
Faaofi, o lena e sau ai “o exports e leai se GST e totogia”, o le a saga fai lava 
if ea o lea e manino le Tulafono Tau Faaofi, o le faalavelave e le o faitauina a 
outou Tulafono Tau Faaofi. 
 
  FOFOGA FETALAI:  Lau Afioga i le Taitai o le Itu Agai, e tuga tele le 
tuuaiga faapea out e faaauau, brother a na ou faaauau e te vaai i ai i le mea e 
te oo i ai, no way e sao ai se isi, ae silasila foi outou i le mea o taumafai atu ai 
o le ava tele ma le tatou galuega. E tiga lava le gaui ma feato mai a o lea e 
lauama tootoo lava because I am holy man, e lava le faautautaga faale-Atua, e 
foai mai e le Atua lou loto faamagalo. 
  Ona pau lava le mea na ou manao e faapulapula ina ia malamalama ona toa 
lea o le tai pe a manino le mata o le vai. A ou fai atu loa ona nofo loa lea i 
lalo ma talia le fautuaga a le Nofoa, a o le agaga ma le faaanaunautaiga o lea 
e tuu atu avanoa, faatasi, faalua, faatolu ona solifono ua ova ae ui o lea e 
faapena lava la tatou galuega a ia manino ma malamalama le tatou mataupu. 
  Tulai mai le Minisita mo Faatoaga ma Faigafaiva. 
 
Afioga Hon Le Mamea Tuiletufuga Sua Leatuavao Mualia Ropati:  Lau 
Afioga o le taaloga foi lea o le piiga o le professional resipe, e i ai le hole lena 
e tau o le slipper hole e lave i le faai le tulilima ona mau a lea, a e faalogo atu 
lae oti ona popo lea o le fala ae a le popoa ua e uma. O le mea lea ua leva ona 
tatau ona maua ai lea, ua leva ona tatau na popo le fala a o la lava e maua 
a…o le faamalamalamaga lena o le mea lea ua tupu nei e fesoasoani atu ai i 
lau Afioga. 
 
  Na faamaonia le lafo ma faitauina le Tulafono Tau Faaofi o Lafoga o Oloa 
ma Galuega Faatino i Luga o Aofaiga o Tau 2015 i lona faitauga faalua. 
 
  FOFOGAFETALAI:  E tusa ai ma Tulafono Tumau o le a tuuina atu le 
Tulafono Tau Faaofi i le Komiti o Mataupu tau le Va i Fafo, Fefaatauaiga ma 
Tupe Maua mo le iloiloina ma toe lipoti mai i le Fono Aoao i se fonotaga o 
lumanai. 

  Afioga Hon Palusalue Faapo II:  Lau Afioga i le Fofoga Fetalai, ma le 
faaaloalo lava pe mafai ona ou tali i le Minisita mo Faatoaga i le piiga aua foi 
o lea ua au toalima. O le tulafono o piiga e tatau ona toalua ona faatoa popo 
ai lea o le fala lea, a o le mea lea ua tupu ua fasi tele au i totonu o le 
Palemene.  
  Ma lou faaaloalo lava. 
 
  FOFOGA FETALAI:  O lea e faalupe oe o le Aiga Malosi, o le ala lea o le 
fasitele o oe i lenei po. 
  Ou te manatu o lea ua tatou taunuu i le taunuuga o le tatou galuega i lenei 
afiafi ma ua tatou tulalata foi i lo tatou taimi malolo. E le o ni upu e aveane ai 
le agaga faafetai o le Fofoga Fetalai, ou te manatu ua pau tia o le tautiga aua 
le tatou faalelegafulu i lenei aso. Ua taatia foi i lagotonu le upega lauga ma ua 
matu i fau la tatou galuega sa tatou feagai ai mai le taeao analeila seia oo mai 
i lenei afiafi ona ou manatu lea ua tatau ona fai sa tatou malologa. 
  E momoli atu ai le faafetai tele i le paia ma le mamalu o le tatou Maota 
Fono i lau Afioga i le Palemia ma lau Kapeneta, lau Afioga i le Taitai ma le 
Sui Taitai o le Itu Agai ma sui usufono mamalu uma o le tatou Maota Fono i 
lenei afiafi. Malo le faasoa, malo le tofa tatala ma le tofa faaali i lenei aso, ou 
te talitonu ua logona i finagalo la tatou Fonotaga nei aemaise o le faafofoga 
tapuai mai o le tatou atunuu e faapena lava le tulaga o a tatou Fonotaga. O 
lenei vaitau ua tatou manatu…leai o le tatou ato e fevailiai, e aumai avatu, o a 
foi tulaga i suaga o le vaatele, afai e alu alu foi ae paopapa se faamatalaga a le 
isi sui usufono i le isi sui usufono e faapena lava la tatou galuega, a o le itu 
ma le auga taua o le fai mea fiafia.  
  A o lenei afiafi ia tatou faafetai i le Atua o lenei ua tatou taunuu i se taunuu 
matagofie e le gata ina pasia le tatou Tala o Tupe a ua tele le tatou galuega i 
le faaauauina o a tatou Tulafono Tau Faaofi. Masalo e le o toe mamao le aso 
a taeao masalo e tatau ona tatou malolo i le ta o le 1:00, i le faatulagaga lea ua 
ou vaai atu i le tatou Cue Paper ua uma lelei ae sa faapea e faauma taeao. O 
nisi o Tulafono mo le faitauga faatolu ma pasia ai i le aso a taeao o le a tatou 
soalaupule ma faasolo ai i lea tulaga. 
  O lo o i ai se mataupu mo le aso a taeao, ua logoina au o taeao o le a afifio 
mai ai le paia ma le mamalu o alo ma fanau a lo tatou atunuu ua filifilia mo la 
tatou Manu Samoa, ua aumai le faatalauula o le aso a taeao o le a omai aloaia 
ai la tatou Au ua filifilia mo le Taaloga Faapitoa Faava o Malo, i le va o 
Samoa ma Niu Sila e ala i le taaloga a le Manu Samoa ma le All Blacks. O 
lona uiga o le a afifio mai i inei i le tatou Maota Fono e fai atu i ai se tala ma 
se faamanuiaga e fai ai lenei Maota ma sui o Samoa atoa, o lo o ua atoa tagi 
nei paia o Samoa i Itumalo e fia, le Afioga i le Palemia ma le Kapeneta, lau 
Afioga i le Taitai ma le Sui Taitai o le Itu Agai, sui usufono mamalu uma o le 
tatou Palemene, se i ave sa tatou faamalosi ma sa tatou faamanuia. A maea 
ona fai lea o sa tatou taumafaga ti taeao ona tuumuli ai lea mo a latou 
tapenaga. 

  O lenei itu, e tele lava aso ae le lau aso e tautala aso foi lenei aso ona o se 
aso taua, o se fesilafaiga ma se faatamasoaaliiga i faaaga tama i le va 
faafeagai ai o le tatou Au o le Manu Samoa ma le All Blacks tautaua o le Au 
Siamupini o le Lalolagi. O lona uiga e le tatau ona tatou faatamala, ae faafetai 
i le Faalapotopotoga ma le Taitaifono o le Iuni Lakapi ua maua le avanoa se i 
afifio mai ai la tatou Manu Samoa tatou feiloai i le aso a taeao ma ave ai sa 
tatou upu faamanuia ma sa tatou tuualalo. O le agaga lea ua ou manatu ai o se 
tasi foi o mea taua e faaiu ai la tatou Fono i le aso a taeao, ona tatou sauni 
uma lea tatou te o e molimauina lenei taaloga taua a le tatou atunuu. 
  O lo o i ai foi le tali faapitoa a la tatou Palemene masalo o se taimi ona 
avatu lea e le Failautusi nisi o le Palemene nei tatou te talimalo faatasi i le 
afio mai o le Afioga i le Alii Palemia o Niu Sila ma nisi o Minisita ma sui 
usufono o le Palemene a Niu Sila, o le a tatou o foi e fai la tatou pale feagai. 
O lea na ou ofoina ai la tatou taumafaga ti faatasi i lo tatou Maota o le Tofilau 
Eti Alesana e fai ai foi sa tatou faaaloalo i le va faafeagai ai o le Palemene i le 
Palemene, ina ia atagia ai pea e le gata e omai ona o faaaga tama a o lea foi 
tali faaaloalo lo tatou Palemene i lea tulaga. O aga ia e atagia ai pea lo tatou 
faaaloalogia o le tulaga e le gata o le afifio mai ona o taaloga a o lo o faapena 
foi ona tausisia le tulaga aupito sili ma maualuga o lo o faapena ona fai se 
faaaloalo a lo tatou Palemene mo le Palemene o Niu Sila i le afifio mai o 
Taitai o le Malo. 
  O lea tulaga ua ou talosagaina ai le paia ma le mamalu o le tatou Palemene, 
o le tiute lava o le Maota lenei o Tama uma o le atunuu e ave i ai lo tatou 
naunau ma lo tatou titi faitama aua o Samoa o le atunuu talatama. Ou te tatalo 
atu ai i le paia ma le mamalu o le tatou Palemene, onosai mai e laei uma mai 
outou ofu lanumoana i le aso a taeao, o lou ofu lanumoana, suti lanu moana, 
fusiua lanumaoana, ma outou laei lanumoana, e tau atu ai lo tatou tali 
faaaliali ma lo tatou faamalosiau ina ia ave la tatou faamanuia ma le 
faamanatu ina ia maua lo tatou agaga o le lagolagosua i le Au a le Atunuu. 
  E faapena foi i le Ofisa o le Fono, puletasi uma lanumoana taeao outou, e 
faapena foi i Ofisa Sili o Pulega o Matagaluega ma Faalapotopotoga Tumaoti 
a le Malo, a i ai se sui usufono o le Fono e taunuu mai ma sona ofu ese taeao 
ona e iloa lea o le a fai le Faaiuga a le Fofoga Fetalai. Ae tatalo atu ma le 
faaaloalo, o le faatalauula ma le talosaga atu lena ma le agaga faaaloalo i 
lenei aso e tasi se i o tatou ave la tatou mau ma tau atu i alo ma fanau o le 
tatou atunuu e le o alo tamala le Palemene i le tapenaga o le tapuaiga. Ina ia o 
tatou ave le mau ma le talitonuga o Manu a Samoa e laiti ae lototoa, ina ia 
ave la tatou faamalosiau ina ia tini tauao le faamoemoe ma ia manuia le 
tapuaiga a le atunuu, tatou te le iloa pe toe tupu afea lenei mea. O le All 
Blacks e le faigofie ona feosofai i le Lalolagi lenei, ae faafetai ua alu, alu, alu 
taualumaga o galuega ma la tatou faatolotolo amuia o tatou taimi, aua ou te 
mau o le tatou Palemene uma sa tatou taaalo i le Manu Samoa, o le toatele 
outou, e ui lava ina taaalo nisi i polo laau ma polo popo ae sa taaalo uma i le 
tatou au lakapi.  

  O le faamoemoega lena, e le o ni upu e aveane ai a o le manatu o le talosaga 
vaivai lena a le Fofoga Fetalai ma le talitonuga ina ia taitaiina i ai lo outou 
soifua ma so matou ola. 
  Samoa o lea ua outou faafofoga mai, o le aso a taeao o le a talimalo ai lou 
Palemene mo le Au a le tatou atunuu, o le tatou sao lena ia Manuvao e 
momoli ai la tatou faamalo, faafetai ma le faamalosiau. 
  A o le i malolo la tatou Fono, ou te tatalo atu i le sui usufono mo le Vaa o 
Fonoti e tulai mai e fai se tatalo faaiu ona tatou malolo ai lea. 
 
 
  Na tolopo Taualumaga a le Fono Aoao i le itula e 11:00 i le po seia aulia 
le itula e 9:00 i le taeao o le Aso Lua, 30 Iuni 2015.  


